
ዓባይ በራስ ...  ወደ ገጽ 4 ዞሯል

ታላቁ የኢትዮጵያ...  ወደ ገጽ 4 ዞሯል

ዲጂታል ኢትዮጵያን...  ወደ ገጽ 4 ዞሯል

ታላቁ የኢትዮጵያ ህዳሴ ግድብ ለአፍሪካ
 ሁሉ ኩራትና ብርታት ነው

ማርቆስ በላይ

አዲስ አበባ፡- ታላቁ የኢትዮጵያ ህዳሴ ግድብ 
የአፍሪካ ሁሉ ኩራት፣ ብርታትና መለወጥ እንችላለን 

እንዲሉ የሚቀሰቅስ ኃይል ነው ሲሉ ጠቅላይ ሚኒስትር 
ዐቢይ አሕመድ (ዶ/ር) ገለጹ። የግድቡ 3ኛው እና 4ኛው 
ተርባይኖች ሥራ ጀምረዋል።

ጠቅላይ ሚኒስትር ዐቢይ አሕመድ (ዶ/ር) ስለ 

ግድቡ የሥራ ሂደትና አሁናዊ ቁመና በሰጡት ማብራሪያ 
እንደገለጹት፤በአሁኑ ጊዜ አራት ተርባይን ኃይል እያመነጨ 

ፋንታነሽ ክንዴ

ዜና ትንታኔ
ኢትዮጵያ ዲጂታል ኢኮኖሚ ለመገንባት እየሠራች 

ነው። በዚህም የዲጂታል ኢትዮጵያ 2025 ስትራቴጂ 
ተቀርጾ በመተግበር ላይ ይገኛል። ይህን ተከትሎም በርካታ 
የመንግሥት አገልግሎቶች በኦንላይን እየተሰጡ ነው። 
በትሪሊዮኖች የሚቆጠር የገንዘብ ዝውውርና ግብይትም 
በኦንላይን በመከናወን ላይ ነው። 

 ኢትዮ ቴሌኮም በ2016 በጀት ዓመት ብቻ በቴሌብር 
አማካኝነት ከአንድ ነጥብ 8 ትሪሊዮን ብር በላይ  ዝውውር 
መደረጉን ያስታወቀ ሲሆን፤ የኢትዮጵያ ንግድ ባንክም 
በበጀት ዓመቱ ከተከናወኑ የገንዘብ ዝውውሮች 72 በመቶ 
በዲጅታል የባንክ አማራጮች እንደተከናወነ ጠቁሟል። 

ኢትዮጵያ በቅርቡ ያደረገችውን የማክሮ ኢኮኖሚ 
ፖሊሲ ማሻሻያ ተከትሎ በዓለም አቀፍ ገበያዎች ውስጥ ትልቅ 
ድርሻ 

ዲጂታል ኢትዮጵያን- እውን የማድረግ ትልሞች
አዲሱ ገረመው

ኢትዮጵያውያን በራሳቸው አቅም የገነቡት የዓባይ 
ግድብ 3ኛ እና 4ኛ ተርባይኖች ሥራ መጀመራቸውን፤ ሌሎቹ 
ዩኒቶችም በተቀመጠላቸው እቅድ መሠረት በመከናወን 
ላይ መሆናቸውን ጠቅላይ ሚኒስትር ዐቢይ አሕመድ 
(ዶ/ር) ከትናንት በስቲያ መግለጻቸው ይታወቃል። በራስ 
ጥረትና አቅም ግዙፉ ፕሮጀክት መሠራቱ ምን አንድምታ 
ይኖረው ይሆን? ኢትዮጵያ በቀጣይ ትላልቅ ፕሮጀክቶችን 
ጀምሮ የመጨረስ አቅሟን እንዴት ያጎለብታል? 

ጠቅላይ ሚኒስትር ዐቢይ አሕመድ (ዶ/ር) የዓባይ 
ግድብን ወቅታዊ ሁኔታን አስመልክተው  ሰሞኑን በሰጡት
ማብራሪያ፤ እንደሀገር ያለ የሌለ አንጡራ ሀብት በመሰብሰብ፣ 
በመለመን፣ዜጎች ያላቸውን አዋጥተው የዓባይ ግድብን መሥራት 
ተችሏል።  በተቃራኒው  ደግሞ ሌሎች ያላቸውን ሀብትና ጊዜ  
አውጥተው ዓለምአቀፍ ጫና ለመፍጠር፣በሀገር ውስጥ ለማስታጠቅ 
ሀብት መድበው የሚሠሩ መኖራቸውንም ገልጸዋል።

ዓባይ በራስ የመተማመን 
ብሔራዊ ሀውልት

በዘንድሮው መኸር 
ዘጠኝ ነጥብ አምስት 

ሚሊዮን ሔክታር መሬት  
በዘር ተሸፍኗል

አስቴር ኤልያስ

አዲስ አበባ፡- ዘንድሮ በኦሮሚያ ክልል 
በመኸር ምርት  ዘመን 10 ነጥብ ስምንት ሚሊዮን 
ሔክታር መሬት በዘር ለመሸፈን ታቅዶ በእስካሁኑ 
ሒደት ዘጠኝ ነጥብ አምስት ሚሊዮን ሔክታር 
መሬት በዘር ተሸፍኗል ሲሉ የክልሉ ርዕሰ 
መስተዳድር አቶ ሽመልስ አብዲሳ ገለጹ። 

ርዕሰ መስተዳድሩ በኦሮሚያ ክልል አራት 
ዞኖች ከፌዴራልና ክልል አመራር ጋር በመሆን 
የመስክ ምልከታ  በኋላ እንዳስታወቁት፤ ጉብኝቱ 
በግብርና ልማት ከተሠራ ትልቅ ውጤት ማምጣት 
እንደሚቻል ያሳየ ነው፤ በእንስሳት፣ በአዝርዕት፣ 
በቅባት እህል እና በሌሎች ልማቶች ላይ የተጀመሩ 
ሥራዎች የሚያበረታቱ ናቸው። ዘንድሮ በመኸር 
ምርት ዘመን ወደ አስር ነጥብ ስምንት ሚሊዮን 
ሔክታር በዘር ለመሸፈን የታቀደ ሲሆን፤ ከዚያ 
ውስጥ ዘጠኝ ነጥብ አምስት ሚሊዮን ሔክታሩ 
እስካሁን በዘር ተሸፍኗል። የቀረው በሁለቱ 
ባሌዎች፣ ቦረና እና ጉጂ ውስጥ የሚሠራ ሲሆን፤ 
እነዚህ ቦታዎቹ ሲታከሉበት እቅዱ የሚሳካ 
ይሆናል ብለዋል። 

ርዕሰ መስተዳድሩ፣ በክልሉ በመኸር ሥራው 
ኢንሼቲቮች ተቀርጸው የግብርና ትራንስፎርሜሽኑ 
አራት ግቦችን ማዕከል ባደረገ መልኩ እየተሠራ 
ነው ብለዋል። ይኸውም የምግብ ዋስትናን 
ማረጋገጥ፣ ከውጭ የሚገቡ ምርቶችን በሀገር 

በዘንድሮው መኸር...  ወደ ገጽ 4 ዞሯል



ዜና

ሳሙኤል ወንደሰን 

ዜና ሐተታ
በብዙ አካባቢዎች የደረቁ ምንጮች ኩልል ኩልል 

እያሉ እየፈሰሱ ናቸው። መጠናቸው ቀንሶ የነበሩት ጅረቶች 
ድምጻቸው እያስተገባ መፍሰስ ጀምረዋል። አረንጓዴ ዐሻራ 
ያረፈባቸው በተለያዩ የኢትዮጵያ ክፍሎች አረንጓዴ ስጋጃ 
የተነጠፈባቸው እየመሰሉ ነው።ይህን ተከትሎም የዱር 
እንስሳትና አእዋፋት  መናኸሪያ እየሆኑም ነው። ምድረ 
ገነት በሚፈጥረውና የተፈጥሮ ውበትን በሚያነግሰው 
የአረንጓዴ ዐሻራ የሚሳተፍ ሕዝብ ቁጥርም በየዓመቱ 
እየጨመረ ነው።

ወይዘሮ ኬሪያን ኡርሰቦ ይባላሉ። በቦሌ ክፍለ ከተማ 
የሚኖሩ ሲሆን፤ የአምስት ልጆች እናት ናቸው። እሳቸው 
ከእነ አምስት ልጆቻቸው ችግኝ ሲተክሉ ነው በአዲስ አበባ 
አይ.ሲ.ቲ ፓርክ  ያገኘናቸው። ሦስቱ ልጆቻቸው በአንድ 
ቀን ብቻ እያንዳንዳቸው ሃያ ችግኞችን መትከላቸውን 
ተናግረው፤ ትንሿ የሰባት ዓመት ልጃቸው አሥራ አምስት 
ችግኞች ተክላለች። እሳቸው ደግሞ ሃያ ችግኞችን 
ተክለዋል። በድምሩ ሙሉ ቤተሰባቸው በአንድ ቀን 95 
ችግኞችን መትከላቸውን ነው የተናገሩት። 

ይህም እሳቸው ከእነልጆቻቸው ለመትከል አቅደው 
የወጡት የችግኝ ቁጥር መሆኑን ገልጸው፤ የነገ ሀገር 
ተረካቢዎች የዛሬ ሕፃናት እንደመሆናቸው መጠን ለነሱ 
ከሚገባው በላይ ያማረ ሀገር ለማስረከብ ችግኝ መትከል 
ብቻ ሳይሆን ችግኞችን እንደ ልጅ ተንከባክቦ ማሳደግም 
ከእኛ ይጠበቃል ይላሉ። 

የሕብረት ባንክ አመራሮችና ሠራተኞች አረንጓዴ 
ዐሻራቸውን በአዲስ አበባ አይ.ሲ.ቲ ፓርክ ሲያኖሩ የባንኩ 
የኦፕሬሽን ዘርፍ ሲኒየር ምክትል ዋና ሥራ አስፈጻሚ 
ወይዘሮ ጽጌሬዳ ተስፋዬ አነጋግረናቸዋል። የኢትዮጵያ 
አረንጓዴ ዐሻራ ለዓለም የሚተርፍ ውጤት ያለው ተግባር 
መሆኑን በመረዳት የሕብረት ባንክ አመራሮችና ሠራተኞች 
በየዓመቱ አረንጓዴ ዐሻራቸውን እንደሚያሳርፉ ይናገራሉ። 

የሕብረት ባንክ አመራሮችና ሠራተኞች የአረንጓዴ 
ዐሻራ መርሀ ግብር ከተጀመረበት ጊዜ አንስቶ ችግኞችን 
ሲተክሉ መቆየታቸውን የገለጹት ወይዘሮ ጽጌሬዳ፤ 
ችግኞችን ከመትከል ባለፈ የመንከባከብ እና የጽድቀት 
መጠናቸው የመከታተል ሥራ እንደሚሠራ ያብራራሉ። 

በግለሰቦችም ይሁን በኅብረት የተተከሉ ችግኞች 
ከሚመለከተው የመንግሥት አካላት ጋር በሚገባ 

ችግኞችን እንደ ልጆች

የፈቃደኝነት ውል መሠረት ችግኝ የተከሉ አካላት 
እንክብካቤና ክትትል ማድረግ ይኖርባቸዋል ነው የሚሉት።  

የዘመቻ ችግኝ ተከላን ተከትሎ የሚደረገው 
እንክብካቤና ክትትል ሀገሪቱ ከዘርፉ ልታገኝ የምትችለውን 
አያሌ በረከቶች አሟጥጣ መጠቀም እንድትችል ያደርጋታል 
ያሉት ወይዘሮ ጽጌሬዳ፤ ችግኞችን በዘመቻ መትከል ብቻ 
ሳይሆን መንከባከብ ብሎም በዘላቂነት ጥቅም ላይ ማዋል 
ያስፈልጋል ነው ያሉት። 

ዓለማችን ሆነ ሀገራችን በየጊዜው በአየር ንብረት 
መዛባት ምክንያት በድርቅ፣ በጎርፍ፣ በአውሎ ነፍስ፣ 
በሰደድ እሳት፣ በከፍተኛ ሙቀትና ቅዝቃዜ መሰል የተፈጥሮ 

አደጋዎች ሲጠቁ ኖረዋል። የእነዚህ የተፈጥሮ አደጋዎች 
ግንባር ቀደም ተጠቃሽ ሰበብ ደግሞ በሰው ልጆች ጣልቃ 
ገብነት የሚፈጠረው የተፈጥሮ ሀብት መራቆት መሆኑን 
ይብራራሉ። ከዚህ አኳያ ለዚህ ችግር ፍቱን መድኃኒቱ 
አረንጓዴ ዐሻራ ማኖር መሆኑን ነው የጠቆሙት።

በሕብረት ባንክ የቢዝነስ ዘርፍ ምክትል ዋና ሥራ 
አስፈጻሚ አቶ ደረጄ ከበደ በበኩላቸው፤ አረንጓዴ ዐሻራ 
በኅብረት የሚከናወን ነው። በኅብረት በአንድ ቀን ውስጥ 
ምን ያህል ውጤት ማምጣት እንደሚቻል በአንድ ጀንበር 
615 ነጥብ ሰባት ሚሊዮን ችግኞችን መትከል እንደሚቻል 
አይተናል ነው ያሉት። 

  በኅብረት የአየር ንብረት ለውጥን ለመከላከል እና 
በምግብ ራስን ለመቻል በሚደረገው ጥረት የበኩላችንን 
ሚና ልንወጣ ይገባል ነው ያሉት አቶ ደረጄ፤ የችግኝ ተከላ 
ዘመቻ ልዩ የሚያደርገው ችግኝ መትከልን ብቻ ማዕከል 
ያደረገ ሳይሆን መንከባከብንም ትኩረት ያደረገ መሆኑ 
ይበል የሚያሰኝ መሆኑን ይናገራሉ። 

ደኖች በካይ ጋዞችን በማጥራት ከሰዎች በተጨማሪ 
በምድር ላይ ለሚገኙ ፍጥረታት ሁሉ ንፁህ አየር በመለገስ 
እስትንፋስ ሆነው ከማገልገላቸውም ባሻገር ሌሎች ዘርፈ 
ብዙ ጥቅሞችን የሚሰጡ ስለሆኑ ከተከላ ባለፈ የእንክብካቤ 
ሥራዎችን ማከናወን እንደሚያስፈልግ ይገለጻል። 

በኢዩኤል ክፍሉ

አዲስ አበባ፦ በከፍተኛ የትምህርት ተቋማት የሚወጡ የጥናትና 
ምርምር ሥራዎችን ድግግሞሽ የሚያስቀር የዩኒቨርሲቲዎች የትብብር 
መድረክ /ኮንሶርቲየም/ ለማቋቋም ጥረት እየተደረገ መሆኑን የጎንደር 
ዩኒቨርሲቲ አስታወቀ። ተመራማሪዎች ያመጡትን የውጭ ምንዛሬ 
መልሶ መጠቀም የሚያስችል አሠራር እንደሚያስፈልግ ተጠቁሟል።  

በጎንደር ዩኒቨርሲቲ የምርምርና ቴክኖሎጂ ሽግግር ምክትል 
ፕሬዚዳንት ቢኒያም ጥላሁን (ፕ/ር) ለኢፕድ እንደገለጹት፤ በመላ 
ሀገሪቷ በሚገኙ ዩኒቨርሲቲዎች የሚካሄዱ የምርምር ሥራዎች 
በተናጠል የሚሰሩ በመሆናቸው በአንድ ዩኒቨርሲቲ የተሰራው ጥናት 
በሌላ ዩኒቨርሲቲ እየተደጋገመ ነው።

በዩኒቨርሲቲዎች መካከል የሚፈጠረው የትብብር መድረክ 
አንዱ ዩኒቨርሲቲ የሚሠራውን የጥናትና ምርምር ሥራ በሌሎች  
ዩኒቨርሲቲዎች እንዳይደገም በማድረግ በቅርበት ለመሥራት ይረዳል 
ሲሉ አስረድተዋል።

በተጨማሪም ጥሩ ውጤቶችን በዩኒቨርሲቲዎች መካከል 
ለመቀያየር ብሎም ስህተቶች ሲኖሩ ለማረም እድል የሚሰጥ የትብብር  
መድረክ እንደሚፈጠር አመላክተዋል። 

የዩኒቨርሲቲዎች የትብብር መድረኩን ለማቋቋም ሥራዎች 
መጀመራቸውን ጠቁመው፤  አሠራሩ ተግባራዊ ሲደረግም የተለያዩ 
ተግባራትን በማስተባበር እንደሚሠራ ተናግረዋል። 

በሌላ በኩል የተለያዩ የምርምር ጥናቶች ሲሠሩ ፕሮጀክቱን 
ባሸነፉ ተመራማሪዎች አማካኝነት ከፍተኛ መጠን ያለው ዶላር 
ወደ ሀገር ውስጥ ይገባል፤ ነገር ግን ፕሮጀክቱን ለመፈራረም ከሀገር 

የጥናትና ምርምር ሥራዎችን ድግግሞሽ የሚያስቀር  የትብብር መድረክ 
ለማቋቋም ጥረት እየተደረገ ነው

ለመውጣት ጥረት በሚደረግበት ወቅት  ለጉዞ እንዲሁም 
ለምርምሩ የሚያስፈልጉ ተያያዥ ወጪዎች የሚውል የውጭ 
ምንዛሬ ከብሔራዊ ባንክ ማግኘት ፈታኝ ሆኗል ብለዋል።

እንደ ምክትል ፕሬዚዳንቱ ገለጻ፤ ተመራማሪዎች ያመጡትን 
የውጭ ምንዛሬ መልሶ ለመጠቀም የሚያስችል ፖሊሲ አለመኖሩ 
እክል ፈጥሯል። 

በአሁኑ ወቅት የጥናትና ምርምር ገንዘብ የሚያቀርቡ 
አንዳንድ ተቋማት ዶላር ኢትዮጵያ ውስጥ ከገባ ተመራማሪዎች 
መጠቀም ስለማይችሉ በሌላ ሀገር በኩል እናስተዳድርላችሁ 
የሚል ሃሳብ እያቀረቡ መሆኑን ጠቁመዋል። በዚህም ሀገር 
የውጭ ምንዛሬ እንዳታገኝ ጭምር ትልቅ ችግር ይዞ እየመጣ 
መሆኑን ተናግረዋል።

በፖሊሲ በተደገፈ መንገድ ተመራማሪዎች አስፈላጊ 
የሆኑ የምርምር ግብዓቶችን ለመግዛትና የውጪ ምንዛሬ 
ለሚያስፈልጋቸው ጉዳዮች ቢያንስ ከአጠቃላይ ፕሮጀክቱ ከ10 
እስከ 20 በመቶውን ተጠቃሚ የሚሆኑበት መንገድ ሊመቻች 
እንደሚገባ አመላክተዋል። 

መንግሥት ለጉዳዩ ትኩረት እንዲሰጠው ለማድረግ 
በዩኒቨርሲቲዎች የትብብር መድረክ በቀጣይ የሚሠራ ተግባር 
ነው ያሉት ፕሮፌሰሩ፤ ተመራማሪዎች ለሀገር ካመጡት ምንዛሬ 
መልሰው እንዲጠቀሙ ካልተደረገ ዳግም የምርምር ሥራዎችን 
ለመሥራትና  ከውጭ ተቋማት ፕሮጀክቶችን ለማምጣት 
ተነሳሽነታቸው ይቀንሳል ብለዋል። ቢኒያም ጥላሁን (ፕ/ር)



ዜና
ገጽ 3አዲስ ዘመን   ማክሰኞ ነሐሴ 21 ቀን 2016 ዓ.ም

ዘላለም ግዛው  

አዲስ አበባ:- በ2016 በጀት ዓመት 46 ሺህ 571 
የተሽከርካሪ አደጋ ተከስቶ ሦስት ሺህ 111 ሞት መመዝገቡን 
የመንገድ ደህንነት እና መንገድ ፈንድ ገለጸ።  

ዋና ሥራ አስፈጻሚው አቶ ጀማል አባሶ ለኢትዮጵያ 
ፕሬስ ድርጅት እንደገለጹት፤በ2016 ዓ.ም 46 ሺህ 
571 የተሽከርካሪ አደጋ ተከስቶ ሦስት ሺህ 111 ሞት 
ተመዝግቧል። አምስት ሺህ 581 ከባድ አካል ጉዳት 
ደርሷል። ለአደጋዎቹ ቁልፍ ችግሮች ከሆኑት መካከል 
የአሽከርካሪዎች ቸልተኝነትና ጥንቃቄ ጉድለት እንዲሁም 
የተሽከርካሪ ቴክኒክ ጉድለት 82 በመቶ ይሸፍናሉ።

አጠቃላይ ሞት በ2015 ዓ.ም ሦስት ሺህ 577 የነበረ 
ሲሆን፤ በ2016 ዓ.ም በ262 ሰው የመቀነስ ምልክት 
ማሳየቱን ጠቁመዋል። በንብረት ላይ የደረሰው ውድመት 
ከአምናው ከእጥፍ በላይ ጨምሮ አራት ቢሊዮን ብር 
እንደሚገመት ተናግረዋል።    

በ2015 በጀት ዓመት አምስት ሺህ 818 ከባድ አካል 
ጉዳት የደረሰ ሲሆን፤ የደረሰው የተሽከርካሪ አደጋም 
37 ሺህ አካባቢ እንደነበር፣ በንብረት ላይ የደረሰው 
ውድመት ደግሞ አንድ ነጥብ ዘጠኝ ሚሊዮን ብር ይገመት 
እንደነበርም አስታውሰዋል።  

ዘንድሮ ሞት ቢቀንስም የተሽከርካሪ አደጋ ግን ጭማሪ 
ማሳየቱን ጠቁመዋል። የፍጥነት ወሰን ቁጥጥር ላይ የተሻለ 
ሥራ መሠራቱንና የተሽከርካሪ አደጋን ለመቀነስ ትኩረት 
እንደሚሰጥም አመልክተዋል። 

ለተሽከርካሪ አደጋዎቹ ቁልፍ ችግር ተብሎ በጥናት 
ከተለየው መካከል የአሽከርካሪዎች ቸልተኝነትና ጥንቃቄ 
ጉድለት 68 በመቶ ይሸፍናል ነው ያሉት። የአሽከርካሪዎች 
የችሎታ ማነስ፣ ሃሰተኛ መንጃ ፍቃድ መጠቀም፣ በአግባቡ 
መሰልጠንና መሰል ችግሮች ህይወት እየቀጠፈ ነው 
ብለዋል። 

የተሽከርካሪ ቴክኒክ ጉድለት ለአደጋው ካላቸው 
ድርሻ 14 በመቶ የሚሸፍን ችግር መሆኑን በጥናት 
መለየቱንም ነው የተናገሩት። 

የእግረኛ ክፍተት፣ ዜብራ ጠብቆ አለመሻገር፣ 
የመንገድ አለመመቻቸትና ሌሎች ችግሮችም ቀሪውን 

በ2016 በጀት ዓመት በተሽከርካሪ አደጋ ሦስት 
ሺህ 111 ሞት ተመዝግቧል  

ድርሻ እንደሚይዙ አመልክተዋል።   
14 የሚሆኑ ሕጎች ላይ ማሻሻያ እየተሠራ እንደሚገኝና 

ከእነዚህ መካከልም የትራፊክ ቅጣት መሻሻሉን፣ የካሳ 
ክፍያ አረቦን ጥናት ጸድቆ ወደ ተግባር መገባቱንም 
ተናግረዋል። 

የትራፊክ ሕግ ዓለም አቀፍ ባህሪ አለው ያሉት 
ኃላፊው፤ የተባበሩት መንግሥታት ኮንቬንሽንና የአፍሪካ 
ቻርተርንም የሕዝብ ተወካዮች ምክር ቤት ማጽደቁን 
አስታውሰዋል።

 የትራፊክ አደጋ መከላከያ መስፈርቶችን 
(ስታንዳርዶችን) በማስጠበቅ ሞትን ለመቀነስ ለመሥራት 
ቃል ከገቡ የዓለም ሀገራት ኢትዮጵያ አንዷ ናት። የትራፊክ 
አደጋን ከመከላከል አንጻር የተሻለ ንቅናቄ እየተፈጠረ 
ይገኛል ብለዋል። ሆኖም በዓለም አቀፍ ደረጃ በርካታ 
አደጋ ከሚያደርሱ ሀገራት ተርታ ትመደባለች ብለዋል። 

ከሦስት ዓመታት በፊት በዓለም አቀፍ ደረጃ በዓመት 
በተሽከርካሪ አደጋ የሚሞተው አንድ ነጥብ ሦስት 
ሚሊዮን ሰው እንደነበር፤ በዛን ጊዜ በሀገር አቀፍ ደረጃ 
ከአራት እስከ አምስት ሺህ ሞት ይመዘገብ እንደነበርም 

አስታውሰዋል። 
በ2020 ዓ.ም የተባበሩ መንግሥታት የትራፊክ አደጋ 

ሞትን በ50 በመቶ ለመቀነስ እቅድ መያዙን ተናግረዋል። 
በኢትዮጵያ ደግሞ በየዓመቱ በ10 ሺህ ተሽከርካሪ ሞት 
ይመዘገብ የነበረው 43 የነበረ ሲሆን፤ ይህንን ወደ 10 ሰው 
ለማውረድ ታቅዶ ግቡን በ2015 ዓ.ም 25 ሰው ገደማ 
ማውረድ ተችሏል ብለዋል። 

በዓለም አቀፍ ደረጃ በዓመት በተሽከርካሪ አደጋ 
መጠን በ10 ሺህ ተሽከርካሪ ሞት ደግሞ ወደ 20 ነጥብ 
ሰባት ማውረድ መቻሉንም ተናግረዋል።  

የኅብረተሰቡን ግንዛቤ ማሳደግ ትኩረት 
እንደሚሰጠው፣ በመንገድ የሚጠቀም ሁሉም 
የኅብረተሰብ ክፍሎች እጅግ ጥንቃቄ በተሞላበት መንገድ 
ሊንቀሳቀሱ እንደሚገባም ጠቁመዋል። ለተማሪዎች 
ግንዛቤ ፈጠራ በመሥራት የአስተሳሰብ ለውጥ እንዲመጣ 
ትኩረት እንደሚደረግም ጠቁመዋል። 

የቴክኒክ ምርመራና የአሽከርካሪዎች ማሰልጠኛ 
ተቋማት ሥራቸውን ኃላፊነት በተሞላበት  መልኩ 
ሊተገብሩ ይገባል ነው ያሉት። 

ልጅዓለም ፍቅሬ

አዲስ አበባ፡- በዞኑ በኅብረተሰብ ተሳትፎ ከ243 
ኪሎ ሜትር በላይ የውስጥ ለውስጥ ጠጠር መንገድ 
ግንባታ ተጠናቆ አገልግሎት እየሰጠ መሆኑን የጉራጌ 
ዞን አስታወቀ።በሁለት ዓመታት በዞኑ የሚገኙ ሁሉም 
ቀበሌዎችና ወረዳዎች ከዋና ዋና መንገድና እርስ በእርስ 
በጠጠር መንገድ ለማገናኘት መታቀዱን ዞኑ ጨምሮ 
ገልጿል።

የጉራጌ ዞን ዋና አስተዳዳሪ አቶ ላጫ ጋሩማ 
ለኢትዮጵያ ፕሬስ ድርጅት እንዳስታወቁት፤ 
በተጠናቀቀው 2016 በጀት ዓመት በኅብረተሰብ 
ተሳትፎ ከ243 ኪሎ ሜትር በላይ መንገድ ግንባታ 
ተጠናቆ አገልግሎት እየሰጠ ነው።

በኅብረተሰብ ተሳትፎ በተሠራው መንገድ በርካታ 
የገጠር ቀበሌዎች ከዋና ዋና መንገድ ጋር ማገናኘት 
ተችሏል ያሉት አቶ ላጫ፤ በዚህም የመንገድ ግንባታ 
በዞኑ ትልቅ መሠረታዊ ለውጦች ከመጣባቸው ዘርፎች 
መካከል አንዱ መሆኑን ተናግረዋል።

መንገድ በተለይ ለቱሪዝም እድገትና ለኢኮኖሚው 
መነቃቃት ከሚኖረው ትልቅ ፋይዳ በተጨማሪ የዜጎችን 
የእርስ በእርስ ግንኙነት በማዳበር አንድነትን ማጎልበት 
የሚቻልበት መሆኑንም ነው  አቶ ላጫ  ያመላከቱት።

እንደ አቶ ላጫ ገለጻ፤ ለመንገድ ግንባታው 
ኅብረተሰቡ በጥሬ ገንዘብ፣ በጉልበት እና ግብዓቶችን 
በማቅረብ  በአጠቃላይ ከግማሽ ቢሊዮን ብር በላይ 
አስተዋጽኦ አድርጓል።በቀጣይም አዳዲስ ከሚሠሩት 
በተጨማሪ ከዚህ በፊት የተሠሩት የመጠገንና 
አገልግሎት የማሻሻል ሥራ ይሠራል።

እንደ አቶ ላጫ ገለጻ፤ ያለ መንገድ መሠረተ 
ልማት የዞኑ ሁለንተናዊ እድገት እንደማይረጋገጥ 
ስለታመነበት የመንገድ መሠረተ ልማት ይበልጥ 
ትኩረት ተደርጎበታል። የመንገድ ግንባታው ተጀምሮ 
እስኪጠናቀቅ ባለሀብቱን፣ አርሶ አደሩን እንዲሁም 
መላው ማህበረሰብን በማነቃነቅ በመሠራቱ ውጤታማ 
መሆን ተችሏል።

በዞኑ በሚገኙ በሁሉም ወረዳዎች  በእያንዳንዳቸው 
ከ30 እስከ 60 ኪሎ ሜትር የሚሆን የመንገድ ግንባታ 
ተሠርቷል ያሉት አቶ ላጫ፤ ከዚሁ ጎን ለጎንም በክልሉ 
እና በፌዴራል  መንግሥት ለመሥራት በእቅድ የተያዙ 
የመንገድ መሠረተ ልማቶች እንዳሉ አብራርተዋል።

አቶ ላጫ፤ የመንገድ ግንባታው በዞኑ በግብርናው 
ዘርፍ የተገኙ እድሎች ወደ ውጤት ለመቀየር በተለይ 
በሌማት ትሩፋት የተመረቱ ምርቶች ከቦታ ወደ ቦታ 
እንደልብ ለማንቀሳቀስና ለማዕከላዊ ገበያ ለማቅረብ 
ከፍተኛ አስተዋጽኦ አለው።  በተጨማሪም አርሶ አደሮች 
በአመረቱት ልክ ተጠቃሚ እንዲሆኑና ለሌሎች ዜጎችም 
የሥራ እድል እንዲፈጠር ማድረጉን አስረድተዋል።

በዞኑ በኅብረተሰብ 
ተሳትፎ 243 ኪሎ 

ሜትር መንገድ 
ተገነባ

በጸጋዬ ጥላሁን

ሐረር ፡- ችግኞች መትከል ብቻ ሳይሆን በመጪው 
በጋ ወቅት  መንከባከብ እና ማፅደቅ ይጠበቅብናል ሲሉ 
የሐረሪ ክልል ርዕሰ መስተዳድር አቶ ኦርዲን በድሪ ገለጹ።

የክልሉ ርዕሰ መስተዳድር አቶ ኦርዲን እንዳሉት፤ 
ዘንድሮ  በሀገር አቀፍ ሆነ በክልል ደረጃ ሕዝቡ በነቂስ 
እየወጣ ችግኞችን ተክሏል። ችግኞች መትከል ብቻ 
ሳይሆን በመጪው በጋ ወቅት  መንከባከብ እና ማፅደቅ 
ይጠበቅብናል።

 የደን መራቆትን ለመቋቋም፣ አፈር እንዳይሸረሸርና  
ለምነትን ለመጨመር እንዲሁም የአየር ንብረት ለውጥን 
ለመቋቋም ከፍተኛ አስተዋጽኦ ያደርጋል ያሉት ርዕሰ 
መስተዳድሩ፤ በክልሉ  በ19 የችግኝ መትከያ ቦታዎች 
ከ350 ሺህ በላይ ችግኞች መተከላቸውንና ከሁለት መቶ 
ሺህ በላይ የሚሆኑት ደግሞ በጂኦፖርታል የተገናኙ 
መሆናቸውን ተናግረዋል።

የአረንጓዴ ዐሻራ ከመጀመሩ በፊት በሀገሪቱ የደን 
መራቆት ከፍተኛ እንደነበር ያስታወሱት አቶ ኦርዲን፤ 
በአሁኑ ወቅት የደን ሽፋናችን ወደ 32 በመቶ አድጓል። 
ይህ ታሪካዊ ሥራ ለአጠቃላይ ሕዝባችን የማይተካ 
ጠቃሜታ አለው ብለዋል።

የችግኝ ተከላ መርሀ ግብሩ  ለዛሬው ትውልድ 
ብቻ ሳይሆን ለመጪውም ትውልድ ምቹ መደላድል 
የሚፈጥር መሆኑን አስገንዝበዋል።

የክልሉ ሕዝብ ዐሻራውን ሲያሳርፍ ቆይቷል። 

ችግኞች መትከል ብቻ ሳይሆን መንከባከብ እና 
ማፅደቅ ይጠበቅብናል

የሕዝቡ በባለቤትነት ስሜት መሳተፉ የሚደነቅ ነው። 
ሕዝቡ ያለምንም ልዩነት በራሱ ተነሳሽነት መሳተፉን 
ጠቅሰዋል።

እንደሳቸው ገለጻ፤ በቀጣይ እነዚህን ችግኞች 
መትከል ብቻ ሳይሆን መንከባከብ እና ማፅደቅ 
ይጠበቅብናል ነው ያሉት።  ዛሬ የተተከሉት ችግኞች 
ነገ አጠቃላይ የሚጠበቅበትን ውጤት እንዲያስገኝ 

ሁላችንም የራሳችንን ድጋፍ እና ክትትል የምናደርግ 
ይሆናል ሲሉ አስረድተዋል።

በአንድ ጀንበር 600  ሚሊዮን ችግኞችን የመትከል 
መርሀ ግብሩ ላይ የክልሉ ከፍተኛ አመራሮች፣  
ሠራተኞች፣ የፀጥታ አካላት፣ አርሶ አደሮች፣ የሃይማኖት 
አባቶች፣ ወጣቶች እና ሌሎች የኅብረተሰብ ክፍሎች 
ተሳትፈዋል።

 

አቶ ላጫ ጋሩማ



ገጽ 4 አዲስ ዘመን   ማክሰኞ ነሐሴ 21 ቀን 2016 ዓ.ም

ዜና

ከ1ኛ ገጽ የዞረ

ከ1ኛ ገጽ የዞረ

ሲሆን፤ ከአራት ወር በኋላ ተጨማሪ ሦስት ተርባይኖች ሥራ 
ይጀምራሉ።ይህ በአፍሪካ ግዙፉ ግድብ የአፍሪካ ሁሉ ኩራት፣ 
ብርታትና መለወጥ እንችላለን እንዲሉ የሚቀሰቅስ ኃይል ነው።

እስከ መጪው ታኅሳስ ወር ታላቁ የኢትዮጵያ ህዳሴ ግድብ ከ70 
ቢሊዮን ሜትር ኪዩብ በላይ ውሃ መያዝ እንደሚችልም አመልክተዋል።

በታኅሳስ ወር የግድቡ የሲቪል ሥራ ሙሉ ለሙሉ ይጠናቀቃል 
ያሉት ጠቅላይ ሚኒስትሩ፤ የኤሌክትሮ መካኒካል ሥራው በሚቀጥሉት 
ስድስት ወራት መልክ እየያዘ እንደሚሄድና አጠቃላይ የግድቡ ሥራ 
ደግሞ የዛሬ ዓመት ገደማ የመጠናቀቅ ምዕራፍ ላይ እንደሚደርስ 
ጠቁመዋል።

ህዳሴን ከሞላ ጎደል ጨርሰነዋል፤ ከእንግዲህ በኋላ የገንዘብና 
የቴክኒክ እንብዛም ስጋት የለንም ያሉት ዐቢይ (ዶ/ር)፣ሊያደናቅፉን 
ያሰቡ ሰዎች ገለውን፣ሰዎችን አፍነው፣ጉዳት አድርሰው ሊሆን ይችላል 
ግን አላቆሙንም ሥራውን ጨርሰነዋል ብለዋል።

ህዳሴው የዛሬ አምስት ዓመት ምንም ውሃ አልያዘም፣ግድቡም  
የአሁኑ ምልከታና ዕይታ አልነበረውም ያሉት ጠቅላይ ሚኒስትሩ፤ዛሬ 

የህዳሴ ግድብ ወደ ኋላ ከ205 ኪ.ሜ በላይ ውሃ የያዘ ሲሆን፤ ወደታች 
ጥልቀቱ 133 ሜትር ደርሷል ብለዋል።

ህዳሴ ከንግግር በላይ በመሆኑ ብዙዎች አይተው፣ ነክተው 
ካላወቁት በቀር ምን ያህል ግዙፍ ሥራ እንደሆነ መገንዘብ 
እንደማይችሉ  ጠቅሰው፤ ታላቁን የኢትዮጵያ ህዳሴ ግድብ ሃሳብና 
ገንዘብ እንዲሁም ጊዜ ብቻ አልገነባውም፤ በደምም ጭምር  የተገነባ 
ነው ሲሉ ተናግረዋል።

ባለፉት አምስት ዓመታት ኢትዮጵያ በተለያየ ግንባር ተይዛ ሳለች 
15 ሺህ የሚጠጉ የተለያዩ ቡድኖችን  በህዳሴ ጉዳይ  ተሰማርተዋል 
ያሉት ዐቢይ (ዶ/ር)፣ ሲሚንቶ ከማምረት ጀምሮ አጓጉዞ ቦታው 
ላይ እስኪደርስ የተለያየ ስም ያላቸው የተገዙ ሰዎች ሥራው አሁን 
ያለበት ደረጃ እንዳይደርስና እንዳይቋጭ ብዙ ጊዜ ገንዘብና ህይወት 
አጥፍተዋል ብለዋል።

ላለፉት ሦስት ዓመታት ሲሚንቶን ከደርባ አንስቶ ህዳሴ ለማድረስ 
መከላከያ መንገድ እየጠገነ፣ፈንጂ እየለቀመ፣እየተዋጋ ግድቡ እንደተሠራ 
ጠቅሰው፤ ህዳሴን  ብዙ ሰውተንበት፣ደምተንበት  እና  ደክመንበት ነው 
የሠራነው ሲሉ ገልጸዋል።

ህዳሴ ላይ የከፈልነውን ዋጋ አብዛኛው ኢትዮጵያዊ ቁም ነገሩን፣ 
ስትራቴጂክ እሳቤውን በወጉ ተገንዝቦ ቢሆን በዛ ደረጃ  ዋጋ ባልከፈልን 
ነበር ሲሉም ተናግረዋል።

እንደሀገር ያለ የሌለ አንጡረ ሀብታችንን ሰብስበን፣ ለምነን፣ ዜጎች 
ያላቸውን አዋተው ግድቡ መሠራቱን ገልጸው፤ ሌሎች ደግሞ ያላቸውን 
ሀብት፣ጊዜ አውጥተው ዓለምአቀፍ ጫና ለመፍጠር፣በሀገር ውስጥ 
ለማስታጠቅ ሀብት መድበው የሚሠሩ መኖራቸውንም አስረድተዋል።

በዚህ ሁሉ ውስጥ ነው ዛሬ ህዳሴ አስደማሚ በሆነ መንገድ ውሃውን 
ይዞ ያየነው ያሉት ጠቅላይ ሚኒስትሩ፤ ኢትዮጵያዊያን ከወትሮው 
በተለየ መንገድ መደማመጥ፣ መናበብ፣ለጋራ ዓላማ አብሮ መቆም ባለን 
ጉልበት፣አቅምና ገንዘብ ሁሉ መተባበር አስፈላጊ ነው ብለዋል።

ስንዴውም፣አረንጓዴ አሻራም፣ኮሪደር ልማቱና ህዳሴ በዋዛ 
ፈዛዛ ሊሳካ እንደማይችልና  አድካሚ ነገር መሆኑን በማወቅ ትብብርና  
መደመር እጅግ አስፈላጊ መሆኑን ጠቅሰው፤ ህዳሴና አረንጓዴ ዐሻራ 
ከመንግሥት ጋር ምንም ትስስር የለውም፤ግድቡ ቀጥታ ከኢትዮጵያና 
ኢትዮጵያዊያን ፣ቀጣይነት ካለው የትውልድ ቅብብሎሽ የሀገርን ህልውና 
ከማስቀጠል ጋር የሚያያዝ መሆኑን አስረድተዋል።

ታላቁ የኢትዮጵያ ህዳሴ ግድብ...

በዚህ ሁሉ ውስጥ ግን የዓባይ ግድብ አስደማሚ በሆነ ሁኔታ 
ውሃ ይዟል ነው ያሉት ጠቅላይ ሚኒስትሩ፤ ኢትዮጵያውያን 
ከወትሮው በተለየ መንገድ መደማመጥ፣ መናበብ፣ለጋራ 
ዓላማ አብሮ መቆም፣ ባላቸው ጉልበትና ገንዘብ ሁሉ ጭምር 
መተባበራቸው አስፈላጊ መሆኑን ጠቅሰዋል።

“ህዳሴን ከሞላ ጎደል ጨርሰነዋል፤ ከእንግዲህ በኋላ 
የገንዘብ፣የቴክኒክ እንብዛም ስጋት የለንም። ሊያደናቅፉን ያሰቡ 
ሰዎች ገለውን፣ሰዎችን አፍነው፣ጉዳት አድርሰው ሊሆን ይችላል 
ግን አላቆሙንም ሥራውን ጨርሰነዋል” ሲሉ ተናግረዋል።

የዓባይ ንጎሶች ሚዲያ ባለቤትና የዓባይ ጉዳይ የኢትዮጵያ 
ተሟጋች  ዑስታዝ ጀማል በሽር እንደሚሉት፤ ከዚህ ቀደም 
የነበረውን ማስታወስ እንደሚቻለው፤ ዓለም አቀፍ ባንኮች 
ብር እንዳያበድሩ አድርገዋል። አጋዥ አካላት በሙሉ የግድብ 
ግንባታውን እንዳይረዱ ጫና ፈጥረዋል። ከዚህም ውጪ 
ደግሞ በተለያዩ የአፍሪካ ኅብረት ስብሰባዎች፣ በአረብ ሊግ፣ 
በአውሮፓ ኅብረት፣ በጸጥታው ምክር ቤትና በመሳሰሉት ሁሉ 
ጫና ለማሳደር ሁሉንም መንገድ ተጠቅመዋል። አንዳንዱን 
ደጋግመው ሄደውበታል። ያሁሉ ጫና የማሳድር ሂደቶች እያሉ 
ግን ግድቡ ተሠርቷል። ታላቁ የኢትዮጵያ የህዳሴ ግድብ ኢትዮጵያ 
በቁርጠኝነትና በራስ በመተማመን የተከተለችው ፕሮጀክት እንደ 
ትልቅ ስኬት  የሚታይ ነው ይላሉ። 

እንደ ዑስታዝ ጀማል እሳቤ፤ ይህ ተግባር ዓባይ ግድብ 
ከአስር ዓመታት በላይ የተካሄደውን ሀገራዊ ጥረት ማጠናቀቂያ 
ከማሳየቱም በላይ ኢትዮጵያ በውጫዊ ድጋፍ ሳትደገፍ መጠነ ሰፊ 
የመሠረተ ልማት ሥራዎችን ለመሥራት እና ለማጠናቀቅ ያላትን 
አቅም የሚያሳይ ነው። የግድቡ ግንባታ የብሔራዊ ኩራትና የጽናት 
ምልክት ሆኖ ለወደፊት ተመሳሳይ ግዙፍ ፕሮጀክቶች መንገድ 
ጠርጓል።

ዓባይ ግድብ የኢትዮጵያን ሀብትና እውቀት በመጠቀም 

መጠናቀቁ ለሀገሪቱ ብቻ ሳይሆን ለመላው የአፍሪካ አህጉር ትልቅ 
ምዕራፍ መሆኑን ዑስታዝ ጀማል ይናገራሉ። ዓለም አቀፋዊ 
ጫናዎችን፣ የገንዘብ እጥረቶችን እና የቴክኒክ መሰናክሎችን 
ጨምሮ የኢትዮጵያን ከፍተኛ ተግዳሮቶች የማሸነፍ አቅሟን 
ማሳየት መቻሉንም ያብራራሉ። የግድቡ ስኬት የኢትዮጵያ ሕዝብ 
እና መንግሥት ራስን ለመቻል እና የሀገሪቱን ኢኮኖሚያዊ ተስፋ 
ለማሻሻል የሚያደርጉትን የጋራ ጥረት ያሳያልም ነው ያሉት።

የፕሮጀክቱ ስኬታማ አፈጻጸም ኢትዮጵያ ሌሎች ዋና ዋና 
የመሠረተ ልማት ሥራዎችን ለማከናወን እና ለመጨረስ ያላትን 
አቅም እንደሚያሳይ የጠቀሱት ዑስታዝ ጀማል፤ ከዓባይ ግድብ  
የቁርጠኝነት መንፈስ የተገኘው ልምድ የሀገሪቱን የሕዝቦቿን 
በራስ የመተማመን ብቃትን ያዳበረ እንደሆነ አመላክተዋል።  
ሀገሪቱ በቀጣይ ፕሮጀክቶችን ለመጀመርና ለማጠናቀቅ በተለይም 
በኢነርጂ እና በውሃ አስተዳደር ዘርፎች ላይ ትልቅ አስተዋፅኦ 
ይኖረዋል ነው ያሉት። 

በዓባይ ግድብ ዙሪያ የሚከናወኑ ቀሪ ተግባራት በፍጥነት 
ማጠናቀቅ፣ ውጤቱንም በወቅቱ ለኅብረተሰቡ በማሳወቅ፣ 
የፕሮጀክቱን ሂደት ለማስቀጠልና ለሕዝብ እና ለዓለም አቀፍ 
ታዛቢዎች ያለውን እውነታ ለማሳየት ወሳኝ ሥራዎች መከናወን 
ይኖርባቸዋል ሲሉ ተናግረዋል።

ዑስታዝ ጀማል፤ “የዓባይ ግድብ በራሳችን ጥረትና አቅም 
መሠራቱ ካሉት አንድምታዎች ውስጥ አንዱ አንችልም ከሚለው 
እሳቤ ያወጣ ነው። ሁለተኛው ጉዳይ ሌሎች ምንም እንኳን 
ኢትዮጵያ ላይ ጫና ለማሳደር ቢሞክሩም ኢትዮጵያውያን ጋር 
ቁርጠኝነቱ እስካለ ድረስ የተለያዩ ጫናዎችን ማሳደር ከምንም 
አይነት ሥራ ሊገታን እንደማይችል ያየንበት ነው። በተጨማሪም 
ለሌሎች አሁንም በምንሄድባቸው ሂደቶች ጫና ለማሳደር 
ዝግጁነታቸውን ያከሽፋል”  ብለዋል።

ኢትዮጵያ በእንደዚህ አይነት ፈታኝ ሁኔታዎች ውስጥ ዓባይ 
ግድብን የመገንባት ብቃቷ ላይ ትልቅ ትምህርት አግኝታለች ያሉት 

በድህነት ለተሳለቁብን፣ከዚያ ካላችሁበት አረንቋ አትወጡም 
፣የብልጽግናን ሽታ አታዩትም፣መልማት አይቻላችሁም ማለታቸውን 
በመግለጽ፤ መሻገር አይሆንላችሁም፣ለእናንተ የተፈቀደና የተገባ 
አይደለም ላሉን ግለሰቦችና ቡድኖች ሕዝብና ሀገር ከወሰነ ምን ሊያመጣ 
እንደሚችል ህዳሴና አረንጓዴ ዐሻራ ማሳያ ናቸው ሲሉ ገልጸዋል።

ኢትዮጵያ አድጋ፣ ተለውጣ፣ በልጽጋ  ወንድሞቻችን እንዲራቡ 
የሚፈቅድ እሳቤ ካለን ብልጽግና አልገባንም ማለት ነው ሲሉ ጠቅሰው፤ 
ብልጽግና ከገንዘብ በላይ ሆኖ ማሰብ ሲሆን፤  እሳቤው  ገንዘብ ሰብስቦ 
ምግብ መብላት ሳይሆን የብዙዎችን ህይወት መቀየር መሆኑን ገልጸዋል።

ህዳሴ የአፍሪካ ሁሉ ኩራት፣ ብርታት መለወጥ እንችላለን እንዲሉ 
የሚቀሰቅስ ኃይል መሆኑን ገልጸው፤ ህዳሴ ሱዳንና ግብጽ በጣም መደገፍ 
ያለባቸው ግድብ መሆኑንም ጠቁመዋል።

በተርባይን ከሚያልፈው ውሃ በተጨማሪ በግድቡ ማስተንፈሻ 
በሮች በአንድ ሰከንድ 2 ሺህ 800 ሜትር ኪዮብ ውሃ ወደ ተፋሰስ 
ሀገራት መልቀቅ መጀመሩን ገልጸው፤ ውሃው የጋራ ሀብታችን በመሆኑ 
እንደ ሀገርና ሕዝብ የሚገባንን ያክል ተጠቅመን የሚገባቸውን ያክል 
ደግሞ ለወንድሞቻችን ማካፈል ነው ሲሉ ተናግረዋል።

ዑስታዝ ጀማል፤  በዲፕሎማሲያዊ እና በኢኮኖሚያዊ ጫናዎች 
ፕሮጀክቱን ለማደናቀፍ የውጭ ሙከራዎች ቢደረጉም ግድቡን 
ለመገንባት ያቆማት እንደሌለ አስታውቀዋል። “ይህ ስኬት ለዓለም 
ግልጽ መልእክት ያስተላልፋል። ኢትዮጵያ በራሷ አቅም ዓላማዋን 
ማሳካት መቻሏን፤ ይህ አቅም ወደፊትም ተመሳሳይ ጫናዎችን 
የሚከላከል እንደሆነ ማሳያ ነው ሲሉ ገልጸዋል።

እንደ ዑስታዝ ጀማል ማብራሪያ፤ ከዚህም በላይ የዓባይ 

ግድብ የቴክኒክ እና የምህንድስና ስኬት ብቻ ሳይሆን፤ በአፍሪካ 

ውስጥ ትላልቅ ፕሮጀክቶች በውጭ ዕርዳታ ላይ መደገፍ አለባቸው 

በሚለው  እሳቤ የሚቀይር ነው። ይህም የይቻላል ሥነ ልቦናዊ 

ድልን ይወክላል። ኢትዮጵያ የልማት ግቧን ለማሳካት የሀገር ውስጥ 

ሀብትና እውቀትን ማዳበር እንደሚቻል አሳይታለች።

ኢትዮጵያ በልማታዊ ጉዞዋ ስትቀጥል ከዓባይ ግድብ 

የምንማረው ትምህርት ጠቃሚ ይሆናል በማለት፤ ሀገሪቱ አሁን 

ዓለም አቀፍ መሰናክሎችን በማለፍ ራሷን የምትችል እድገት 

ለማምጣት የሚያስችል እቅድ እንዳላት ጠቅሰዋል። የግድቡ 

መጠናቀቅ ለቀጣይ ፕሮጀክቶች መነሳሳት እና በቁርጠኝነት እና 

በአንድነት ትልቅ ድሎችን ማስመዝገብ እንደሚቻል ለማስታወስ 

ያገለግላል ብለዋል። ከዓባይ ግድብ ስኬት የተገኘው መነቃቃት ወደ 

ቀጣይ የመሠረተ ልማት እድገቶች እና የመላው ኢትዮጵያውያን 
የኑሮ ደረጃ እንዲሸጋገር መንግሥትና ሕዝብ በጋራ መረባረብ 
እንዳለባቸውም ነው ያስገነዘቡት።

ይህ ትልቁ የልማት ሥራ ለኢትዮጵያ የሚጠቅም ለጋራ 
አጀንዳ ትልቅ ቦታ መስጠትን የሚያሳይ በመሆኑ፤ ሌሎች ይህንን 
ትልቅ አጀንዳችንን ሊሸረሽሩብን የሚችሉ ማንኛውም ጥያቄዎችን 
ወደ ጎን በመተው ችግሮችን የምንፈታበትን አግባብ መፍጠር 
ያስፈልጋል ሲሉም መክረዋል። “በአንድ እጃችን እንባችንን 
እየጠረግን በአንድ እጃችን የጋራ ልማት ላይ መሳተፍ ይኖርብናል” 
ነው ያሉት።  

ዓባይ በራስ የመተማመን ብሔራዊ ...

እንዲኖራት ይጠበቃል። ለዚህ ደግሞ የዲጂታል ኢኮኖሚ ማደግ 
ከፍተኛ አስተዋጽኦ  እንደሚኖረው የዘርፉ ባለሙያዎች ይገልጻሉ። 
ይህንን አውን ለማድረግ የተለያዩ ተቋማት የየድርሻቸውን ሚና 
ለመወጣት እየሠሩ ሲሆን፤  ኢትዮ ቴሌኮም ከቪዛ ኩባንያ ጋር 
በመተባበር በኢትዮጵያ የመጀመሪያውን በኪስ የሚያዝ ‘ቨርቱዋል 
ቪዛ' ካርድ ብሎም የተሻሻለ የሀዋላ አገልግሎት በቪዛ ዳይሬክት እና 
በቴሌብር ረሚት አቅርቧል። 

ጠቅላይ ሚኒስትር ዐቢይ አሕመድ(ዶ/ር) በዚህ ጉዳይ 
ላይ በማህበራዊ ትስስር ገጻቸው ባጋሩት መልእክት እንዳሉት፤ 
ቪዛ ዳይሬክት ከ190 ሀገራት በላይ ቀለል ያለ የገንዘብ ማዘዋወር 
አገልግሎትን በቴሌብር ቨርቱዋል ካርድ ቁጥር አማካኝነት 
የሚያቀላጥፍ ይሆናል። ይህ አዲስ አገልግሎት ከ47 ነጥብ 55 
ሚሊዮን በላይ የሆኑ የቴሌ ብር ተጠቃሚዎችን ያገለግላል። 

ዓለም አቀፍ ገበያ በቀላሉ ለመቀላቀል እንዲቻልም የቻይናው 
አሊባባ ግሩፕ አካል የሆነው አሊ ኤክስፕረስ(AliExpress) 
በኢትዮጵያ ሥራ መጀመሩ ይፋ ተደርጓል።

ለመሆኑ የዲጂታላይዜሽን መስፋፋት የሚኖረው ጠቀሜታ 
ምንድነው? ከዘር ያለንን ተጠቃሚነት ለማሳደግስ ምን መሥራት 
አለብን?

የአፍሪኮም ቴክኖሎጂስ መሥራችና ዋና ሥራ አስፈጻሚ፣ 
እንዲሁም የኢትዮጵያ ዲጂታል ትራንስፎርሜሽን ማህበር 
ምክትል ፕሬዚዳንት አቶ ባህሩ ዘይኑ እንደሚሉት፤ በኢትዮጵያ 
ዲጂታላይዜሽን ከጊዜ ወደ ጊዜ እያደገ መጥቷል።ይህም ምርትና 
ምርታማነትን ለማሳደግና በዓለም አቀፍ ደረጃ ያሉ የንግድ 
(ቢዝነስ) እድሎችን ለመጠቀም እድል ይፈጥራል።

የአሊባባ ግሩፕ አካል የሆነው አሊ ኤክስፕረስ በዓለም ላይ 
ካሉ አምራቾች ጋር ባለው ግንኙነት ምክንያት ከ200 ሚሊዮን 

በላይ ምርቶችን ለኦንላይን ግብይት ያቀርባል።
አሁን ላይ ወደ ኢትዮጵያ መምጣቱ አምራቾች ለምርታቸው 

አስፈላጊውን ግብዓት እንዲያገኙ፣ያመረቱትን ምርትም በቀላሉ 
ለገበያ እንዲያቀርቡ ያስችላቸዋል።

ተጠቃሚዎችም ምርቶችን ያለምንም አስገዳጅነትና ደላሎች 
ጣልቃ ገብነት የሚፈልጉትን ምርት በኦንላይን አወዳድረው መግዛት  
ይችላሉ።

ዲጂታላይዜሽንን ለማስፋፋት የሚደረገው ጥረት ከፍተኛ 
ቢሆንም አሁንም የዲጂታል መሠረተ ልማትን ከማስፋፋት አንጻር 
ብዙ መሥራት ይጠበቅብናል የሚሉት ምክትል ፕሬዚዳንቱ፤ 
የምንሠራው ሥራ ከተሞችን ብቻ ሳይሆን የገጠሩን ማህበረሰብ 
ያካተተ መሆን አለበት። ይህም የገጠሩ ማህበረሰብ የልፋቱን ያህል 
ተጠቃሚ እንዲሆን ያስችላል።

የሀገር ውስጥ አምራቾች አሁን ላይ እየተከፈቱ ባሉ የዓለም 
አቀፍ ገበያ እድሎች ውድድር ውስጥ መግባታቸው የሚጠበቅ  ነው 
የሚሉት አቶ ባህሩ፤ የኢትዮጵያ አየር መንገድ በየዓመቱ ቢሊዮን 
ዶላሮችን የሚያተርፈው በዓለም አቀፍ ደረጃ ተወዳድሮ ነው። 
በመሆኑም ሁሉም ባለድርሻዎች በይቻላል መንፈስ ጥራት ያለው 
ምርት ማምረትና የሚፈጠሩ ዓለም አቀፍ ውድድሮችን አሸንፎ 
ለመውጣት መሥራት ይጠበቅባቸዋል ይላሉ።

ዲጂታሉ ዓለም ከፍተኛ እድል ይዞ የሚመጣ መሆኑን 
የሚጠቅሱት አቶ ባህሩ፤ ይህን እድል አሟጦ ለመጠቅም ራስን 
አብቅቶ መገኘት ከሁላችንም ይጠበቃል። መንግሥትም ወረቀት 
አልባ፣ ካሽ አልባና በአካል መገናኘትን የሚያስቀር ስርዓት መፍጠር 
አለበት።ይህን እውን ለማድረግ ደግሞ ዲጂታላይዜሽንን ላይ ያለንን 
እውቀት የሚያሳድጉ ፕሮግራሞችን መተግበር ያስፈልጋል ይላሉ።   

የኢኖቬሽንና ቴክኖሎጂ ሚኒስትር ዴኤታ ይሽሩን 
አለማየሁ(ዶ/ር) በበኩላቸው፤ ኢትዮጵያ የዲጂታል 

ትራንስፎርሜሽን አጀንዳን ለማሳካት የዲጂታል ኢትዮጵያ 2025 
ስትራቴጂን ቀርጻ እየሠራች ነው።

ዓለም አቀፍ ኢኮኖሚ ውስጥ ስንቀላቀል ዲጂታል ግብይትን 
ማከናወን ይጠበቅብናል። ከዚህ ቀደም በነበረው ሁኔታ አንድን 
ምርት ከሆነ ቦታ ለማምጣት ስንፈልግ ረጅም ጊዜ ይፈጃል፤ 
በመካከልም በርካታ ደላሎች ይኖራሉ። ይህም የምርት ጥራት 
መጓደል፣ የዋጋ መናርና የቢሮክራሲ መርዘምን ያስከትላል።

በተለይ አሊ ኤክስፕረስ ወደሀገር መግባት በዲጂታል 
ማርኬቲንግ ላይ የተሰማሩ የሀገር ውስጥ ተቋማት እንዲጠናከሩና 
ዲጂታል ኢኮኖሚው እንዲያድግ ትልቅ ሚና ይኖረዋል። 

የኢትዮጵያ አየር መንገድ በቅርቡ ያስመረቀው የ‹ኢ-ኮሜርስ 
ሀብ›ም ይህን ሥራ በማገዝ በኩል ትልቅ ሚና ይጫወታል።አሊ 
ኤክስፕረስም ይህን ሀብ ተጠቅሞ የአፍሪካ ገበያን ተደራሽ ያደርጋል። 
ይህም ለአየር መንገዱ ተጨማሪ የገበያ እድል ይዞ መጥቷል ይላሉ።

ዲጂታላይዜሽን ባደገ ቁጥር በርካታ የሥራ እድሎች እንደሚኖሩ 
የሚገልጹት ሚኒስትር ዴኤታው፤ አርሶና አርብቶ አደሩ ምርቱን 
በተገቢው ዋጋና በጊዜው ለገበያ እንዲያቀርቡ እንደሚያስችልም 
ይጠቅሳሉ።

ሚኒስቴር መሥሪያ ቤቱም ዲጂታላይዜሽንን በማስፋፋት ሂደት 
አስፈላጊ የሆኑ የሕግ ማዕቀፎችንና ስትራቴጂዎች እንዲኖሩ ይሠራል፤ 
ማህበረሰቡም የዲጂታላይዜሽን ግንዛቤት እውቀት እንዲኖረው 
አስፈላጊ ስልጠናዎችና ግንዛቤ መፍጠሪያ እድሎችን ለመፍጠር 
እንደሚሠራ ጠቁመዋል።

እንደ ማብራሪያ ሰጪዎቹ ገለጻ፤ ኢትዮጵያ ዲጂታላይዜሽንን 
ለማሳደግ እየሠራች ነው። በዚህም ብዙ ለውጦት ተገኝተዋል። 
ዘርፉ ካለው አቅምና በተለይ በዓለም አቀፍ ገበያ ውስጥ ተወዳዳሪ 
ሆኖ ለመውጣት ሁሉም ባለድርሻዎች የሚጠበቅባቸውን የቤት 
ሥራ  መሥራት ይኖርባቸዋል።ይህን ማድረግ ሲቻልም ዲጂታል 
ኢትዮጵያን እውን ማድረግ ይቻላል።

ዲጂታል ኢትዮጵያን- እውን የማድረግ...

ውስጥ መተካት፣ ለውጭ ገበያ የሚቀርቡ ምርቶችን 
በጥራትም በብዛትም መጨመር እና በዚህ ውስጥ ደግሞ ሰፊ 
የሥራ እድል መፍጠር እንደሆነ ተናግረዋል። 

ከዚህ ጋር ተያይዞ ባለፉት ዓመታት በክልሉ ብዙ ትኩረት 
ያልተሰጠው በቅባትና በጥራጥሬ እህል ላይ ነው ያሉት አቶ 
ሽመልስ፤ በዚህ ረገድ ባለፉት ዓመታት ከፍተኛ ትኩረት 
ተሰጥቶት መሠራቱን አስረድተዋል። በዚህ ዓመትም ከሦስት 
ሚሊዮን ሔክታር መሬት በላይ በሰሊጥ፣ በማሾ፣ በቦለቄ፣ 
በለውዝና በአኩሪ አተር እንዲሸፈን ተደርጓል ብለዋል። 

እርሳቸው እንዳሉት፤ በአጠቃላይ በቦለቄ አንድ ሚሊዮን 
ሔክታር እንዲሁም በማሾ ወደ 300 ሺህ ሔክታር መሬት 
ለመሸፈን እየተሠራ ነው። በለውዝ ከ500 ሺህ ሔክታር በላይ 
መሬት፣ አኩሪ አተር 600 ሺህ ሔክታር መሬት ላይ ለመሸፈን 
እየተሠራ ሲሆን፤ እስካሁን 500 ሺህ ሔክታር መሬት ላይ 
ተዘርቷል። ሰሊጥ 500 ሺህ ሔክታር መሬት ላይ ተዘርቷል። 
ከእነዚህ የቅባት እህሎች የሚጠበቀው ከፍተኛ ምርት ነው።

የቅባት እህሉ፣ በሀገር ውስጥም ከምግብ ዘይት ጋር 
ተያይዘው ያሉ ፋብሪካዎች ግብዓት የሚያገኙበት እንደሆነ 
ርዕሰ መስተዳድሩ ጠቅሰው፤ ከዚያ አልፎ ደግሞ ለውጭ 
ገበያ  የምናቀርብበትን እድል የሚፈጥር ነው ብለዋል። 
ጥራጥሬውም በተመሳሳይ መልኩ ለውጭ ገበያ በከፍተኛ 
ደረጃ የሚቀርብ ነው። በዚህ ረገድ ኢንሼቲቮችን ቀርጸን 
መንቀሳቀስ ከጀመርን ዘንድሮ ሦስተኛ ዓመታችንን ይዘናል። 
በእስካሁኑ ሒደት ከፍተኛ ውጤት እያመጣ ነው ሲሉ 
አብራርተዋል። 

አቶ ሽመልስ፤ ዝናብ አጠር በሆኑ አካባቢዎች ላይ 
ጥሩ ውጤት ማስተዋላቸውን ገልጸው፤ ሻሸመኔ ወረዳ ላይ 
በክላስተር ጥሩ እየሔዱበት መሆናቸውን አመልክተዋል። 
ይህም ተጠናክሮ ከሄደ ከፍተኛ ውጤት ይመጣል የሚል 
እምነት አላቸው።

ሌላው የስንዴ ልማታችን የመኸር እቅዳችን ሦስት ነጥብ 
አንድ ሔክታር መሬት በዘር መሸፈን ነው ያሉት አቶ ሽመልስ፤ 
ከዚያ ውስጥ ወደ ሁለት ነጥብ አራት ሚሊዮን ሔክታር 
መሬት በዘር ተሸፍኗል ብለዋል። 

ገና ክረምት ያልገባባቸው እና ዘር የተጀመረበትም 
አካባቢ መኖሩን ጠቁመው፤ ለአብነት የበልግ ምርት ተነስቶ 
እንደ ባሌ፣ ምሥራቅ ባሌ አካባቢ ስንዴ የሚዘራበት 
እንደሚሆን ተናግረዋል። የጉጂና ቦረና አካባቢዎችን ጨምረን 
የምንዘራ ሲሆን፤ እነርሱን ጨምረን እስከ መስከረም 15 ቀን 
2017 ዓ.ም ድረስ እስከ ሦስት ነጥብ አንድ ሚሊዮን ሔክታር 
መሬት በዘር ለመሸፈን  አቅደን እየሠራን ነው ብለዋል። ስንዴ 
በስፋትም በጥራትም እየጨመረ መምጣት ችሏል። ከፍተኛ 
ውጤትም ያገኘንበት እንደመሆኑ ይህ ተጠናክሮ ይቀጥላል 
ሲሉ ገልጸዋል። 

ኢንሼቲቩን በክልላችን በመኸር ምርት የዛሬ አምስት 
ዓመት ስንጀምር 900 ሺህ አካባቢ ሔክታር መሬት ላይ ነበር 
ያሉት ርዕሰ መስተዳድሩ፤ ከዚያ ተነስተን አሁን ሦስት ነጥብ 
አንድ ሚሊዮን ሔክታር መሬት በስንዴ መሸፈን ችለናል 
ብለዋል።

ነገር ግን አሁን ከዓለም አንጻር ከሁሉም አዝርዕት የእኛ 
ምርታማነቱ በጣም ዝቅተኛ ነው። ምርታማነቱ ላይ በደንብ 
ሰፋ አድርገን ከሠራን ከፍተኛ ውጤት ይመጣል የሚል 
እምነት ነው ያለኝ ያሉት ርዕሰ መስተዳድሩ። 

የጎበኟቸው ምዕራብ አርሲ እና አርሲ ዞኖች እንደ 
ምሳሌ የሚታዩ መሆናቸውን ገልጸው፤ ጥሩ ውጤት 
እያመጡ ያሉ ዞኖች ናቸው ብለዋል። የሜካናይዜሽን 
አጠቃቀም ከጨመረ፣ የውሃ አጠቃቀማችንም ተሻሽሎ ከሄደ 
በሚቀጥሉት ዓመታት ከፍተኛ ውጤት ይመጣል ብለዋል። 
በግብርና ትራንስፎርሜሽኑ የታቀደው ይሳካል የሚል እምነት 
እንዳላቸውም አስረድተዋል። 

በዘንድሮው መኸር... 

ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

በሀገራችን  በዘመናት  መካከል  የብዙ ትውልዶችን  ትኩረት ከሳቡ  ሀገራዊ  አጀንዳዎች   ዋነኛው   
የዓባይ  ወንዝ  ውሃ  ነው። የወንዙን ውሃ በመጠቀም  ሀገርን የማልማት እሳቤዎች በብዙ ቁጭት ከትውልድ 
ትውልድ እየተላለፉ ዛሬ ላይ ስለመድረሳቸው  የታሪክ መዛግብ በስፋት ያትታሉ።

በሀገሪቱ ዘላቂ ልማት ማምጣት የሚያስችል  ሰላም አለመኖር ፣ የወንዙን ውሃ ለማልማት የሚያስፈልገውን 
ሀብት  የማፈላለግ  ጥረቶች   በሴራዎች  እና  በዓለም አቀፍ ጫናዎች ምክንያት  ውጤታማ አለመሆናቸው  
የፈጠሩት  ተግዳሮት ፣ የብዙ ትውልዶች መሻት  የሆነውን  ወንዙን የማልማት ፍላጎት ወደ ተግባር ሳይለወጥ 
ዘመናት ተቆጥረዋል። 

የሕዝባችን  ወንዙን የማልማት መሻት ተከትሎም  በየወቅቱ  በሚፈጠሩ  አካባቢያዊና   ዓለም አቀፍ  
ሴራዎች፣ ሀገር ለብዙ ፈተናዎች  ተጋልጣለች፤ ከእያንዳንዱ ፈተና በስተጀርባ በግልጽም ይሁን በስውር  
የሚስተዋሉ እጆች፤ በአንድም  ይሁን በሌላ  ወንዙን  ለማልማት ካለን ፍላጎት ጋር የተቆራኙ  ስለመሆኑም   
የአደባባይ ምስጢር ነው።

በዚህም የዛሬውን ትውልድ  ጨምሮ በየዘመኑ የነበሩ ትውልዶች ብዙ ዋጋ ለመክፈል ተገድደዋል። 
እንደ ሀገር በግጭት አዙሪት ውስጥ  አልፈናል፤ የብዙ የመልማት   አቅም እና ተስፋ  ባለቤቶች ሆነን፤ በዓለም 
አቀፍ ደረጃ ኋላቀር እና ተመጽዋች  ለመሆን ተገድደናል።

ይህንን በብዙ የሴራ ትርክት ፣ ተጠላልፎ ከዘፈን ስንኝ ማሳመሪያነት  ሳያልፍ ዘመናት ያስቆጠረውን 
የወንዙን ውሃ የማልማት ትውልዳዊ መነሳሳት አሁን ላይ  በሕዝባችን ውስጥ  በተፈጠረው ቁጭት  ቁጭቱ 
በፈጠረው  የይቻላል መንፈስ  እና ከፍ ባለ የአመራር ቁርጠኝነት  ዓለም  ወደ አስደማሚ  ታሪካዊ ምዕራፍ 
ተሸጋግሯል። 

“አይችሉትም  ፣ አይሳካላቸውም” ባሉ  እና ይህንንም አፋቸውን ሞልተው በየአደባባዩ   ሲያወሩ እና 
ሲያስወሩ በነበሩ ኃይሎች ፊት ፣ የወንዙን  ውሃ የማልማት ጅሬሪ የሆነውን   የዓባይ ግድብ ግንባታ  በብዙ  
ፈተናዎች ውስጥ እየተገነባ  አሁን ላይ  የማጠናቀቂያ ምዕራፍ ላይ ደርሰናል።

የግድቡ የግንባታ ምዕራፍ ከትናንሽ  የማጠናቀቂያ ሥራዎች ውጪ ሙሉ በሙሉ በሚባል ደረጃ 
ተጠናቋል፤ ቀደም ሲል ወደ ሥራ ከገቡት ሁለት ተርባይኖች ውጪ ከትናንት በስቲያ ተጨማሪ ሁለት 
ተርባይኖች ወደ ሥራ ገብተዋል፤ የግድቡ ግንባታም  ሙሉ በሙሉ በሚቀጥለው ዓመት እንደሚጠናቀቅ 
ተገልጿል።  

መላው ሕዝባችን  ከዕለት ጉርሱ  ከዓመት ልብሱ  ቆጥቦ  ፣ አብዛኛው ሕዝባችን ከጉድለቱ ላይ 
በማዋጣት  በራሱ አቅም  ወደ ፍጻሜ ያደረሰው የዓባይ ግድብ ፣ ለግንባታው የሚያስፈልገውን ሀብት  
እንዳናገኝ የተደረገውን   በሴራ የተሞላ  መንገድ  በመቁረጥ፣   ጠባቂነትን  መስበር  ያስቻለ    ትልቅ  
ስኬታማ  ሀገራዊ  ተሞክሮ ሆኗል። 

ሕዝባችን  በአንድነት በመቆም ታላላቅ ታሪክ የመሥራት የቀደመ ተሞክሮ፣  በዚህ ትውልድ መድገም 
ያስቻለ፤  በአንድነት ከቆምን ባለን ነገር  ያሰብነውም ማሳካት  እንደምንችል በተጨባጭ ያሳየ ነው። ለዚህ 
ትውልድ ብቻ ሳይሆን ለመጪዎቹ ትውልዶች   የይቻላል መንፈስ  ህያው ማሳያ ሆኖ የሚወሰድ ነው።

እንደ ሀገር  በሰላም  ወቅት  ብቻ ሳይሆን  በችግር ወቅት ፣ በዓለም አቀፍ ትብብር  ብቻ ሳይሆን  በዓለም 
አቀፍ ጫና ውስጥም ሆነን፣   በጋራ መንቀሳቀስ  ለዚህ የሚሆን ሁለንተናዊ ዝግጁነት  መፍጠር ከቻልን፣ 
ከችግሮች እና ከጫናዎች በላይ ሆነን መጓዝ እንደምንችል  ያሳየ የስኬታማነት እና የጽናት ማሳያ ነው።

በተባበረ ክንዳችን  ዛሬ ላይ  የግድቡን ግንባታ ፍጻሜ  ላይ  ማድረሳችን፤  የቀደሙት አባቶቻችን  ታላቅ 
በሆነ የሀገር ፍቅር ፣ በብዙ መስዋዕትነት   ሀገራዊ ኩራት የሆነውን የዓድዋን ድል  ያበሰሩበት  ያ መንፈስ  
አሁንም በዚህ ትውልድ ውስጥ  ህያው ሆኖ  የሀገር ብልጽግና፣ ከብልጽግና የሚመነጭ ሀገራዊ ኩራት እየሆነ 
ስለመሆኑም መገለጫ  ነው።

መላው ሕዝባችን እና በዚህ ግንባታ ተባባሪ የሆኑ ወዳጆቻችን  በብዙ ፈተናዎች ዘመናትን አቋርጦ 
ዛሬ  ላይ ለትውልዱ የኩራት ምንጭ የሆነው  የዓባይ ግድብ  የፍጻሜ  ምዕራፍ ላይ በመድረሱ እንኳን 
ደስ አላችሁ እንላለን፤ በቀጣይ በጋራ ተጠቃሚነት መርህ የወንዙን ውሃ ፍትሐዊ በሆነ መንገድ አልምቶ  
የብልጽግናችን  አቅም ለማድረግ  በሚደረጉ ጥረቶች  የዛሬ  አንድነታችን ፣ የቁጭት  ተሳትፏችን እና 
ቁርጠኝነታቸን ተጠናክሮ ሊቀጥል ይገባል እንላለን!

የግድቡ ሥራ ወደ ማጠቃለያ ምዕራፍ 
በመድረሱ እንኳን ደስ አለን ! ለማክሮ ኢኮኖሚ ማሻሻያ  ተግባራዊነት

ፍሬሕይወት አወቀ

የኢትዮጵያ ኢኮኖሚ ገብቶ ከነበረበት  አጣብቂኝ 
መውጣት እንዲችል የለውጡ መንግሥት ባለፉት ስድስት 
ዓመታት እንደ ሀገር በቀል የኢኮኖሚ ማሻሻያ ያሉ 
እርምጃዎችን ሲወሰድ ቆይቷል።  በተለይ የሀገር በቀል 
ኢኮኖሚ ማሻሻያው የሀገሪቱ ኢኮኖሚ እንዲያንሰራራ 
በማድረግ አዲስ ተስፋ መፈንጠቅ አስችሏል።  በእነዚሁ 
ዓመታት የተመዘገበው  የኢኮኖሚ እድገትም ይህንኑ 
ያመለክታል።  

ከ2010 እስከ 2015  በጀት ዓመታት በማአካይ 7 ነጥብ 
1 በመቶ የኢኮኖሚ እድገት ተመዝግቧል።  አሁን ደግሞ 
ይህን ለውጥ ለማስቀጠል ሀገሪቱ የማክሮ ኢኮኖሚ ማሻሻያ 
ማድረግ ውስጥ ገብታለች።  ለእዚህም የፋይናንስ ድጋፍ 
ማግኘት የሚያስችል ድርድር ከዓለም አቀፍ የፋይናንስ 
ተቋማት ጋርም ሲደረግ ቆይቶ በቅርቡ ስምምነት ላይ 
ተደርሷል።  

የማክሮ ኢኮኖሚ ማሻሻያው በርካታ የኢኮኖሚ 
መዛነፎችን ሊያስተካክልና ልማቱን ሊያጠናክር 
እንደሚችል ታምኖበታል።  በዚህ ውስጥም የጥቅል 
ሀገራዊ የምርት ዕድገት ሊያስመዘግብ እንደሚችል፤ የብድር 
ሚዛን መዛነፍንና የዋጋ ንረትን መከላከል እንዲሁም 
ሌሎች ኢኮኖሚ ውስጥ የሚስተዋሉ ችግሮችን ለመፍታት 
እንደሚረዳም ተጠቁሟል።   

ማሻሻያው አሁን ወደ ሙሉ ትግበራ ይግባ እንጂ 
የዚሁ አካል የሆኑ እርምጃዎች ቀደም ሲል አንስቶ ሲወሰዱ 
መቆየታቸውን መንግሥት አመልክቷል።  ከእርምጃዎቹ 
መካከል ለሀገር ውስጥ የንግዱ ማህበረሰብ ብቻ ክፍት 
የነበረውን የችርቻሮና ጅምላ ንግድ ሥራ ለውጭ 
ባለሀብቶችም ክፍት መደረጉ፣ የውጭ ባንኮች ኢትዮጵያ 
ውስጥ እንዲሠሩ ሕግ ማውጣቱ ይገኙበታል።  

ሌላው ማሻሻያው ወደ ትግበራ ሲገባ ሊያጋጥም 
የሚችለውን የአቅርቦት ችግር ለመፍታት በተለይ በቂ 
የዘይት አቅርቦት እንዲኖር ለማድረግ ሠርቷል፤ የዘይትን 
ዋጋ ማረጋጋትም የተቻለው አንድም ይህን የዘይት ምርት 
ወደ ገበያ ማስገባት በመቻሉ ነው።  

 የማሻሻያ ትግበራው በዋናነት በዓለም አቀፍ ተቋማት 
የሚገኘውን የውጭ ምንዛሪ ድጋፍ ለማሳካትና ሁለንተናዊ 
የምጣኔ ሀብት ዕድገት ውጤታማነትን ማረጋገጥ እንደሆነ  
ይጠበቃል።  ማሻሻያው ለየዘርፉ ይዞት የመጣው 
ቱሩፋት ብዙ ነው።  የምጣኔ ሀብት ባለሙያዎች  ይህንኑ 
አረጋግጠዋል። 

 የማክሮ ኢኮኖሚ ማሻሻያው በዋናነት ከሚደግፋቸው 
መካከል የንግዱና የኢንቨስትመንቱ ዘርፎች ሊጠቀሱ 
ይችላሉ።  በተለይም የውጭ ንግድን የበለጠ የሚያሳልጥና 
የተሻለ የማድረግ፣ እንዲሁም የውጭ ባለሀብቶችም ጭምር 
እንዲሳተፉበት የሚያስችል ሰፊ ዕድል እንዳለው እነዚሁ 
የምጣኔ ሀብት ባለሙያዎች ያመለክታሉ።  

በመሆኑም በውጭ ንግድ ላይ የተሰማሩ የሀገር 
ውስጥና የውጭ ባለሀብቶች የሚበረታቱበትን ሰፊ ዕድል 
የሚፈጥር በመሆኑ ኢንቨስትመንት ይስፋፋል።  ሰፊ 
ኢንቨስትመንት ደግሞ በርካታ የሥራ ዕድል በመፍጠር 
ኢኮኖሚውን ያነቃቃል።  የውጭ ባለሀብቶችን መሳቡም 
ሳይታለም የተፈታ ነው።  

በገበያ ላይ የተመሰረተ የውጭ ምንዛሪ ተመን 
ሥርዓትን ምርጫ የሌለው አማራጭ አድርጎ የወሰደው 
የማክሮ ኢኮኖሚ ማሻሻያው የውጭ ምንዛሬን ከጥቁር 
ገበያው ቁጥጥር ነጻ እንደሚያደርገው ታምኖበታል።  ይህን 
ለንግዱም፣ ለሌሎች ልማቶችም ወሳኝ የሆነ ሀብት በነጻ 
ገበያ እንዲመራ መደረጉ ፋይዳው ከፍተኛ ነው። 

ማሻሻያው ይህን ሁሉ ቱሩፋት ይዞ ቢመጣም፣ 
ፈተና ሊገጥመው እንደሚችል መንግሥትም የምጣኔ 
ሀብት ባለሙያዎችም አመላክተዋል።  መንግሥትም 
መፍትሔ ሊሆኑ የሚችሉ ሥራዎችን አያይዞ እንደሚሠራ 
አስታውቋል። 

እንደተባለውም ጤናማ ባልሆነው የንግድ ሥርዓት 
ሳቢያ ችግሮቹ ወዲያኑ ታይተዋል።   አዲስ አበባ ከተማን 
ጨምሮ በተለያዩ የክልል ከተሞች የዋጋ ጭማሪ  ታይቷል።    
መንግሥት ይህን ዋጋ የሚያረጋጋ እርምጃ እንደሚወስድ 
ከማስታወቅ ባሻገር አቅርቦት ላይ እየሠራ ይገኛል።  
አቅርቦቱን ተከትሎም የዘይት ዋጋ እንደተረጋጋም ታይቷል።  

 በሌላም በኩል መንግሥት በገበያ ላይ የተመሠረተ 
የውጭ ምንዛሪ ተመን ሥርዓትን ተግባራዊ ሲያደርግ 

ፈታኝ ሁኔታዎች ሊገጥሙት እንደሚችሉ በምጣኔ ሀብት 
ባለሙያዎች በኩልም ሲጠቆም የነበረ ቢሆንም፤ ተግዳሮቶቹ 
አፍጠው ቢመጡም፣ ትግበራው ቀጥሏል።  የማክሮ 
ኢኮኖሚ ማሻሻያው የሚገጥሙትን ፈተናዎች ተቋቁሞ 
የታለመለትን ዓላማ ከግብ ማድረስ እንዲቻል መንግሥትና 
መላው ሕዝብ ጠንክረው መሥራት ይጠበቅባቸዋል። 

መንግሥት የማክሮ ኢኮኖሚ ማሻሻያው ተግባራዊ 
በተደረገ ማግስት የተፈጠረውን የገበያ አለመረጋጋት፣ 
የምርት እጥረትና የሸቀጦች የዋጋ ንረትን ለመቆጣጠር 
የተለያዩ እርምጃዎችን እየወሰደ ይገኛል።  ለዚህም የንግድና 
ቀጣናዊ ትስስር ሚኒስቴር መስሪያ ቤት ከብሔራዊ የንግድ 
ተቋማት የጸረ ሕገወጥ ንግድና ገበያ መቆጣጠሪያ የጋራ 
ኮሚቴ ጋር በመሆን እርምጃ እየወሰደ ነው።  

ከሚኒስቴር መሥሪያ ቤቱ በተገኘው መረጃ መሠረትም 
በሺዎች የሚቆጠሩ የንግድ ተቋማት ላይ የተለያዩ 
እርምጃዎች ተወስደዋል።  ከእስራት ጀምሮ ፈቃድ 
የመሰረዝና የማሸግ እርምጃ ተወስደዋል።  የንግድ ተቋማቱ 
እርምጃ የተወሰደባቸው ያላግባብ ዋጋ ከመጨመራቸው፣ 
ምርት ከመደበቃቸው ጋር በተያያዘ ነው።  በተደረገው 
የክትትልና የቁጥጥር ሥራ በሀገር አቀፍ ደረጃ በምግብ 
ዘይት፣ በዱቄት፣ ስኳር፣ ሽንኩርት፣ ቲማቲም፣ ድንችና 
መሰል ምርቶች ላይ የዋጋ ቅናሽ ታይቷል።  

የዋጋ ንረቱን ለመከላከልና ገበያውን ለማረጋጋት 
መንግሥት በቀጣይም ይህንኑ የቁጥጥርና ክትትል ሥራውን 
አጠናክሮ በመቀጠል ዘላቂ የሆነ መፍትሔ ማምጣት 
እንዳለበት ይታመናል።  በተለይም ዘላቂ የሆነ የማክሮ 
ኢኮኖሚ ችግሮችን ለመፍታትና ኢኮኖሚያዊ ስብራቶችን 
ለመጠገን የአቅርቦት መዋቅሩን በሚገባ ማስፋትና እዛ ላይ 
ማሻሻያ ማድረግ አስፈላጊና የግድ እንደሆነ ባለሙያዎች 
እያስገነዘቡ ናቸው።  

አሁን አንዳንድ አቅርቦቶች ቢደረጉም የዜጎችን ፍላጎት 
ማርካት አልተቻለም።  ስለዚህ በአቅርቦት ላይ መሥራት 
ያስፈልጋል።  ተመጣጣኝ የሆነና ሁሉንም ተጠቃሚ 
ማድረግ የቻለ ዕድገት ለማምጣት በአቅርቦት ላይ ከመሥራት 
ባለፈ የማክሮ ኢኮኖሚ ማሻሻያው መሠረቱ የውጭ ምንዛሪ 
በመሆኑ የውጭ ምንዛሪ እጥረትና የአስተዳደር ችግሮችን 
የመፈታቱ ሥራም ተጠናክሮ መቀጠል ይኖርበታል። 

የማክሮ ኢኮኖሚ ማሻሻያው ይፋ በተደረገ ማግስት 
ነጋዴው ምርት መደበቅና ያልተገባ የዋጋ ጭማሪ ማድረግ 
ውስጥ ገብቷል።  ይህም በኑሮ ውድነት ጫና ትከሻው ጎብጦ 
ለሚንገዳገደው ሸማች ‹‹በእንቅርት ላይ ጆሮ ደገፍ›› ሆኖበት 
ሰነባብቷል።  አሁንም ድረስ ከዛሬው ይልቅ የነገው የከፋ 
እንደሚሆን በብርቱ ስጋት የገባውን ሸማች ከኑሮ ውድነት 
ጋር ተያይዞ የሸቀጦች ዋጋ መናርና የምርት ስወራ ወደፊትም 
ሊቀጥል ይችላል የሚል ስጋት  ሰቅዞ ይዞታል።     

ከዚህም መረዳት የሚቻለው መንግሥት እርምጃውን 
አጠናክሮ መቀጠል እንዳለበት ነው።  የማክሮ ኢኮኖሚ  
ማሻሻያ ከስጋቱ ይልቅ ይዞ የሚመጣው ትሩፋት የላቀ 
እንደሆነ በተደጋጋሚ እንደገለጸው ሁሉ፤ በቀጣይም 
ይህንኑ ማድረግ  ይኖርበታል።  በቁጥጥርና ክትትል ስራው 
እያከናወነ ያለውን ተግባር አጠናክሮ ከመቀጠል በተጓዳኝ  
በአቅርቦት በኩልም ዘይት በማቅረብ ዋጋ ማረጋጋት 
እንደቻለ ሁሉ ሌሎች ምርቶችን በማቅረብም የዋጋ 
ማረጋጋቱን ሥራ በሁሉም ምርቶች ላይ እንዲታይ ማድረግ 
መቻል ይኖርበታል።   

የማክሮ ኢኮኖሚ ማሻሻያው በሚቀጥሉት አራት 
ዓመታት የኢትዮጵያን ኢኮኖሚ ሊያነቃቃ እንደሚችል 
በመንግሥትም በብዙዎች ዘንድም ታምኖበታል።  
በቀጣዮቹ አራትና አምስት ዓመታት  የኢትዮጵያ ኢኮኖሚ 
በአማካይ ስምንት በመቶ ያህል ያድጋል፤ የዋጋ ንረት ወደ 10 
በመቶ የተጠጋ ይሆናል፤ የታክስ ገቢ ከጠቅላላ የሀገር ውስጥ 
ምርት 11 በመቶ ድርሻ ይኖረዋል፤ ከዚህ በተጨማሪም 
የመንግሥት ዕዳ ከጠቅላላ የሀገር ውስጥ ምርት ያለው ድርሻ 
ወደ 35 በመቶ ዝቅ እንደሚልና የወጪና የገቢ ንግድ ዋጋም 
ወደ 20 ቢሊዮን ዶላር የሚያድግ ይሆናል።   የውጭ ቀጥታ 
ኢንቨስትመንትም እንዲሁ ወደ ስምንት ቢሊዮን ዶላር 
ከፍ የሚል ሲሆን፤ ዓለም አቀፍ የመጠባበቂያ ክምችት 10 
ቢሊዮን ዶላር (የ3.3 ወራት የገቢ ሸቀጦችን ወጪ ለመሸፈን 
የሚበቃ) እንደሚሆን ተመላክቷል።  

እነዚህ ትንበያዎች በቀጣይ ዓመታት በማሻሻያው 
ምክንያት ሊመጣ የሚችለውን የኢኮኖሚ ሽግግር ደረጃ 
የሚያመለክቱ በመሆናቸው ለተግባራዊነቱ መንግሥትን 
ጨምሮ እያንዳንዱ ዜጋ በብርቱ ሊተጋ ይገባል። 

ነፃ ሃሳብ
    አዲስ ዘመን   ማክሰኞ ነሐሴ 21  ቀን 2016 ዓ.ም

ፖለቲካ እና ወቅታዊ

ደስታና የአእምሮ ሰላም መነሻቸው ከሀገር አረንጓዴ ልብስ ውስጥ ነው
ቴልጌልቴልፌልሶር (የኩሽ አሸክታብ)

ነሐሴ 17/ 2016 ዓ.ም እለተ ዓርብ 
ኢትዮጵያውያን በጋራ ታሪክ ሰራን።  ቃል ተግባር 
ሆኖ በዓለም ታሪክ ማንም ያልቻለውን የአረንጓዴ 

አሻራ ንቅናቄ እውን አደረግን።  ከዳር እስከዳር 
በአራቱም ማዕዝን የኢትዮጵያን ስምና ክብር ከፍ ያደረገ 
ሕዝባዊ ንቅናቄ ግቡን መትቷል።  የጠቅላይ ሚኒስትር 
ዶክተር ዐቢይ አሕመድን ጥሪ ተከትሎ ጀምበር ወጥታ 
እስክትገባ 600 ሚሊዮን ችግኞችን ለመትከል የተያዘው 
እቅድ በአንድነት ከቆሙ ታሪክ መስራት በለመዱ እጆች 
እውን ሆነዋል።  

ካለፈው ጊዜ በልጠንና ከፍ ብለን ዓለም ያልቻለውን 
የራሳችንን ሪከርድ በራሳችን እውን አድርገናል።  
ዓለምን ከማስገረም ያልሰነፉ የልማት እጆች በአዲስ 
ትግበራ ዳግም መጥተዋል።  ቃል ወደተግባር ተቀይሮ 
እንዳለፈው ጊዜ ዘንድሮም ባለታሪክ ሆነናል።  ሀገርን 
ባስቀደመ፣ ትውልድን ታሳቢ ባደረገ እና የኢትዮጵያን 
መጻኢ እድል ባንጸባረቀ መንገድ ተንቀሳቅሰን የአዲስ 
ታሪክ ባለቤት መሆን ችለናል።

‹ነገን ዛሬ እንትከል› ከሚል መነሻ ሀሳብ ጀምረን ፤ 
‹የምትተክል ሀገር የሚያጸድቅ ትውልድ› ከፍ ብለን፤ 
ሁሉንም የማህበረሰብ ክፍል ባሳተፈና የያገባኛል 
ስሜትን ባሰረጸ መልኩ  የአረንጓዴ አሻራ መርሀ 
ግብራችንን በድል ተወጥተናል።  በየዓመቱ እያደገ 
በመጣው የችግኝ ቁጥርና የተሳታፈዎች እንቅስቃሴ 
በድል ላይ ድልን አስመዝግበናል።  የችግኝ ተከላው 
ኢትዮጵያዊነትን ባስቀደመ፣ ከፖለቲካና ከእኔነት በጸዳ 
ዐይን ኢትዮጵያንና ኢትዮጵያውያንን ከፍ ያደረግንበት  
ነበር ማለት ይቻላል።  ቃላችንን ወደተግባር ቀይረን 
በንቃት እና በብቃት እንደምንችል ያሳየንበት ሌላው 
ደማቅ ታሪካችን ሆኖ አልፏል። 

የዘንድሮውን ሳይጨምር ባለፉት ዓመታት 
የአረንጓዴ አሻራ ንቅናቄ 32.5 ቢሊዮን ችግኞችን 
ተክለናል። በዚህም የደን ሽፋናችን በ2012 ዓ.ም 
ከነበረበት የ17 በመቶ ወደ 23 በመቶ ከፍ በማለቱ 
ንቅናቄአችን ፍሬ እያፈራ እንደሆነ ተመልክተናል።  
በአራት ዓመታት ውስጥ በደን ሽፋኑ ላይ ይሄን ያክል 
ልዩነትን ከፈጠርን በመጪዎቹ ጊዜ ሊሆን የሚችለውን 
መገመት አይከብድም። 

 ስለደን ሽፋን አወራን እንጂ የአረንጓዴ አሻራ 
ይዞት የሚመጣው በርካታ ጸጋዎች አሉ።  ለአብነት 
ስነምህዳርን ማስጠበቅ፣ የምግብ ዋስትናን ማረጋገጥ፣ 
በግብርና፣ በከተማ ልማት፣ ቱሪዝም ዘርፍ እንዲሁም 
በኢንዱስትሪውና በሌሎች መስኮችም አዎንታዊ 
አስተዋጽኦ ያለው መሆኑ ይታመናል። 

በአረንጓዴ እሳቤ የተቃኙት ያለፉት አምስት 
ዓመታት በኢትዮጵያ የስነምህዳር ታሪክ ውስጥ ከፊት 
የሚሰለፉ ናቸው።  የሀገራችንን የወደፊት እጣ ፈንታ 
ይወስናሉ የተባሉት ችግኞች አድገው የሚፈለገውን 
ጥቅምና ግልጋሎት እየሰጡ እንደሆነ በተለያየ ጊዜ 
ምስክርነት ተሰቷል።  ከአካባቢ ጥበቃ ጎን ለጎን 
የማህበረሰቡ የምግብ ዋስትና በመሆን ጉልህ ድርሻ 
በማበርከት ይሁንታን ተችሯቸዋል። 

አምና በዚህ ሰዓት ታሪክ ሰርተን በድላችን 
ስናጨበጭብ ነበር።  ‹ነገን ዛሬ እንትከል› በሚል መሪ 
ቃል በአፋር ክልል ጅማሮውን ያደረገው 6.5 ቢሊዮን 
ችግኞችን ለመትከል እቅድ የተያዘለት፤ በጠቅላይ 
ሚኒስትር ዶክተር ዐቢይ አሕመድ መሪነት ሰኔ 1 ቀን 
2015 ዓ.ም የተጀመረው የአረንጓዴ አሻራ  በድል ላይ 
ድል ያስመዘገብንበት ታሪክ ነው። 

የዚህ ንቅናቄ አንድ አካል የሆነው የሐምሌ አስሩ 
የእለተ ሰኞው ሕዝባዊ ተሳትፎ በአንድ ጀምበር 500 
ሚሊዮን ችግኞችን በመትከል ታሪካዊውን ድልን 
አስመዝግቧል።  ዘንድሮም በተመሳሳይ ወቅት፣ 
በተመሳሳይ ሀሳብ፣ በጋራ እና በአብሮነት መንፈስ 
በአንድ ጀምበር 600 ሚሊዮን ችግኞችን ለመትከል 
ተነስተን እቅዳችንን አሳክተናል። 

ያሻሻልነውን የራሳችንን ሪከርድ በማስመልከት የዛሬ 
ዓመት በዚህ ሰዓት ጠቅላይ ሚኒስትር ዶክተር ዐቢይ 
አሕመድ በማህበራዊ  ትስስር ገጻቸው ‹ፉክክራችን 
ከራሳችን ጋር ነው።  እያንዳንዳችን የራሳችንን ሪከርድ 
መስበር አለብን፣ ችግር የራሱን ሪከርድ እንዲሰብር 
ልንፈቅድለት አይገባም።  ችግር የራሱን ሪከርድ ከሰበረ 

ተሸንፈናል ማለት ነው› በማለት መልካም መልዕክት 
አስተላልፈው ነበር።  

እንደተባለውም ከራሳችን ጋር ተፎካክረን የራሳችንን 
ሪከርድ በመስበር አዲስ ሀገራዊ ድልን አስመዝግበናል።  
በአንድነት ስለቆምን ችግር የራሱን ሪከርድ አልሰበረም።  
በጋራ ስለተራመድን ሽንፈት ወደቤታችን አልገባም።  
ለዓለም ቅርብ የሆነ እውነት ቢኖር ድሎች የሚመጡት 
ከአንድነት ሀሳብና ከሕዝባዊ ተሳትፎ ቀጥሎ ነው 
የሚለው እውነት ነው። 

እንደሀገር በምናስበውም ሆነ በምናልመው 
ሕልም ውስጥ አንድነት እና ሕዝባዊነት ካለ የታሪክ 
ባለቤት ከመሆን የሚያግደን አይኖርም።  ሕልሞቻችን 
አንድነትን ከለበሱ እንደ አድዋና እንደ ሕዳሴ ግድብ 
አሁን ደግሞ እንደአረንጓዴ አሻራ ዓለም አቀፍ መደነቅን 
ነው የሚፈጥሩልን።  አንድነትን ያለበሰ ሕልምና 
ምኞት መነሻ እንጂ መድረሻ የለውም።  ሕልሞቻችን 
ውስጥ ሩቅ የሚወስድ ከብሄር የጸዳ፣ ከእኔነት የራቀ 
የኢትዮጵያዊነት መንፈስ ያስፈልገናል። 

ድህነት እና ማጣት ሪከርድ ሰብረው በኋላቀርነት 
ያቆሙን አንድነት የዋጀው የጋራ እውነት ስላጣን ነው።  
ዘረኝነት እና የማንነት ጥያቄ አሸናፊ ሆነው ለዝቅታ 
የጣሉን ኢትዮጵያዊ ቀለማችንን ስላደበዘዝን ነው።  
ባለፉት አምስት ዓመታት ውስጥ ዓለምን ያስደነቁ 
የአረንጓዴ አሻራ ንቅናቄዎች ችግሮቻችን ላይ ቢደገሙ 
እንደ አረንጓዴ አሻራ ዓለም በክብር ስማችንን ለመጥራት 
በቻለ ነበር። 

እንደሀገር የተጋረጡብን ፖለቲካዊም ሆኑ ሌሎች 
ችግሮች እንደአረንጓዴ አሻራ የአንድነት ሀሳብ ይሻሉ።  
በዓለም አደባባይ ስማችን በክብር የተነሳባቸው 
አጋጣሚዎች ሕዝባዊ ቀለም ያላቸው ናቸው።  
በብሄር አስበን፣ በእኔነት ተጉዘን የጋራ ታሪክ መስራት 
አንችልም።  የኢትዮጵያ ከፍታ ያለው፣ የትውልድ 
እውነት ያለው በጋራ በመቆም ውስጥ ነው።  በአረንጓዴ 
ልማት ከአፍሪካ አልፈን ወንዝ የተሻገርነው ኢትዮጵያን 
ስላስቀደምን ነው። 

ላሉብን ዘርፈ ብዙ ችግሮች ትልቁ መፍትሄ ሆኖ 
የሚታየኝ ኢትዮጵያ የቀደመችበት የንግግርና የውይይት 
መድረክ ነው።  በአንድነት ለቆመ ማህበረሰብ ለውጥ 
የትም አለ።  ታሪክ ስፍራው አንድነት ውስጥ ነው።  
በአንድነት ተነስተን የራሳችንን ሪከርድ ሰብረን፣ 
እንደሀገር ደምቀን ዓለም አቀፍ እውቅና አግኝተናል።  
እኚህ ሁሉ ደማቅ ስሞች በአንድነት የተማጡ የጋራ 
መጠሪያዎች ናቸው።  አንደ ሀገር ደማቅ ስም ለመጻፍ 
ኢትዮጵያዊነት የቀደመበት ሀሳብና ተግባር፣ ሙግትና 
ውይይት ያስፈልገናል።   

ከአረንጓዴ አሻራ ሀሳብ እና ንቅናቄ ብዙ መማር 
እንችላለን።  እንዴት መጣ? እንዴትስ ዓለም አቀፍ 
እውቅናና ክብር ተቸረው? ብለን ስንጠይቅ አንድ እውነት 
ብቻ ነው የምናገኘው።  መነሻ ሀሳቡ ኢትዮጵያዊነት ነው 
መድረሻው ደግሞ እንዳየነው አንድነት ነው።  በአጭር 
ጊዜ ውስጥ ለዛውም በብዙ ተግዳሮት ውስጥ ሆነን 
ይሄን ያክል ለውጥ ማምጣት ከቻልን ችግሮቻችንን 
በቁጥጥራችን ስር የማናደርግበት ምንም ምክንያት 
እንደሌለ አመላካች ነው። 

አንገት ያስደፋንን  ታሪኮቻችንን አድሰን በአዲስ 
ስም ለመቆም ቅድሚያ ለሀገር የሚል አመለካከት 
ያሻናል።  ሀገራችንን ባስቀደምን ቁጥር እርባና ቢስ 
የማንነት ደዌ አይነካንም።  ደዌአችን እያጎሳቆለን ያለው 
ኢትዮጵያዊነትን ትተን ማንነትን መሰረት ስላደረግን 
ነው።  መነሻችንን ኢትዮጵያ አድርገን መድረሻችንን 
ሉአላዊነት እናድርግ።  ያኔ በታደሰ ስም እንቆማለን። 

በኢትዮጵያ ስም ብዙ ሆነን ብዙ ችግኞችን 
ተክለናል።  በኢትዮጵያ ስም አንድ ሆነን የአንድነት ታሪክ 
ጽፈናል።  በወንድማማችነት ከቆምን ብዙሀነታችን እና 
ሕብረብሄራዊነታችን የምንፈልጋትን ሀገር ለመፍጠር 
ከበቂ በላይ ነው።  እድሎቻችንን የደበቅናቸው ራሳችን 
ነን።  የማደግና የመለወጥ ጸጋችን በእኛ መልካም ፍቃድ 
ውስጥ ነው። 

በአንድነት ከቆምን ብዙ ነን።  ተያይዘንና ተደጋግፈን 
ከተነሳን ሩቅ የሚወስድ ኃይል አለን።  ይሄን እውነት 
ለማረጋገጥ ደግሞ ባለፉት  ዓመታት ውስጥ በአንድነት 
ተክለን በአንድነት ያጸደቅናቸውንና ዓለም አቀፍ 
አድናቆት ያገኘንባቸውን የአረንጋዴ አሻራ ንቅናቄ ማየቱ 
በቂ ነው።  

በአንድ ጀምበር 600 ሚሊዮን ችግኝ መትከል 
አንድነት ከመሆን ሌላ ስም የለውም።  እስኪ ይሄን 
ክብርና ሞገስ በመለያየት ውስጥ ቆማችሁ አስቡት..
ምንም ነው አይደል? እውነት ነው ምንም ነው።  ክብር 
የሰጠን አንድነታችን ነው።  ፊተኝነትን ያጎናጸፈን 
አብሮነታችን ነው። 

የአረንጓዴ እሳቤ አዲሲቷን ኢትዮጵያ ለመፍጠር 
ጥሩ መነሻ ጥሩ ንቃት ነው እላለው።  ራሳችንን 
አድሰን የታደሰች ሀገር ለመፍጠር ከመነሻነት አልፎ 
እንደመድረሻ ሊያገለግለን የሚችል ጽንሰ ሀሳብ ነው።  
ጀምረን በውብ ፍጻሜ ጨርሰናል።  አስበን በውብ 
ንቅናቄ ቋጭተናል።   

ከቅርብ ጊዜ ወዲህ ብሄራዊ ኩራታችን እየሆኑ 
ከመጡ ንቅናቄዎች ውስጥ አንዱ የአረንጓዴ አሻራ 
ፕሮግራም እንደሆነ ይታወቃል።  ባለፉት ዓመታት 
ውስጥ በአየር ንብረት ለውጥ ላይ እያሳየነው ባለው 
ህዝባዊ  ንቅናቄ  ለብዙዎች መነሻና መደነቂያ መሆናችን 
ይታወሳል።  ከዓለም ቀዳሚ ከመሆን ባለፈ ስምና 
ክብር፣ ሙገሳና አድናቆት ያገኘንበት   ነበር። 

ካለፈውና ዘንድሮ ከተገበርነው ሕዝባዊ እውነታ 
በመነሳት ሀገራችን ምን እንደሚበጃት መረዳት 
አይከብደንም።  የሚበጀን በአንድ ጀምበር እልፍ 
ችግኞችን እንደተከሉ እጆች በጋራ መቆም ነው።  
የሚበጀን ኢትዮጵያን የጉዳያችን አንደኛ አድርገን 
ወደፊት መራመድ ነው።  እንደ ሀገር ብዙ ጸጋና በረከት 
አለን።  ተፈጥሮ ለእኛ አድልታ በብዙ ባርካናለች።  ይሄ 
እድል ዋጋ አውጥቶ እድገት እና ብልጽግናን የሚሰጠን 
ኢትዮጵያ በሚል የብዙሀን ስም ሲታጀብ ነው። 

በጎ በሆነ ከራሳችን አልፎ ለሌሎች በሚተርፍ ሀሳብ 
እና ንቅናቄ ከትላንት ወደዛሬ መጥተን ብዙ ለውጦችን 
እያየን ነው።  ዓለም መልስ ላጣለት የአየርንብረት 
ለውጥ የበኩላችንን በማድረግ ጽናታችንን አሳይተናል።  
ልክ እንደዛሬው ሁሉ መጪውም ጊዜ ይሄን በመሰለው 
ሕዝባዊ ንቅናቄ በድል ላይ ድል እንደሚሆን ካየነው 
እውነታ መረዳት ይቻላል። 

ሀገራችን የሚያስፈልጋት ለውጥና አድናቆት 
እያገኘንበት እንዳለው የአረንጓዴ አሻራ ንቅናቄ 
አንድነት የታከለበት ኢትዮጵያዊነት ነው።  በአንድነት 
ቆመን ዓለምን አስደንቀናል።  በአንድነት ተነስተን 
ለብዙዎች መደነቂያ ሆነናል።  ልክ እንደዚህ እንደሀገር 
የተፈጠሩብንን ችግሮችም በአንድነት በመቆም መመከት 
ልንማረው የሚገባ ትልቁ ቁም ነገር ነው። 

አረንጓዴ አሻራ ከችግኝ መትከል ባለፈ ብዙ 
እውነታዎችን የገለጠልን ክስተት ነው።  ታሪክ 
የሰራንባቸውን ዘመኖች መለስ ብለን ብናይ በአንድነት 
የቆምንባቸው ሆነው እናገኛቸዋለን።  በተቃራኒው 
ዘርና ብሄር እየቆጠርን ማንም ባልኖረው የድህነት እና 
የኋላቀርነት መውደቃችን መለያየታችን የፈጠረው 
እንደሆነ መረዳት ቀላል ነው። 

በየትኛውም መመዘኛ ቢታይ አረንጓዴ አሻራ 
አንድ ትርጓሜ ነው ያለው እርሱም ኢትዮጵያን 
የመጠበቅ፣ የማክበር እና የማበልጸግ ጉዳይ ነው።  በጋራ 
የተነሳነውም ይሄ እውነት ስለገባን ነው።  ሌሎች አንድነት 
ያጣንባቸው እንዲገቡን የሚያስፈልጉ እውነታዎችም 
አሉ።  በአንድነት ቆመን ይሄን ያክል የድል እና የክብር 
ስምን ከተቀዳጀን በመለያየት ያባከናቸው ጊዜአቶች 
ሊቆጩን ይገባል።  በአንድነት እጅ ጀምበር ወጥታ 
እስክትገባ ዓለምን ማስደነቅ ከቻልን ጀምበር ወጥታ 
እስክትገባ መከራ ያሳዩንን ችግሮቻችንንም በቁጥጥራችን 
ስር ማድረግ እንደምንችል ምልክት የሰጠን ንቅናቄ ነው።  

የአረንጓዴ አሻራ እሳቤ በኢትዮጵያዊነት ጀምሮ 
በኢትዮጵያዊነት የሚያበቃ ነው።  መነሻውና 
መድረሻው ሀገርና ሕዝብ ትውልድም ነው።  ከዚህ 
ውጪ ምንም ሊሆን የማይችል ቢሆን እንኳን ልክ 
የማይሆን አስተሳሰብ ነው።  የኢትዮጵያ ጉዳይ በሆነው 
በዚህ ብሄራዊ ንቅናቄ ላይ እንዳለፈው ጊዜ ድል ቀንቶን 
በድል ተመልሰናል።  የሚቀረን ድህነት ነው።  የሚቀረን 
በጋራ ችግሮቻችን ላይ በጋራ መዝመት ነው። 

አረንጓዴ አሻራ የሀገር ቡሉኮ ነው።  ገላችን 
እንዳይበርደው የላመ እና የጣመ እንደምንበላውና 
የደለበ እንደምንለብሰው ሀገርም እንዳይበርዳት 
አረንጓዴ አስተሳሰብ ያሻታል።  አረንጓዴ አሻራ የሀገር 
ልብስ ነው።  ደስታና የአእምሮ ሰላም መነሻቸው ከሀገር 
አረንጓዴ ልብስ ውስጥ ነው።  ቸር ሰንብቱ። 

እንደሀገር 
በምናስበውም 

ሆነ በምናልመው 
ሕልም ውስጥ አንድነት 
እና ሕዝባዊነት ካለ 
የታሪክ ባለቤት 
ከመሆን የሚያግደን 
አይኖርም።  
ሕልሞቻችን አንድነትን 
ከለበሱ እንደ 
አድዋና እንደ ሕዳሴ 
ግድብ አሁን ደግሞ 
እንደአረንጓዴ አሻራ 
ዓለም አቀፍ መደነቅን 
ነው የሚፈጥሩልን

ሳይንስና ቴክኖሎጂ  
  የኤሌክትሪክ ተጣጣፊ ዊልቸር በወጣቱ የፈጠራ ባለሙያ

ወርቅነሽ ደምሰው  
    
የፈጠራ ሥራዎች እንዲተዋወቁ ምክንያት ከሚሆኑ 

አጋጣሚዎች መካከል በተለያዩ ምክንያቶች የሚከሰቱ 
ችግሮች ይጠቀሳሉ።  ይህ የሚያመለክተን በአካባቢ 
ላይ ያሉ ችግሮችን መነሻ በማድረግ የሚደረጉ የጥናት 
ሥራዎችን ለፈጠራ ሥራዎች ውጤታማነት  መልካም 
አጋጣሚዎች ናቸው።  ለዚህ ነው የአንድ ጉዳይ ችግር 
ከታወቀ  ከ50 በመቶ በላይ መፍትሄው እንደተገኘ 
የሚቆጠረው።

ከቅርብ ጊዜ ወዲህ ደግሞ በጀማሪ ሥራ ፈጣሪዎች 
/startups/ የሚሰሩት የፈጠራ ሥራዎች ጭምር 
የኅብረተሰቡን ችግሮች መሰረት አድርገው ስለሚሰሩ 
ጊዜን፣ ጉልበትን እና ወጪን በመቆጠብ መፍትሔ 
ሲሰጡ ይስተዋላል።  ጀማሪ ሥራ ፈጣሪዎች /startups/ 
የተፈጠረላቸውን ምቹ ምህዳር ተጠቅመው ችግር ፈቺ 
የፈጠራ ሥራዎችን ሰርተው ጥቅም ላይ እንዲያውሉ 
እየተደረገ  ነው።  

‹‹ሞቢክስ›› የተሰኘ ዘመናዊ በኤሌክትሪክ የሚሰራ 
ተጣጣፊ ዊልቸር የሰራው አቤል ማስረሻም  ከእነዚህ 
የፈጠራ ባለቤቶች መካከል አንዱ ነው።   አካል ጉዳተኞች 
እንደልባቸው ሊገለገሉበት የሚችሉበት በኤሌክትሪክ 
ኃይል የሚሰራ ዊልቸር የሰራው አቤል፤ የዩኒቨርሲቲ 
ተማሪ ሳለ አካል ጉዳተኛ  ጓደኛው  በዊልቸር  ሲቸገር 
ባየ ጊዜ እሱን ለመርዳት በማሰብ  በጊዜው ያለውን 
በማንዋል የሚሰራ ዊልቸር  ወደ ኤሌክትሪክ የመቀየር  
ሀሳብ ይመጣለታል።  ይህን ሀሳቡን መነሻ በማድረግ 
የመመረቂያ ጽሑፉን  በዊልቸር ላይ  መስራት ችሏል።  

አቤል ከአዲስ አበባ ዩኒቨርሲቲ የመጀመሪያ ዲግሪውን 
በኤሌክትሪካልና  ኮምፒውተር  ምህንድስና የትምህርት 
ዘርፍ  አግኝቷል።  የዩኒቨርሲቲ ትምህርቱን ካጠናቀቀ 
በኋላ የያዘውን ሀሳብ በማዳበር ዘመናዊ በኤሌክትሪክ 
የሚሰራ  ዊልቸር የመሥራት ሀሳቡን አጠናክሮ ገፋበት። 

‹‹ጃይራቴክ›› የተሰኘ  ድርጅት በመመስረት 
የጓደኛውንም ሆነ የሌሎች አካል ጉዳተኞችን ችግር 
ለመፍታት በቁርጠኝነት ይሰራ ጀመር።  ሀሳቡ ሀሳብ 
ብቻ ሆኖ እንዳይቀር በማሰብ ሥራውን ከመጀመሩ በፊት 
ባደረገው ጥናት በሀገር ውስጥ በቂ በኤሌክትሪክ የሚሠራ 
ዊልቸር አለመኖሩን ይረዳል።  ይህም በኤሌክትሪክ 
የሚሰራ ዊልቸር ለመሥራት እንደሚችል በማመን ሀሳቡ 
እውን እንዲሆን ቀን ከሌት እንዲተጋ ምክንያት ሆነው።  

አቤል የመጀመሪያ ደረጃ ትምህርት ቤት ተማሪ እያለ  
ጀምሮ  የፈጠራ ሥራዎች  መሥራት የጀመረ ቢሆንም፣ 
ድጋፍ የሚሰጠውና የሚያበረታታው በማጣቱ በመሀል 
ትቶት ነበር።  አሁን ለፈጠራ ሥራዎች ምቹ ሁኔታ እያገኘ 
መምጣቱ እንደገና ወደ ጥረቱ እንዲመለስ  አድርጎታል።  

የፈጠራ ሀሳቡን ይዞ ሲነሳ በቅድሚያ የዳሰሳ ጥናት 
አድርጓል፤ በዚህም  ቁጥራቸው ጥቂት የሚባል ቢሆንም፣ 
ከውጭ ሀገር የሚገቡ በኤሌክትሪክ የሚሰሩ ዊልቸሮች 
መኖራቸው ተመልክቷል።  አቤል በዳሰሳ  ጥናቱ እነዚህም 
ቢሆኑ የአገሪቷን መሠረተ ልማቶች ያገናዘቡና የሚመቹ 
አለመሆናቸውን ይረዳል፤ ይህንን ከግንዛቤ ውስጥ ባስገባ 
መልኩ ‹‹በእኛ ልክ  መሥራት ብንችል እነዚህን ችግሮች 
መፍታት ይቻላል››  ብሎ በማሰብ ወደዚህ ሥራ እንደገባ 
ይናገራል።   

ከውጭ የሚገቡት አብዛኛዎቹ ዊልቸሮች ተመሳሳይ 
አይነት ናቸው፤ የአገሪቱን መሠረተ ልማት ከግንዛቤ 
ያላስገቡና ዋጋቸውም ቢሆን ውድ ስለሆኑ የኅብረተሰቡን 
የመግዛት አቅም ከግንዛቤ ያስገቡ አይደለም የሚለው 
ወጣት አቤል፤ አዲሱ ዊልቸር ግን የአገሪቱን መሠረተ 
ልማት ከግንዛቤ ውስጥ በማስገባት የሚመረትና 
ለኅብረተሰቡ በተመጣጣኝ ዋጋ የሚቀርብ እንደሚሆን 
ይገልጻል፤  ሁሉንም  አካል ጉዳተኞች ተደራሽ በሚያደርግ  
መልኩ  ለመሥራት በማሰብ  እንደ ጀመረው ይናገራል። 

መረጃዎችን ዋቢ እንድርጎ እንደገለጸውም፤ በአፍሪካ 
ከ80 ሚሊዮን በላይ በኢትዮጵያ ደግሞ ከ10 ሚሊዮን 
በላይ አካል ጉዳተኞች የሚገኙ ናቸው።  ከእነዚህ ውስጥ 
በኤሌክትሪክ የሚሰራ ዊልቸር ተጠቃሚዎች ከአንድ 
በመቶ በታች መሆናቸውን ጠቅሶ፣ የተቀሩት ደግሞ 
ካገኙ በእጅ የሚገፋውንና ካላገኙም ደግሞ ክራንች 
እንደሚጠቀሙ ተናግሯል።  አብዛኞቹ አካል ጉዳተኞች 
ደግሞ ምንም አይነት ዊልቸር መጠቀም ሳይችሉ ቀርተው 
በቤት ውስጥ የሚገኙ መሆናቸውን አቤል ጠቁሟል።  

አቤል እንደሚለው፤  ከእነዚህ የአካል ጉዳተኞች 

በአብዛኛዎቹ ዊልቸር  የማይጠቀሙበትን ምክንያት 
ሲገልጹ ብዙ ጊዜያቸውን በዊልቸር ላይ ስለሚያሳልፉ 
በዚህም ምክንያትም ለሌላ የጤና እክል ያጋጥመናል 
ብለው ስለሚሰጉ ነው።  የአገሪቱ መንገዶች ለዊልቸር 
አመቺ አለመሆናቸውም ሌላው ምክንያታቸው ነው።  

አዲሱ ፈጠራ ግን እነዚህን ነገሮች ከግንዛቤ 
በማስገባት በተለይ አካል ጉዳተኞች ብዙ ጊዜያቸውን 
በዊልቸር ላይ በማሳለፋቸው ሳቢያ የሚያጡት ምቾት 
እንዳይኖር ተደርጎ ወይም ምቾት እንዲሰማቸው ተደርጎ 
ነው የተሰራው።  አዲሱ ዊልቸር በኤሌክትሪክ የሚሰራና 
ተጣጣፊ በመሆኑ እንደልብ  ከቦታ ቦታ ይዞ ለመንቀሳቀስ 
የሚያስችልና ቀላል ነው።  በኤሌክትሪክ ባትሪ የሚሰራ 
መሆኑም ባትሪው በቀላሉ ቻርጅ ስለሚሆን ተመራጭ 
ነው ሲል ያብራራል።  

በተጨማሪም አዲሱ የፈጠራ ሥራ በአስፓልትም ሆነ 
በኮብልስቶን መንገዶች እንደልብ መንቀሳቀስ የሚያስችል 
ከመሆኑም በላይ በማይመቹ መንገዶች ላይ  ጭምር 
ምቾትን እንዲሰጥ የሚያስችል መሣሪያ የተገጠመለት 
ነው።  በተለያዩ እክሎች ምክንያት አካል ጉዳተኞች 
በራሳቸው ዊልቸር መንዳት ባይችሉ እንኳ ሌላ ሰው 
እንዲነዳላቸው የሚያስችል ገመድ አልባ መቆጣጠሪያ/ 
ሪሞት/ ተገጥሞለታል።  ይህ መቆጣጣሪያ  ስለ ዊልቸሩ 
ሙሉ መረጃ ይሰጣል።  ለምሳሌ ስለፍጥነቱ፣ ስለመብራቱ፣ 
መቆጣጣሪያው ሁሉንም ነገሮች በግልጽ የሚያሳይ ዳታ 
አለው።  አገልግሎቱን ይበልጥ ዘመናዊ ለማድረግም 
የሞባይል መተግበሪያ/አፕሌኬሽን/ተሰርቶለታል። 

አቤል እንዳብራራው፤ ይህ የፈጠራ ሥራ ከፕላስቲክ፣ 
ብረትና ኤሌክትሪክ ቁሶች  የተሰራ ነው።  አሁን 
በፕሮቶታይፕ (በሙከራ) ደረጃ ያለ ቢሆንም፣ ባለበት 
ደረጃም የኤሌክትሪክ ዊልቸሩ 30 ኪሎ ግራም ወይም 
የአሥር ዓመት ልጅ የመያዝ አቅም  አለው።  

አንድ አካል ጉዳተኛ ዊልቸሩን ለመጠቀም ሲፈልግ 
ባትሪውን በመንቀል ቤት ውስጥ ባለ ማንኛውም ሶኬት 
ቻርጅ ማድረግ የሚቻል ሲሆን፤ ባትሪው አንድ ጊዜ 
ከተሞላ እስከ 30 ኪሎ ሜትር ማገልገል ይችላል። አካል 
ጉዳተኛው ከ30 ኪሎ ሜትር በላይ የመሄድ አቅም /
ፍላጎት/ ካለው ተጨምሮ መሥራት ይቻላል።  የባትሪው 
መጠንና ስንት ኪሎ ሜትር መሄድ እንደሚያስችለው  
የሚያሳውቅ መሣሪያ ተገጥሞለታል።  ይህ ደግሞ አካል 
ጉዳተኛው የሆነ ቦታ ላይ መቆም ቢፈልግ ፍጥነቱን ዜሮ 
ላይ እንዲሆን አድርጎ ባትሪውን ለመቆጠብ ያስችላል ሲል 
አስረድቷል።   

ከዚህ በተጨማሪም ሌላ እስከ 120 ኪሎ ግራም ድረስ 
መያዝ መሸከም የሚችል /ለአዋቂዎች የሚሆን/ዊልቸር 
ዲዛይን ተሰርቶ መጠናቀቁንም ተናግሯል።  ‹‹ ይህን 
ዊልቸር ለመስራት የሚያስፈልጉ እቃዎችን ለመግዛት 
ካፒታል እንደሚጠይቅ ጠቅሶ፣ ድጋፍ የሚያደርግ አካል 
ከተገኘ መስራት እንደሚቻል አስታውቋል።  በአሁኑ 

ወቅት አብዛኛውን ሥራ ብቻውን ሆኖ እየሰራ ሲሆን፣ 
ሥራውን ለመስራት የሚያስፈልገው የበጀት ድጋፍ ከተገኘ  
ወደ ሥራ በመግባት ምርቶቹን  ማምረት እንዲሁም ለብዙ 
ሰዎችም የሥራ እድል መፍጠር  እንደሚችል ይናገራል።  

ለአዋቂዎች የሚሆነውን ዊልቸርም ሆነ እስከ አሥር 
ዓመት ልጅ የመያዝ አቅም ያለውን ዊልቸር ለመስራት 
ከሚያስፈልጉት ግብዓቶች መካከል በሀገር ውስጥ 
የሚመረቱ እንዳሉም አስታውቆ፣ የተወሰኑት ደግሞ 
ከውጭ የሚመጡ መሆናቸውን አቤል አመልክቷል።  
ዊልቸሮቹ በሀገር ውስጥ እንዲመረቱና ዋጋቸውም 
ተመጣጣኝ እንዲሆን ለማድረግ ከውጭ የሚመጡትንም 
ሀገር ውስጥ ባሉት ቁሳቁስ ለመተካት መታሰቡንም 
አንስቷል።  ከውጭ የሚመጡት ተፈላጊ ግብዓቶች ደግሞ 
ከባለሀብቶች ጋር በመሆን በሀገር ውስጥ በማምረት 
የውጭ ምንዛሪ ወጪን መቀነስ እንደሚቻል ይናገራል።  

አቤል እንደሚለው፤ ዘመናዊ በኤሌክትሪክ የሚሰራ 
ዊልቸር በሀገር ውስጥ መሰራቱ ሁለት አይነት ጠቀሜታ 
አለው።  የመጀመሪያው ጥቅሙ የዊልቸሩ ዋጋ እንዲቀንስ 
እና ከውጭ ከሚገባው ከግማሽ በታች ቅናሽ እንዲኖረው 
ያደርጋል።  ሁለተኛው ደግሞ ከውጭ የሚመጡት በሙሉ 
ቢበላሹ እዚህ መጠገን አይቻልም፤  እዚህ መፍታትና 
መጠገን የሚችል ባለሙያም የለም ሲል ጠቅሶ፣  ይህ 
ዊልቸር  ግን ሀገር ውስጥ  በመሰራቱ ቢበላሽ  በቀላሉ 

መጠገን ይቻላል ብሏል። 
ዊልቸሩ ሲሰራ አንድ ተጠቃሚ የተወሰኑ ጊዜያት 

ያለምንም አይነት ችግር እንዲገለገል ለማድረግ ታስቦ  
መሆኑን የሚናገረው አቤል፤ አሁን ላይ ዊልቸሩን 
ለመስራት አስፈላጊ የሆኑ ዋና ዋና የሚባሉት መሳሪያዎች 
ከውጭ ለማስመጣት እየሰራ መሆኑን ይናገራል።  
ከተወሰኑ ጊዜያቶች በኋላ ግን እነዚህም በሀገር ውስጥ 
እንዲተኩ እንደሚደርግ ይገልጻል።  ይህም የሚደረገው 
የአገልግሎት ጊዜውን ለማራዘም  መሆኑን ያስረዳል። 

‹‹ብዙውን ጊዜ እቃዎች የአገልግሎት ጊዜያቸው 
የሚያጥረው በቂ ጥገና እና የቴክኒክ ድጋፍ 
ባለማግኘታቸው ነው›› የሚለው አቤል፤ እነዚህ በሀገር 
ውስጥ መመረታቸው ደግሞ ተጠቃሚዎች በቀላሉ 
የቴክኒክ ድጋፍ የጥገና አገልግሎት እንዲያገኙ ይደረጋል።  
ብልሽት ያጋጠመው ዊልቸር በቀላሉ የማይሰራ አይነት 
ከሆነ ደግሞ በባለሙያዎች እንዲታይ የሚደረግበት 
ሁኔታዎች እንዳለም ተናግሯል።  ይህ ደግሞ የዊልቸሩ 
የአገልግሎት ዘመን በራሱ ከፍ እንዲል እንደሚያደርግ 
ገልጿል። 

ይህን ሥራ ሠርቶ ካጠናቀቀ ሦስት ወራት 
እንዳስቆጠረ የሚገልጸው አቤል፤ የፈጠራ ባለቤትነት 
መብት ለማግኘት ሂደት መጀመሩን ይገልጻል።  የፈጠራ 
ሥራ በየጊዜው የሚሻሻል እንደመሆኑ መጠን ለማሻሻል 
ጥረት እየተደረገ  መሆኑን ጠቅሶ፤ ይህን የፈጠራ ሀሳብ 
አይቶ የፋይናንስ ድጋፍ የሚያደርግለት አካል ካገኘ 
ሥራዎች ለመጀመር እንዳሰበ ይናገራል።  አዲሱን የፈጠራ 
ሥራ ለሥራና ክህሎት ሚኒስቴር አቅርቧል፤  መስሪያ 
ቤቱም ድጋፍ ሊያደርግለት ቃል ገብቶለታል።  

አቤል እንደሚለው፤ በቀጣይ ድጋፍ የሚያደርግለት 
አካል ከተገኘ ወርክሾፕ በማቋቋም  ወደ ሥራ በመግባት 
ዊልቸሩን በፍጥነት ማምረት ይቻላል።  ሥራው ሲጀመር 
ደግሞ ለብዙ ዜጎች የሥራ እድል መፍጠር ያስችላል።  
ምርቶቹን በብዛት በማምረት  ለተጠቃሚዎች ተደራሽ  
ይደረጋል።  ከዚያ ደግሞ የሀገር ውስጥ ፍጆታን መሸፈን 
ከተቻለ ወደ ውጭ ኤክስፖርት እስከማድረግ እንደሚሰራ 
ታቅዶ  ይሰራል። 

‹‹አሁን ላይ አቅሜ በፈቀደው መጠን የተለያዩ 
ግብዓቶችን ተጠቅሜ ይህንን የፈጠራ ሥራ መስራት 
ችያለሁ፤ ይህ መሆኑ ደግሞ ትንሽ ጊዜ ወስዶብኛል።  
ወደፊት ደግሞ መሻሻል ያለባቸውን ነገሮች  በማሻሻል 
ከዚህ የበለጠ ሥራ ለመስራት እፈልጋለሁ›› የሚለው 
አቤል፤ የፈጠራ ሥራው በሀገር ውስጥ ብቻ ሳይሆን 
በዓለም ላይ ተፈላጊ እንዲሆን እንደሚሰራም ይገልጻል።  
ይህ የፈጠራ ሥራ ሀገር ውስጥ መሰራቱ የተለያዩ ነገሮችን 
በመቀያየር ለሌላ ሥራ የሚውሉ ሌሎች ፈጠራዎች 
መሥራት እንደሚቻል ያመላክታል።  በዚህ ብዙ ዘርፎች 
ላይ ያሉ ችግሮች መፍታት የሚችሉ ሥራዎችን መሥራት 
እንደሚቻል ይገልጻል።   

አቤል ‹‹የፈጠራ ሥራ ብዙ ጥረትን ይጠይቃል፤ 
ካልተሰራና  ካልተደከመ ለውጤት መብቃት አይችልም።  
በፈጠራው ዙሪያ ብዙ ተግዳሮቶች ቢኖሩም ይህንን 
ሥራ እኔ ካልሰራሁት ማን ሊሰራ  ይችላል፤ ስለዚህ 
የሚመጡብኝን ፈተናዎች ሁሉ በመቋቋምና በብልሃት 
ማለፍ ይጠበቅብኛል›› ይላል።  ዊልቸሩ አንድ  ችግር ፈቺ 
የሆነ ምርት ሊሆን ይችላል።  እንደ ባለሙያ ደግሞ ከዚህ 
በላይ መስራትን ይጠይቃልና ሌሎች የሰዎችን ሕይወት 
ቀላልና ምቹ የሚያደርጉ  ችግር ፈቺ ቴክኖሎጂዎች  
በናሙና ደረጃ ሠርቶ ያስቀመጠ ሲሆን፤ በቀጣይ እነዚህ 
ቴክኖሎጂዎችን በመሥራት ጥቅም ላይ እንዲውሉ 
እንደሚያደርግ ይገልጻል።  

እሱ እንደተናገረው፤ ይህን የፈጠራ ሥራውን 
ለመጀመሪያ ጊዜ  ጀማሪ የሥራ ፈጣሪዎችን ለማበረታታት 
በተካሄደው በስትራይድ ኢትዮጵያ ላይ ማቅረብ ችሏል።  
እንደገና በሴቶችና ማህበራዊ ጉዳይ ሚኒስቴር አማካኝነት  
በኤግዚቢሽን  ቀርቧል። 

ኢትዮጵያ ውስጥ ብዙ ወጣት ሥራ ፈጣሪዎች 
ቢኖሩም ወደሥራ ሲገቡ ግን  ያለውን ተግዳሮት  በብዙ 
መልኩ ቢሻገሩትም ወደ ገበያ ሲገቡ ግን አይታዩም።  
የቴክኖሎጂ ዘርፍ ገና ብዙ ያልተነካ በመሆኑ ብዙ 
መሥራት ይጠበቅብናል።  በመሆኑም በዘርፉ ለመሰማራት 
ያሰቡም ሆነ ሀሳብ ያላቸው ወጣቶች ሀሳባቸውን ሳይሰስቱ 
አውጥተው የሚያጋጥሟቸውን ተግዳሮቶች  እየተጋፈጡ 
እስከመጨረሻው ጥግ ሊጓዙ ይገባል ሲል  አቤል ምክሩን 
ይለግሳል።  

 ‹‹ሞቢክስ›› የተሰኘ ዘመናዊ በኤሌክትሪክ የሚሰራ ተጣጣፊ ዊልቸር

ኢትዮጵያ ውስጥ ብዙ 
ወጣት ሥራ ፈጣሪዎች 

ቢኖሩም ወደሥራ 
ሲገቡ ግን  ያለውን 

ተግዳሮት  በብዙ መልኩ 
ቢሻገሩትም ወደ ገበያ 
ሲገቡ ግን አይታዩም



ፖለቲካና ወቅታዊ 

የአረንጓዴ ዐሻራ አገራዊ እና ዓለም አቀፋዊ ፋይዳዎች
ምሕረት ሞገስ 

ኢትዮጵያ በዘመቻ ችግኝ እየተከለች ትገኛለች።  
የችግኝ ተከላው የሰዎችን ጉልበት እና ብዙ ገንዘብ 
ሊወስድ እንደሚችል አያጠራጥርም።  ሰሞኑን 
የተካሔደውን የአንድ ጀንበር የችግኝ ተከላ መርሃ 
ግብርን ተከትሎ ጠቅላይ ሚኒስትር ዐቢይ አሕመድ 
(ዶ/ር) ባካሔዱት ንግግር፤ በአማካኝ አንድ ችግኝ 
ለማዘጋጀት አንድ ዶላር ይፈጃል ብለዋል።  እስከ 
አሁን የዘንድሮውን ጨምሮ ባለፉት አምስት ዓመታት 
ብቻ ከ40 ቢሊየን በላይ ችግኞች ተተክለዋል።  ይህ 
ሁሉ ችግኝ ሲተከል ችግኝ ከማዘጋጀት ጀምሮ ጉድ 
ጓድ ቁፋሮን እና ተከላውን አካቶ ምን ያህል ትጋትን 
እንደሚጠይቅ መገመቱ ቀላል ነው።  

ለችግኝ  እና ለችግኝ ተከላ ይህ ሁሉ ጥረት ከተደረገ 
በኋላ፤ የሚገኘው ጠቀሜታ ምን ያህል ነው? የሚለው 
የብዙዎች ጥያቄ ነው።  እኛም ችግኝ ተከላው በእርግጥ 
ምን ያህል ጠቃሚ ነው? ስንል የችግኝ ተከላ መርሃ 
ግብር አስተባባሪ የቴክኒክ ኮሚቴ አባላትን ጠይቀናል።  

በኢትዮጵያ ደን ልማት ሚኒስቴር የችግኝ ተከላ 
ፕሮግራም አስተባባሪ  ይተብቱ ሞገስ (ዶ/ር) 
እንደሚናገሩት፤ ደን ሊገለፁ የሚችሉ ብዙ ጥቅሞች 
አሉት።  ደን የለበሰች አገር የተሻለ ብልፅግና ይኖራታል።  
ዝናብ እንዲዘንብ፤ ወንዞች በቂ ውሃ እንዲኖራቸው፤ 
የአፈር መሸርሸርን ለመከላከል፤ የወንዞች ፍሰትን 
ለመቆጣጠር የሚረዳ ሲሆን፤ ለብዝሃ ሕይወት 
የሚያገለግል ነው።  

ዋናው ነገር ግን ከኢትዮጵያ አንፃር ሲታይ፤ 
ከደን መጨፍጨፍ ታሪክ ወደ ደን አልሚነት ታሪክን 
መቀየር ትልቅ ቁም ነገር ነው።  በዚህ በኩል ሕዝቡ 
ግንዛቤ እንዲይዝ ማድረግ ተችሏል።  በእርግጥ ዛፎች 
በተተከሉ በጥቂት ጊዜ ውስጥ ጥቅም አይሠጡም 
ማለት አይቻልም።  አንዳንዶች ደግሞ በአምስት እና 
በአስር ዓመት ውስጥ ከፍተኛ ጥቅም ሊሰጡ ይችላሉ።  
አንዳንዶች ግን ትልቅ ጥቅም ለመስጠት ስልሳ ዓመት 
ሊፈጁ ይችላሉ።  

እንደ ዶክተር ይተብቱ ገለፃ፤ ይህ አሁን ያለው 
መነሳሳት የኢትዮጵያ ሕዝብ ለደን ያለውን አመለካከት 
ከፍ አድርጎለታል።  ሕዝቡ አመለካከቱ በማደጉ ወጥቶ 
እየተከለ ነው።  አሁን ደግሞ የሚተክለውን ያህል 
ጥበቃው ላይም ትኩረት ከተደረገ ውጤት የማይገኝበት 
ምክንያት የለም።  ነገር ግን ይሔ ነው የሚባል በአገር 
አቀፍ ደረጃ የተገኘው ጥቅም ተጠንቶ የተጠናቀረ መረጃ 
ሊኖር ይገባል።   

 የኢትዮጵያ አብዛኛው ተራራ በደን መሸፈን 
አለበት።  ሆኖም ሽፋኑ ከ23 በመቶ አልፎ አያውቅም 
ነበር።  የኢትዮጵያ ምድር 50 በመቶ በደን የተሸፈነ 
መሆን አለበት።  ስለዚህ በሰፊው ችግኝ ተከላ 
መጀመሩ  ጥሩ ነው።  ይህ ለአሥር እና ለአሥራ አምስት 
ዓመት ቢቀጥል ምናልባትም የኢትዮጵያ የደን ሽፋን 
የሚፈለግበት ደረጃ ላይ ለመድረስ ይቻላል።  በዛ 
ምክንያት የሚመረተው ምርት ከፍ የሚልበት፤ የአካባቢ 
ጥበቃም የሚጠናከርበት ሁኔታ ይፈጠራል የሚል 
እምነት እንዳላቸው ይናገራሉ።   

 ይተብቱ (ዶ/ር) እንደተናገሩት፤ በዝርዝር ሲታይ 
ደግሞ የእንጨት ውጤቶችን ለማምረት እና የአገር 
ኢኮኖሚን ለመደገፍም የሚኖረው ሚና ከፍተኛ ነው።  
የመኖ እና የፍራፍሬ ችግኞች ተተክለው በአጭር ጊዜ 
የሚታይ ጥቅም ይሠጣሉ።  አቮካዶ እና ሌሎችም ማር 
ማነብን ጨምሮ ከወዲሁ እየተገኙ ያሉ ጥቅሞች አሉ።  
በተጨማሪ ከችግኝ ተከላው ጋር በተያያዘ እየተገኘ ባለ 
ውጤት ላይ በመመርኮዝ ወደ 25 የሚሆኑ የገጠር 
ልማት ፓኬጆች አሉ።  አንድ ሰው ወደ ደቡብ ምዕራብ 
ሔዶ ቢያይ ተዓምር እየተሠራ መሆኑን ማረጋገጥ 
ይችላል።  በከብት እርባታ፣ በንብ ማነብ ማለትም 
በማር፣ በቡና እና በቅመማ ቅመም በተለያየ መልኩ 
ከሕብረተሰቡ ጋር በመስራት የዜጎች ኑሮ እየተቀየረ ነው 
ይላሉ።  

አሳታፊ የደን አስተዳደር ሥርዓትን በመተግበር 
ደን በፍቅር እንዲጠበቅ ማድረግ ተችሏል።   በዚህም 
አካባቢው እየተለወጠ ነው የሚሉት ይተብቱ (ዶ/ር)፤ 
የችግኝ ተከላ ሲነሳ መኖ፣ ፍራፍሬ እና ዛፎች በውስን 

ጊዜ የተለያየ ጥቅም የሚያስገኙ ቢሆኑም፤ ከአካባቢ 
ጥበቃ አንፃር የሚታይ ውጤት እንዲመጣ ግን ከ10 
እስከ 20 ዓመት መጠበቅ የግድ ነው ይላሉ።  ነገር ግን 
ተከላው የሚያስገኘው ጥቅም ተስፋ ነው ብለን ብንል 
እንኳ አሁን የተተከለው ደን በውስጡ የያዘው ሃብት 
ከፍተኛ መሆኑን መካድ እንደማይቻል ይናገራሉ።  

ይተብቱ (ዶ/ር) እንደገለፁት፤  አሁንም ማግኘት 
ከሚቻለው አንፃር በቂ ጥቅም እየተገኘ ነው የሚል 
እምነት እንደሌላቸው በመጠቆም፤ መበርታት ቢቻል 
አሁንም ካለው ዛፍ ከግማሽ ትሪሊየን ያላነሰ ገቢ ማግኘት 
ይቻል እንደነበር ያብራራሉ።  እስከ አሁን በግብርና 
የሚመረተው የሚሸመት እና የሚበላ ነው።  ፍራፍሬ 
ይበላል፤ ከተረፈ ወደ ውጪ ይላካል።  መኖውም የከብት 
ልማቱን ያሻሽለዋል።  በሌላ በኩል በአብዛኛው አሁን 
ላይ ኢትዮጵያ ውስጥ እንጨት የሚውለው ለማገዶነት 
ወይም ለቤት ሥራ እንጂ ፋብሪካ ገብቶ ጣውላ እና ኤም 
ዲ ኤፍ ቦርድ፣ ቤኒየር ፕላይውድ እየተመረተ አለመሆኑን 
አስታውሰዋል።  እንጨትን ኢንዱስትሪው ውስጥ 
በስፋት በማስገባት በስፋት መጠቀም ቢጀመር ግማሽ 
ትሪሊየን ማግኘት ይቻላል።  የደን እንጨት የኢንደስትሪ 
ገበያ ላይ የሚንቀሳቀስ በመሆኑ ትራንስፎርም ማድረግ 
የሚያስችል አቅም ያለው ዘርፍ መሆኑን ማወቅ ይገባል 
ብለዋል።  

‹‹ አሁን ላይ እያገኘን ያለነው ከ40 ቢሊየን የዘለለ 

አይደለም።  ይህንን በ10 እጥፍ ማሳደግ ይቻላል። 
›› ካሉ በኋላ፤ ለዚህ መፍትሔው ልክ እንደ አረንጓዴ 
ልማት የደን ሃብት የምርት እና የአጠቃቀም ንቅናቄ 
ተጀምሮ ወደ ሥራ ቢገባ ከደን የሚገኘው ጥቅም ቀላል 
አይሆንም ብለዋል።  በተለይ ለውጪ ምንዛሪ የሚኖረው 
ጠቀሜታም ከፍተኛ እንደሚሆን አስረድተዋል።  
ይተብቱ (ዶ/ር) ሃሳባቸውን በዝርዝር ሲያስረዱ፤ 
ግማሽ ትሪሊየን ብር ማለት አስር ቢሊየን ዶላር ነው።  
ያንን ማግኘት ባይቻል እንኳ አምስት ቢሊየን ዶላር 
ማግኘት ይቻላል።  ይህንን ማግኘት እየተቻለ አንድ እና 
ሁለት ቢሊየን ዶላር መለመን አይገባም ብለዋል።  

ከደን የሚገኘውን ጥቅም የበለጠ ለማሳደግ ዘርፉን 
ከኢንደስትሪ ጋር ማስተሳሰር እና  የተጠናከረ ድጋፍ 
ማድረግ፤ ገብቶ መስራት እንዲሁም ሠው ማሰልጠን 
ይፈልጋል ያሉት አደፍርስ (ዶ/ር)፤ ግብርና 200 እና 
300 ሚሊየን ኩንታል ቢያመርትም የሚያስገኘው ገቢ 
ከሁለት ትሪሊየን አያልፍም።  እዛ ላይ የግብርናን አንድ 
አራተኛ ያልታሰበ ገቢ ወደ ኢኮኖሚው ቢገባ አገርን 
የሚደግፍበት ሁኔታ ብቻ ሳይሆን የሚፈጠረው የሥራ 
ዕድልም ከፍተኛ እንደሚሆንም ተናግረዋል።  ስለዚህ 
ችግኝ ከመትከል ጎን ለጎን የደን አጠቃቀም በአግባቡ 
እየተመራ መሔድ ይኖርበታል።  ይህ ከሆነ በሶስት እና 
በአራት ዓመት ውስጥ ግማሽ ትሪሊየን ብር ማግኘት 
እንደቀላል የሚታይ ይሆናል ሲሉ ተናግረዋል። 

የአረንጓዴ አሻራ መርሃ ግብር የቴክኒክ ኮሚቴ 
አስተባባሪ አደፍርስ ወርቁ (ዶ/ር) በበኩላቸው፤ 
አረንጓዴ አሻራን በመተግበር የኢትዮጵያን መሬት 
በማዳን አገሪቷን ዛፍ ያለባት፤ ዝናብ በበቂ መጠን 
የምታገኝ፤ በርሃማነት የሌለባት፤ ገበሬው ዘርቶ 
የሚያጭድባት እንድትሆን እንሥራ በማለት እየተሠራ 
ነው።  ስለዚህ ችግኝ ተከላው ድርቅ ቢመጣ ሕዝቡ 
ድርቅን የሚቋቋምበት እና የማይሰደድበት እንዲሁም 
ሕዝቡ በመሬቱ የሚጠቀምበት ሁኔታ ይፈጠራል።  

ሌላኛው ፋይዳ አሁን  የተተከሉት ችግኞች  
ከተተከሉበት ቀን ጀምሮ በካይ ጋዝን እያመቁ ነው።  
በሂደት አምስት እና አስር ዓመት ሲሞላቸው እና ትልልቅ 
ሲሆኑ፤ መሬቱ በአረንጓዴ ሲሸፈን ብዙ ካርበን ማለትም 
ዓለም ላይ ሙቀት ያመጣውን ካርበን ወይም በካይ ጋዝ 
ያምቃሉ።  ይህ ትልቅ አስተዋፅኦ ነው።  

እንደ አደፍርስ (ዶ/ር) ገለፃ፤ በአረንጓዴ አሻራ 
ብዝአሕይወት ይጠበቃል።  የኢትዮጵያ የደን ሽፋን ከፍ 
ይላል።  የደን ሽፋን ከፍ ሲል ብዙ ዝናብ ይዘንባል።  ብዙ 
ዝናብ ኢትዮጵያ ውስጥ ከዘነበ የውሃ እጥረት ያለባቸው 
በኢትዮጵያ ዙሪያ ያሉ የታችኛው አገሮች በድንበር 
ተሻጋሪ ወንዞች አማካኝነት ውሃ ያገኛሉ።  ስለዚህ 
ለጎረቤቶች ውሃ የሚላክበትን፤ ለዓለም ደግሞ ብክለት 
እና ሙቀት የሚቀንስበትን፤ የተበላሹ የስነምህዳር 
ግልጋሎቶች የሚሻሻሉበት እንዲሁም ምርትና 
ምርታማነትን የሚጨምርበት ሁኔታ ይፈጠራል።  

ኢትዮጵያ ስታመርት የምታመርተው ለጎረቤቶቿም 
ጭምር ነው።  ብዝአ ሕይወት ለኢትዮጵያውያን ብቻ 
አይደለም፤ ለግብፅም ለኬኒያም ለሁሉም ያገለግላል።  
እነዚህ የሚተከሉት ችግኞች ውስጥ መድሃኒት ይኖራል።  
ለአንድ አደገኛ በሽታ መድሃኒት የሚሆን ዕፅዋት መገኘት 
ይችላል በማለት የተናገሩት፤ አደፍርስ (ዶ/ር) ሌላው 
አውሮፓዎች በተደጋጋሚ የሚያነሱት ስጋት በስደተኞች 
ጉዳይ ላይ ያተኮረ መሆኑን በማስታወስ፤ ደንን ማልማት 
የሚሰደዱ ወጣቶች ከመሄድ ይልቅ በአገራቸው 
እንዲሠሩ እና ውጤታማ እንዲሆኑ ያስችላል ብለዋል።  

የአረንጓዴ ልማት ሥራ ወጣቶች ለስደት የሚገፋቸው 
ነገር እንዲቀንስ ያግዛል።  ያሉት አደፍርስ (ዶ/ር)፤ 
የችግኝ ጣቢያ ሲቋቋም ወጣቶች ሥራ ያገኛሉ።  ምርትና 
ምርታማነትን እየተሻሻለ ሲመጣ የተወሰነው ወጣት 
ራሱን ይቀይራል።  ረሃብን ችግርን ለመቀነስ፣ የአየር 
ንብረት ለውጥን ለመከላከል፤ የበረሃማነት መስፋፋትን 
ለመቀነስ  ያግዛል።  ኢትዮጵያ የሔደችበትን መንገድ 
ተከትላ ኬኒያም እንደ ኢትዮጵያ በስፋት ባይሆንም 
መትከል ጀምራለች።  ይህ በራሱ ለዓለም እየተበረከተ 
ያለ ጥቅም ነው።  በአጠቃላይ የችግኝ ተከላው በተለያየ 
መልኩ ለኢትዮጵያውያን ብቻ ሳይሆን ለዓለም አቀፍ 
ማኅበረሰብ ከፍተኛ ፋይዳ ይኖረዋል ብለዋል።  

ልክ እንደ አረንጓዴ ልማት የደን ሃብት 
የምርት እና የአጠቃቀም ንቅናቄ 

ተጀምሮ ወደ ሥራ ቢገባ ከደን የሚገኘው 
ጥቅም ቀላል አይሆንም 

በብዙ ተዓምራት በሰው ልጅ አዕምሮ ሊታመኑ በማይችሉ 
ክንውኖችና የታሪክ አንጓ ላይ እንገኛለን። አሁን ያለንበት የታሪክ አንጓ 
ወደኋላ መለስ ብለን የኢትዮጵያን ታሪክ ብናጠና እና ያለፍንበቸውን 
መንገዶች በቅጡ ብንመረምር፤ አሁን የምንገኝበት ዘመን አሁን 
የምንገኝበት አጠቃላይ የልማት ፣የፖለቲካ ሂደት  ለዘመናት አንቆ 
ከያዘን ምዕራፍ ወደሚቀጥለው ምዕራፍ ለመሸጋገር አንጓው ላይ ያለን 
ይመስለኛል። 

600 ሚሊዮን ችግኝ በአንድ ጀንበር እንትከል ብለው፤ 
ኢትዮጵያውያን ወስነው ከዚያ በላይ ማሳካት እንደሚችሉ ያሳዩበት 
ቀን ነው። 600 ሚሊየን ችግኝ በአንድ ጀንበር ቀላል ሥራ አይደለም። 
29 ሚሊዮን ኢትዮጵያውያን ወስነው ፀሐይ፣ ቁር፣ ዝናብ፣ውርጭ፤ 
ዳገት መውጣት አያግደንም፤ለኢትዮጵያ ልማት ለልጆቻችን 
ለምንጥለው መሠረት ብለው ባይወስኑ 600 ሚሊዮን ችግኝ 
አንዳንድ ሀገራት በዓመት መትከል አይችሉም። ይሄ ኢትዮጵያውያን 
ካለንበት አረንቋ ለመውጣት፣ ካለንበት ሁኔታ ተሻግሮ የሚቀጥለውን 
ምዕራፍ ለመጨበጥ ያላቸውን እጅግ የጠነከረ እምነትና ተነሳሽነት  
የሚያሳይ ነው።

በተደጋጋሚ እንዳነሳሁት እስከዚህ ዓመት ክረምት መጨረሻ 
ድረስ 40 ቢሊዮን ችግኝ ለመትከል፤ በዚህ ዓመት ደግሞ 7.5 
ቢሊዮን ችግኝ ለመትከል ነው ያቀድነው። 600 ሚሊዮኑ ከእቅዳችን 
በላይ ተሳክቷል። 7.5 ቢሊዮን ያልነው ከእቅዳችን በላይ ተሳክቷል። 
በድምሩ ከ40 ቢሊዮን በላይ ችግኝ ኢትዮጵያ ተክላለች። 

40 ቢሊዮን ችግኝ ከጅምሩ ዘሩን ከማዘጋጀት ጀምሮ ጉድጓድ 
መቆፈር ፣ መትከል ያለውን ሂደት አንድ አንድ ዶለር ብለን ብንወስድ 
40 ቢሊዮን ዶላር ለልጆቻችን ኢንቨስት አደረግን፤ለነገ ኢንቨስት 
አደረግን፤ነገ ለምናያት ኢትዮጵያ አሁን ካለን ችግር፣ አሁን ካለን 
ቅሪት፣ አሁን ካለን አንጡራ ሀብት ቀንሰን የነገው ስለሚበልጥና 
ስለሚልቅ 40 ቢሊዮን አኖርን ማለት ነው።

ነገን ታሳቢ አድርጎ ኢንቨስት የሚያደርግ የትኛውም ሀገር፣ 
ኢንቨስት የሚያደርግ የትኛውም ቤተሰብ፣ የትኛውም ትውልድ፣ 
የትኛውም ዜጋ የተሻለ ብሩህ ነገን ለልጆቹ ያስቀምጣል። 
ኢትዮጵያውያን ዛሬ የዕለት ጉርስ ጉዳይ፣ የእርዛት ጉዳይ፣ የመጠለያ 
ጉዳይ፣ የሚጠጣ የሚባለው ነገር ጉዳይ አሳሳቢ ቢሆንም፤ እንደ 
አንድ ሰው ሳይሆን ተደምረን በተሰበሰበ የኢትዮጵያዊነት ስሜት 
/ የሆነ ሀብት ለነገ ኢንቨስት የማድረጉ ልምምድ ከዚህ ቀደም 
እምብዛም ያልነበረ ቢሆንም/ ኢንቨስት ማድረግ ችለናል።ይህንን   
ካስቀጠልነው  ይህ ለልጆቻችን ምን ሊያመጣ እንደሚችል በቀላሉ 
መገመት ይቻላል።

እዚህ ውስጥ የምናያቸው ድንቃ ድንቅ እሳቤዎችና ተግባራት 
አሉ። አንደኛ ለትውልድ በመትከል መሠረት እንጣል የሚለው 
ሀሳብ በራሱ በጣም ትልቅ ነው። ሀሳብ ስለሆነ የሁሉ ነገር መጀመሪያ 
ነው፤ ሀሳቡ መጀመሪያ ብቻውን መተንተን አለበት፤ እንዴት ታሰበ 
? እንዴት ተጀመረ ? የሚለው ጉዳይ በራሱ አቅልለን የምናየው ነገር 
አይደለም። 

ሁለተኛ ከሀሳቡ በኋላ ደግሞ ሀብት ያስፈልጋል። አንድ ነገር 
ማሰብ ይቻላል፣ ማቀድ ይቻላል፣ ግን ለመተግበር ሀብት ያስፈልጋል፤ 
ሀብቱ ኢትዮጵያውያን ናቸው። ሀብቱ የተደመረ ክንድ ነው። ሀብቱ 
የእኛ መሰባሰብ የሚያመጣው ነገር ነው ብሎ ማሰብ፤ ከመንግሥት 
ቋት የሚታሰብ ሳይሆን ኢትዮጵያውያን ተሰባስበው ሊከውኑት 
ይችላል የሚለው ሀሳብ፤ሀሳቡም የሀብቱም ምንጭ በጣም 
አስደማሚ ነው።

ሦስተኛ ይህንን ሀሳብ እራሱ ለኢትዮጵያውያን በወጉ ሸጦ ሁሉ 
እንዲገዛው አድርጎ ጉልበቱን፣ ገንዘቡን፣ ጊዜውን እንዲሰዋ ማድረግ። 
አራተኛ መቶ ሰላሳ ሺህ የሚገመቱ የሚታወቁ ነርሰሪዎች በሀገር ደረጃ  
መገንባትና በቢሊዮን የሚቆጠር ችግኝ የማምራት አቅም በተግባር 
መፈጠሩ ያስደምማል ፣ እነዚህን ኢኒሼቲቮች ለየት የሚያደርጋቸው 
በዘመቻ መልክ  ሳይሆን አንድ ጊዜ ይጀመሩና በየዓመቱ እየሰፉ   
እየጎለበቱ ብዙ ሰውም እያቀፉ በጥራትም በብዛትም እያደጉ የሚሄዱ 
ናቸው። 

 ስንጀምር የተተከለው ችግኝ መጠን ይህንን አያካልም።  
ስንጀመር የተከልነው ችግኝ በሬሾ ቢታይ ከሃምሳ በመቶ በላዩ 
እንደዛሬው ለልዩ ልዩ ጥቅም መዋል የሚችል አልነበረም።  አሁን 
ሃምሳ አራት በመቶ የሚሆነው ለብዙ ጥቅም የሚውል ችግኝ 
እየተተከለ  ይገኛል።  ይህንን የበለጠ እያስቀጠልነው የምንሄድ 
ይሆናል።

ስድስት፤ በየዓመቱ ሳናቋርጥ ስለሠራን ነው አርባ ቢሊዮን 
የደረስነው።  አንድ ዓመት ብናቋርጥ ኖሮ እዚህ አንደርስም 
ነበር።  አርባ በመድረሳችን ያገኘነው ጠቀሜታ በችግኝ ተከላ ሰው 
እየተለማመደ መሄዱን ብቻ አይደለም።  ለምሳሌ ከአሶሳ ወደ ጉምሩክ 
ስንሄድ የምናያቸው በግሪን ሌጋሲ ዘመን የተተከሉ  ችግኞች  ጫካ  
እየሆኑ  ነው። በተመሳሳይ በአዲስ አበባና በሌሎችም አካባቢዎች 
ስንዘዋወር የምናያቻውና በየሰው ጓሮ እየተፈጠሩ ያሉ አረንጓዴዎች   
እየጨመሩ ሲሄድ አንዱ አንዱን እየደገፈው የሚታይ የሚጨበጥ 
ውጤት እየሆኑ መጥተዋል። 

እኛ በዚህ ረገድ  በቡና እና በፍራፍሬ ምን ያህል ለውጥ 

ማምጣት እንደሚቻል ተመልክተናል።   ይህንን በአይን ብቻ ለሚያዩ 
ሰዎችም የሚያስደምም ውጤት መገኘቱ የሚታይ ነው። ኢትዮጵያ 
በርሃማ፤ገላጣ  ነች  ብለው የሚያስቡ ሰዎች ከአዲስ አበባ ውጣ 
ብለው ማየት ይችላሉ።  በጣም የሚያስደምሙ ጫካዎች አሉ ይህ  
ደግሞ እያበበ እየጎመራ እየመጣ ስለሆነ  የአረንጓዴ አሻራው ሥራ ቦግ 
እልም የሚል ሳይሆን  ባህል እየሆነ ያለ ነው።  ይህም በቅድሚያ ሀሳብ 
…ቃል ……ጅማሮ….. ድግግሞሽ…. ባህል  እየሆነ ሲሄድ የምናስበውን፤ 
በደንብ የለበሰች ለአይን የምታምር የምታጓጓ በቂ ምግብ፤ በቂ ዝናብ 
የምታመርት ሀገር ለመፍጠር በእጅጉ የሚያግዝ ይሆናል።

 በእውነት የተሠራው ሥራ የሚያስደምም ነው። ለዚህ ደግሞ 
ኢትዮጵያውያንን ማመስገን ትብብራቸውን ማድነቅ፣ እንደዚህ አይነት 
ትልልቅ ነገሮችን በጋራ አቅዶ የመሥራት ልምምዳችንን ማስፋፋት 
ያስፈልጋል። ይህ  ከሆነ ኢትዮጵያ ታድጋለች፤ትበለጽጋለች።  
ከተደመርን ከተሰበሰብን ሁላችንም  ልማታዊ በሆነ መንገድ 
ከተሰባሰብንና አስበን ከተገበርን  ከለፋን ማለት ነው። 

አንዳንድ  ሰው አንድ ችግኝ ሳይተክል ስለ ችግኝ ብዙ ያወራል።  
አሁን ማውራት ሳይሆን አፈር መንካት ፣መትከል፣  ሥራ መሥራት 
ይጠበቃል።  ለምሳሌ አስር ችግኝ ተክዬ ሦስት  ከበቀለ  ሦስት 
መሆን የለበትም አራት መሆን አለበት፤ ለዚህም ደግሞ አፈር መንካት 
ያስፈልጋል። ቁጭ ብሎ ሰባቱ ተበላሹ እያሉ በመተረት የሚመጣ 
ለውጥ አይኖርም።  ይልቁንም አራት አምስት ስድስት እያሉ 
ከተተከለው አብዛኛው እንዲያድግና ፍሬያማና ውጤታማ እንዲሆን 
በተደጋጋሚ  መሥራት ያስፈልጋል፤በመተንተን  ሳይሆን ፤በተግባር 
መሥራት ይጠይቃል። 

 አንዱ አስደማሚ ምእራፍ ብለን የምንወስደው  ሌሎች ሀገራት 
በቀላል መንገድ በጥቂት  ዓመታት አርባ ቢሊዮን ችግኝ ተከልን 
ማለት የማይችሉትን እኛ   በስድስት ዓመት ለማሳካት ችለናል። 
ሌሎች ሀገራት የተለየ  ሀብት “ሪሶርስ” ሳያስቀምጡ ሰው በገዛ ፈቃዱ  
ገንዘቡን አውጥቶ ለነገ ኢንቨስት የሚያደርግበት ልምምድ  እምብዛም 
የለም። 

 ከእኛ በላይ የተከሉ ሀገራት በረዥም ጊዜ ውስጥ ሊኖሩ 
ይችላሉ።  ነገር ግን  እንደ መንግሥት ብዙ ገንዘብ አፍስሰውበት 
እንጂ  እያንዳንዱ ዜጋ የራሱን ጊዜና ገንዘብ አውጥቶ የሠራበት 
አይደለም። ይህንን ስናይ የኢትዮጵያውያን ልዩ ባህሪ ነው። ይህንን 
ልዩ ባህሪ  መጠበቅ ማስፋት ያስፈልጋል።  ማናናቅ ፣ማራከስ 
አያስፈልግም።  ምክንያቱም ውጤት ስላለው ብቻ ሳይሆን ልምምዱ 
በራሱ መጎልበት ስላለበት ነው።

የአረንጓዴ ዐሻራ ሥራ በቀጥታ ከህዳሴ ጋር ይያያዛል ዘንድሮ 
በተጨበጭ ያየነው ውጤት ምን ያክል ትስስር እንደላቸው የሚያሳይ 
ነው።

 ህዳሴ የዛሬ አምስት ዓመት ገደማ ስንመጣ ምንም ውሃ 
አልያዘም። ይሄ ግድብ እንደዚህ አይነት ምልከታና እይታ 
አልነበረውም። ጫፍና ጫፍ ላይ የተሠሩ ግድቦች አሉ መሀለኛው 
ፓርት በጣም ዝቀ ያለ ነው። ውሃ ልክ እንደ ኖርማል ሂደቱን ጠብቆ 
የሚጓዝ ስለነበረ ከሚተላለፈው ውሃ ያለፈ የመያዝ ሙከራም 
ልምምድም አልነበረም። ግደቡ ያለበት ደረጃ ለዚያ እድል የሚሰጥ 
አልነበረም። 

ዛሬ የህዳሴ ግድብ  ወደ ኋላ ከ205 እስከ 210  ኪሎ ሜትር  
ተኝቷል። ዛሬ የህዳሴ ግድብ ወደታች ጥልቀቱ መቶ 133 ሜትር 
ደርሷል። ዛሬ ህዳሴ ግድብ የጣናን ሀይቅ እጥፍ አድጓል። ጣና እስከ 
30 ቢሊዮን ነው። 

ይሄ 62 ነጥብ አምስት ነው፤ደብል አድርጓል። የጣና ውሃ ስፋቱ 
ብቻ ሳይሆን በጣም ሻሎው ነው። 13፣ 14 ሜትር ነው ጥልቀቱ። ይሄ 
133 ገደማ ሜትር ጥልቀት አለው። በጣም ጥልቅ  ነው ማለት ነው። 
ወደታችም ወደኋላም ወደጎንም በጣም ሰፊ ስለሆነ የጣናን  እጥፍ /
ደብል ውሃ ሆኗል። 

ምን ማለት ነው ይሄ 62 ነጥብ አምስት ቢሊዮን ሜትሪክ ኪዩብ 
ውሃ ማለት ምን ማለት ነው፤ ውሃ ገድብን ያዝን ማለት ነው፤ በገንዘብ 
በጊዜ ቢሰላ በሰው ሕይወት ድጋፍና ምክንያነት ቢሰላ ምን ማለት 
ነው የሚለውን ደግሞ ማየት ያስፈልጋል። አንድ ኪዩብ ማለት አንድ 
ሺ ሊትር ማለት ነው። ይህ እንደ አንድ ተቆጥሮ 62 ነጥብ አምስት 
ቢሊዮን ሜትር ኪዩብ ውሃ ነው። 

አሁን በመጠጥ ውሃ እናስበው አንድ ሰው በአማካኝ ሦስት 
ሌትር ውሃ በቀን   ይጠጣል ብለን ብናስብ አንድ ሜትር ኪዩብ ውሃ 
በወር ሦስት ጊዜ 30 ብንል 90 ስለሆነ በ12 ብናስብ አንድ ሺ ሜትሪክ 
ኪዩብ ውሃ በቀን አንድ ሰው ይጠጣል ማለት ነው። ይሄ በሰዎች 
ስናስበው አንድ ሰው ሜትሪክ ኪዩብ ውሃ ቢጠጣ 62 ነጥብ አምስት 
ቢሊዮን ሰው   ለአንድ ዓመት የሚጠጣውን ውሃ ይዘናል ማለት 
ነው። የዓለም ሕዝብ 62 ቢሊዮን አይሞላም።  ከስምንት በላይ ነው 
ግድ የለም አስር እናድርገውና  10 ቢሊዮን ሕዝብ በቀን ሦስት ሊትር 
ውሃ ቢጠጣ ለስድስት ዓመት የዓለም ሕዝብ ይሄንን ውሃ  እየጠጣ 
ሊኖር ይችላል።  

     የዓለም  ሕዝብ በርካታ የሚጠጣው ውሃ ስላለው ከኛ 
አይሻም ብለን ካሰብን ያንን 10 ቢሊዮን ወደኛ 100 ቢሊዮን 
ብናሳንሰው 100 በ10  ፣ በ100 በ10 እያደረግን ምን ያህል የኢትዮጵያ 

የሚጓዘው አንድ ተርባይን ከጅቡቲ አንቀሳቅሰን እዚህ ለማድረስ 45 
ቀናት ይፈጅብናል።

 ይህ በመደበኛው መንገድ መኪኖቹ ምንም እንቅፋት 
ሳይገጥማቸው ሲጓዙ ነው። ነገር ግን ላለፉት ሁለትና ሦስት ዓመታት 
ተርባይኑ ቀርቶ ሲሚንቶ ከደርባ እዚህ ስናመጣ የሀገር መከላከያ 
ሚኒስቴር እያዳንዱን መንገድ አስፓልት ስላልሆነ ለእያንዳንዱ 
ትራክ ፈንጂ እየለቀመ አልፎ አልፎም አደጋ ሲያጋጥም እየተጋፈጠ 
ፈንጂ እየለቀመ ነው የሚጓዘው። ከደርባ ተጭኖ ዝም ብሎ እዚህ 
አይደርስም። 

አንዳንድ ጊዜ 20፣30ና 40 መኪና እየጫነ፣ እያዳንዷን 
መኪና እየፈተሸ ነው ትራንስፖርት አድርገው እዚህ የሚደርሱት። 
ፈንጂ ስለሚቀበር በየመንገዱ። መሀል ላይ መንገድ ተበላሽቶብን 
ነበር መንገዶቹ ፒስታ ስለነበሩ ተበላሽተው ጠጋኝ ኮንትራክተር 
አላገኘንም፣ ብዙዎቹ ኮንትራክተሮች ካለው መሠረታዊ ችግር 
አንጻር አልፈለጉትም። መከላከያ መንገድ እየጠገነና እየሠራ ፈንጂ 
እየለቀመና ትራንስፖርት እያደረገ በየቦታው ደግሞ የሚያጋጥመውን 
ችግር እየተዋጋ ነው ይህንን ግድብ ያጠናቀቀው። ብዙ አልቅሰንበት፣ 
ደክመንበት፣ ደምተንበት ነው የሠራነው።

እኛ ያለ የሌለ አንጡራ ሀብታችንን ሰብስበን፣ ለምነን ተለቅተን 
ዜጎች ያላቸውን አዋጥተው ይህን መልካም ነገር እንሥራ ሲሉ፣በሌላው 
አንግል ደግሞ ያላቸውን ሀብት  ጊዜ አውጥተው በዓለም አቀፍ ጫና 
ለመፍጠር በሀገር ውስጥ ለማስታጠቅና አስፈላጊውን ሎጅስቲክስ 
ለማሟላት ሀብት መድበው የሚሠሩ አሉ። አንደኛው ለልማት 
ሌላኛው ለጥፋት። በዚህ ሁሉ ውስጥ ነው ይሄ ግድብ ዛሬ እንዲህ 
አስደማሚ በሆነ መንገድ ወክ እያደረገ ውሃውን ይዞ ያየነው። 

በዚህ ሂደት ውስጥ የኢትዮጵያ ሕዝብ መገንዘብ ያለበት ሁለት 
ቁልፉ ጉዳዮች ናቸው። አንደኛው ለማደግ፣ ለመለወጥ ፣ ለመቀየር 
ስንወስን እኛ መልካም ነገር ስላሰብን ዓለም ሁሉ በዚያ መልካም 
ነገር አጨብጭቦ የሚቀበለን ስላልሆነ ከወትሮ በተለየ መንገድ 
መደማመጥ፣ መናበብ ለጋራ አላማ አብሮ መቆም፣ ባለን ጉልበትና 
አቅም ገንዘብ ሁሉ መተባበር አስፈላጊ እንደሆነ ያን ካላደረግን በቀር  
ስንዴውም ግሪን ሌጋሲውም ኮሪደሩም ህዳሴውም በዋዛ ፈዛዛ ሊሳካ 
አይችልም፤ በጣም በጣም አድካሚ ነገር ነው። ትብብሩ መደመሩ 
እጅግ አስፈላጊ ነው። በሌላ መንገድ ሁለተኛው ኢትዮጵያውያን 
ቢያስተውሉ ቢማሩ ብዬ የማስበው ይሄ ግድብ ወይም ግሪን 
ሌጋሲ ከኛ መንግሥት ጋር ምንም ትስስር የለውም። ይሄ ግድብ 
ቀጥታ ከኢትዮጵያና ኢትዮጵያውያን ቀጣይነት ካለው የትውልድ 
ቅብብሎሽ፣ሀገርን ከማስቀጠል ፣የሀገር ህልውናን ከማስቀጠል ጋር 
የሚያያዝ ጉዳይ ነው። 

የፖለቲካል ዓላማ ያላቸው ሰዎች ብቻ ሳይሆኑ ማንም አላፊ 
አግዳሚ ዜጋም ቢሆን ነገ የሚረከባት ሀገር፤ ነገ የሚኖርባት ሀገር እሱ 
እንኳ ባይኖር ልጆቹ የሚኖሩባት ሀገር የተሻለች ፣የላቀች እንዲሆን 
መመኘቱ ግድ ነው። የፖለቲካ ዓላማ ይዞ ሲያበቁ የኢትዮጵያን 
ስትራቴጂክ ፍላጎት፣ የጋራ የሆነ ህልም፣ የጋራ የሆነ ራዕይ ሰዎች 
ህሊና ስላላቸው ማስተዋልና የጋራ የሆነውን ነገር ከታክቲካል ፍላጎት 
መለየት አለባቸው።

 እንደ ህዳሴ ግሪን ሌጋሲ ባለ ጉዳይ ሁሉም ሰው መረባረብ 
አለበት። የሌላ ጠላት ምክርና መሻት እየሰማ የልጆቹን እጣፈንታ 
የሚያበላሽ መሆን የለበትም። አይቀርም ተቃርኖዎች  ፣ ጭቅጭቆች፣ 
ክርክሮች አንዱ በአንዱ ላይ ይኖራል። የሰው ልጅ ባህሪ ነው። የሰው 
ልጅ ከወረሳቸው ክፋቶች አንዱ በወንድሙ ላይ ባልተገባ መንገድ 
መነሳት ነው። አይቀርም ይሄ፤ ነገር ግን የጋራ የሆነ የመጨረሻ ትልቁን 
ህልም በማደናቀፍ ደረጃ መረባረብ ተገቢ አይደለም። 

ለምሳሌ ህዳሴ 50፣60፣ 100  ዓመት የሚቆይ ነገር ነው። እኛ 
ግን 50 ዓመት አንቆይም። ልጆቻችን ከነሱም በኋላ የሚፈጠረው 

ሕዝብ  ፍሬሽ ውሃ  በጣም  ንጹህ ውሃ / የተፈጥሮ ንጹህ/ ውሃ 
ምን ያህል ዘመን ሊጠጣ እንደሚችል ማሰብ ይቻላል። ኢነርጂውን 
ትተን ንጹህ የመጠጥ ውሃ ብቻ እንኳን ቢሰላ እጅግ አስደማሚ 
(ሚራክለስ) የሆነ ውጤት ነው።

በጣም የሚደንቅ ውጤት ነው። ያው እንዳያችሁት ህዳሴ  
እንኳን ሥራው ከአንዱ ጫፍ አንዱ ጫፍ ተጉዞ ማየትም እጅግ 
አድካሚ ነው። ሰዎች በቲቪ እንደሚያዩት አይደለም ህዳሴን በንግግር 
ሊገለጥ አይችልም፤ በቪዲዮ ሊገለጥ አይችልም። ህዳሴ ከንግግርም 
ከቪዲዮም በላይ ነው። ብዙዎች አይተውም ነክተውም ካላዩት 
በስተቀር ምንያህል ግዙፍ ሥራ እንደሆነ መገንዘብ ያስቸግራል። 

ከመጠጥ ውሃ ባሻገር በገንዘብም ብናስበው 1ሺ ሊትር ውሃ 
አንድ ዶላር ነው ብለን እናስብ። አሁን ያየዝነው ውሃ 62 ነጥብ 
አምስት ቢሊዮን ዶላር ይዘናል።  አንድ ሰው  አንድ ዓመት የጠጣው 
ውሃ በአንድ ዶላር ታሰቦ በትክክል ቢሰላ ከዚያ በላይ ሊሆን 
እንደሚችል መገመት አያስቸግርም። 62 ቢሊዮን ውሃ ከያዝን 40 
ቢሊዮን ችግኝ ከተከልን መቶ ቢሊዮን ለነገ ኢንቨስት አደረግን ማለት 
ነው። መቶ ቢሊዮን ለምግብ ለልብስ ለመኪና ለአስፓልት ለቤት 
ግንባታ አሁን ለምንገለገልባቸው ጉዳዮች እንገለገልበታለን።

 አስፓልት ዛሬ ገንብተን ነገ እንገለገልበታለን።  ቤት ዛሬ 
ገንብተን ነገ እንገለገልበታለን። በእንደዚህ መንገድ በሆነበት ሰዓት 
እና የተከማቸ፣ የተቀመጠ ወረት ሲሆን ለየቅል ነው። ዛፉም ዛሬ 
ብንጠቀምበትም በቅድሚያነት ለነገ የሚሠራ ነው። ውሃውም ዛሬ 
ብንጠቀምበትም በቅድሚያነት ለነገም የሚሠራ ነው። ሲሰናሰል 100 
ቢሊዮን ዶላር በላይ ሀብት ለልጆቻችን ኢንቨስት አደረግን  ማለት 
ነው። 

ይሄ በጣም በጣም አስደማሚ ነገር ነው። በድህነት ለተሳለቁብን 
ከዚያ ካላችሁበት የድህነት አረንቋ አትወጡም፤ የብልጽግናን ሽታ 
አታዩትም፤ መልማት አይቻላችሁም፤ መሻገር አይሆንላችሁም፤ 
ለናንተ የተገባ እና የተፈቀደ አይደለም፤ ላሉን ግለሰቦች እና ቡድኖች 
ሕዝብ ከወሰነ ሀገር ከወሰነ ምን ሊያመጣ እንደሚችል ህዳሴም 
የአረንጓዴ ዐሻራም ያሳያሉ።

 በጣም በርካታ ልንገልጻቸው የምችላቸው ሥራዎች አሉ። 
እነዚህ ሁለቱን የማተኩረው ተሳሳቢ ስለሆኑ እና ለአንድ ግብ የሚሠሩ 
ስለሆኑ ነው። ይሄ ግድብ መላው የኢትዮጵያ ሕዝብ እና የኢትዮጵያ 
ወዳጆች ሊገነዘቡ የሚገባቸው ሀሳብ እና ገንዘብ እንዲሁም ጊዜ 
ብቻ አልገነባውም፤ ደምም ጭምር ነው የተገነባው። ይሄንን ግድብ 
ባለፉት አምስት ዓመታት ኢትዮጵያ በተለያየ ነገር ፣በተለያየ ግንባር ፣ 
በተለያየ አቅጣጫ ተይዛ ሳለች ቢበዛ ወይም ቢያንስ 15 ሺህ የሚጠጉ 
የተለያዩ ቡድኖች፣ የውጭ ኃይሎች አሰልጥነው በህዳሴ ጉዳይ ብቻ 
አሰማርተውብናል፤ በህዳሴ ብቻ። 

ሲሚንቶ ከማምረት አጓጉዞ እዚህ ቦታ እስካለው ሥራ 
15 ሺህ የሚጠጋ የተለያየ ስም ያላቸው በመነሻነት  የኛ የሆኑ፤ 
ግን የተገዙ ፣የተሸጡ ሰዎች ይሄ ሥራ አሁን ያለበት ደረጃ 
እንዳይደርስ፣እንዳይቋጭ ብዙ ጊዜ እና ገንዘብ ሕይወት አጥፍተዋል።

ብዙ አልተናገርንም፤ ምክንያቱም ለንግግር አይመችም። አሁንም 
ዘርዝሬ አልገልጸውም። ነገር ግን ሰው ለግንዛቤ እንዲያመቸው አንድ 
ተርባይን ሲመረት፣ ሲገዛ፣ ከፋብሪካው ጅቡቲ እስኪደርስ ያለውን 
ጣጣ ትቼ ያው ገንዘቡም ችግር ነው። ከተመረተም በኋላ ጅቡቲ 
ማድረሱም ከባድ ነገር ነው። እሱን ትቼ ከጅቡቲ ወደብ ያለውን 
ሂደት ጨርሼ እዚህ ቦታ ለማድረስ ምን ያክል ቀን የሚወስድብን 
ይመስላችኋል፤ በትንሹ 45 ቀናት አካባቢ ይፈጅብናል።

 አንድ ተርባይን ከጅቡቲ ተነስቶ እዚህ እስኪመጣ በዝቅተኛ 
25 ኪሎ ሜትር በቀን ይጓዛል በጣም በከፍተኛ ከተጓዘ 40 ኪሎ 
ሜትር በቀን ይጓዛል። በየ40 ኪሎ ሜትሩ እያደረ  ነው የሚመጣው፣ 
ከዚህ ጅቡቲ ስንት እንደሆነ ማስላት ይቻላል። በየ40 ኪሎ ሜትሩ 
አንድ አንድ ቀን ይፈጅበታል። ትልቅ ነው መኪናው የተለየ ነው። 
በፍጥነት መጓዝ አይችልም በጣም ሳይፈጥን እንደሰው ቀስ እያለ ነው 

የመሻገር ዘመን ጅማሮ
ጠቅላይ ሚኒስትር ዐቢይ አሕመድ (ዶ/ር) ከትናንት በስቲያ በአረንጓዴ ዐሻራና በዓባይ 
ግድብ ግንባታ ዙሪያ ስለተገኘው ስኬት ለመላው ሕዝብ ያስተላለፉት መልዕክት ሙሉ ቃል

የመሻገር ዘመን...
ከ 9ኛ ገጽ የዞረ
ትውልድ የሚጠቀምበት፣ ያ ትውልድ ማን እንደሆነ አሁን መወሰን 
አይቻልም። የኔ ነው ፤የሱ ነው፤ ያንተ ነው ማለት አይቻልም፤ 
ኢትዮጵያውያን ይጠቀሙበታል። እና ለጠላት ስንገዛ ፤ከጠላት 
ስናብር ፤የጠላትን ሃሳብ ስናራምድ በታክቲክ ደረጃ / ሌቭል የሚጎዳን 
ነገርና በስትራቴጂ ደረጃ/  ሌብል የኛኑ ጥቅም መልሶ የሚጎዳ መሆኑ 
በጣም መለየት ያስፈልጋል። 

ጥንቃቄ ማድረግ ተገቢ ነው። ህዳሴ ላይ የከፈልነው ዋጋ 
አብዛኛው ኢትዮጵያዊ ቁምነገሩን ስትራቴጂክ እሳቤውን በወጉ 
ተገንዝቦ ቢሆን በዚያ ደረጃ ባልከፈልን ነበር። ከዚህ መማር 
ያስፈልጋል። ገና ትላልቅ ህልሞች ትላልቅ ሃሳቦች ስላሉ ሲወጡ 
በነዚያ ጉዳዮች ላይ ትብብር ያስፈልጋል። 

በእኛ በኩል ችግር የለም። ወስነናል፤ በዛው መሠረትም እየሠራን 
ነው። ተኝተን አናድርም። አናንቀላፋም። ያንን እስክንሠራ ድረስ 
እንተጋለን። ብዙው ኢትዮጵያዊ ያንን ተረድቶ እየሠራ ነው። ትላልቅ 
ሀሳቦች አሉ። እነዛ ሲወጡ መተባበር ያስፈልጋል። ሕዝቡ ከጎናችን 
ቆሞ ያው እንደሚታየው አስደማሚ ሥራ ይሠራል። ነገር ግን ከዛ 
መሻገር አለበት። ይህ ለአፍሪካ ሁሉ ብርታት ነው። ለአፍሪካ ሁሉ 
ኩራት ነው። ለካ እኛም እንችላለን የሚል ተነሳሽነት መፍጠሪያ ነው። 
ይህ በአፍሪካ ትልቁ ግድብ ስለሆነ ማለት ነው። የያዝነው ውሃ፤ 
የያዝነው ሀብት ምን እንደሆነ ቅድም ተናግሬያለሁ።

አፍሪካ ሲባል የታችኛውን የተፋሰስ ሀገራትንም ጭምር ማለት 
ነው። ሱዳንና ግብፅ በጣም መደገፍ ያለባቸው ግድብ ነው። የሰሞኑን 
የዳታ መረጃ ብንወስድ ይህ ግድብ በቀን እስከ ዘጠኝ መቶ ሚሊዮን 
ሜትር ኪዩብክ ውሃ በየቀኑ ይይዛል፤ ይህ ማለት በየቀኑ አንዳንድ 
ቢሊዮን ከያዘ ይህ አጠቃላይ አቅሙ 74 ቢሊዮን ስለሆነ በ74 
ቀን ውስጥ ሙሉ ግድቡን መያዝ እንችላለን ማለት ነው። እንደው 
አንዳንዴ ሽርፍራፊ ስላለ፣ በ100 ቀን ውስጥ ይሄ ግድብ ከዜሮ ሙሉ 
መሆን ይችላል። 

መቶ ቀን ይህንን የሚያክል ውሃ አይገኝም ያው  ጊዜው 
ስለሚወጣ ስለሚወርድ ሀሳቡን ለመጨበጥ እንዲመቸን ነው። 
በመቶ ቀን እንደዚህ አይነት አስር አስራ አምስት ግድቦች ኖረውን 
ውሃ ብንይዝ በማንኛውም ሰዓት የታችኞቹ ተፋሰስ ሀገራት ተጨማሪ 
ውሃ ቢያስፈልጋቸውና ወንድሞቻችን ሆይ ለዚህ ለዚህ ጉዳይ 
ፈልገናል እርዱን ብለው በቀላሉ መጠቀም ይችላሉ። ይህ ግን ሊሆን 
የሚችለው ከያዝነውና ካለን ነው። 

አንድ ምሳሌ ላንሳ በዚህ ዓመት ከላይ ከግድቡ መፍሰስ 
የለበትም፤ የመጨረሻ ከላይ የሚፈሰው ባለፈው ዓመት ነው 
ተባብለን ነበር፤ ያን ያልንበት ምክንያት በመካከለኛው ግድቡ ክፍል 
ላይ እንደምታዩት  የግድቡ ክፍል አልቋል። አሁን የቀረው የሚተከሉ 
ፒላሮች ናቸው፤ ከሱ በላይ የሚኖረው ብረት ነው፣ ድልድይ  ነው 
የሚኖረው። 

አሁን በዚህ ዓመት  አረንጓዴ ዐሻራ ተጨምሮ  ከፍተኛ  የዝናብ 
መጠን እና   ውሃ ስላለ በየቀኑ የምንይዘው ውሃ  በጣም ትልቅ 
ነው። ዘጠኝ መቶ ሚሊዮን በጣም ትልቅ ነው። ዛሬ ለማስተንፈስ 
ባንከፍተው አሁን ባለው ሂደት ብንቀጥል የቀረን ስድስት ሜትር 
ገደማ ስለሆነ  በአስር ቢበዛ በአስራ አምስት ቀን ውስጥ ውሃው 
ከግድቡ በላይ ይፈሳል። በአስራ አምስት ቀን ውስጥ።

ይህ የጠበቅነው አይደለም። ከወንድሞቻችን ጋር ስንነጋገር 
በሦስት አራት ዓመት ቢበዛ አምስት ዓመት ሊሞላ ይችላል። ውሃው 
በቂ ነው ስንል እነሱ  ሰባት አስር ዓመታት  አድርጉት ሲሉ፣ ይቻላል 
ስንል የነበረው ይሄ ነው።  እኛ ግን ዛሬ ቅድም እንዳያችሁት በሰከንድ 
2ሺ 800 ሜትር ኪዩብ ውሃ እየለቀቅን ነው፤አስተንፍሰናል፤ በደቂቃ 
ሲሆን በስልሳ አብዙት፤በሰዓት ሲሆን በ60 አባዙት ፤በቀን ሲሆን 
በ24 አባዙት ምን ያክል ውሃ እየሄደ እንዳለ ፤ይሄን በተርባይን 
ከሚሄደው ውሃ ተጨማሪ ነው። ይህን ያህል ውሃ የምንለቀው 
ለሁለት ዓላማ ነው።    

አንደኛው ዓላማ አስር ቀን ብንቆይ እና ውሃው በመካከለኛው 
ሞልቶ ቢፈስ  የኛ ሥራ ኖቬምበር ዲሴምበር አካባቢ ድልድዩ ያልቃል 
ብለን ያቀድነውን እቅድ ያበላሽብናል ። ምክንያቱም ውሃው ከፍ 
እያለ ሲሄድ ከፍተኛ ኃይል ስላለው በሥራ ሊያሠራ አይችልም፤ያሥራ 
የማይሠራበት   ወቅት ደግሞ አንድ ሳምንት አይደለም፤አሁን ዛሬ 
ቢደፈርስ ሦስት አራት ወር አምስት ወር ጭምር ያውሃ ይፈሳል።ያ 
ውሃ ፈሶ ዝቅ እስኪል ድረስ ድልድዩ የሚባለውን ነገር አንሠራውም 
ማለት ነው። እኛ ደግሞ ድልድዩን መጨረስ እንፈልጋለን። 

አንድ! ሁለተኛ  ብዙ አይመከርም ፤በድልድይ ላይ ውሃ 
ማለፍም  ከዚህ ጊዜ በኋላ አይመከርም። ወይ በተርባይን ማለፍ 
አለበት፤ ወይም ከዛም  ካለፈ በማስተንፈሻው መውጣት  አለበት። 
ሁለተኛው አንጓ ነገር ግን የታችኛው ተፋሰስ ሀገራት በተርባይን 
ከሚያገኙት ውሃ በተጨማሪ ያን የሚያክል  ውሃ የምንለቅላቸው 
የእኛ መሻት ፣የእኛ ፍላጎት ውሃ ታች በማሳነስ እኛ ልዩ ተጠቃሚዎች 
ለመሆን አይደለም።

ይሄ ውሃ የጋራ ሀብታችን ነው። የእኛ ኃላፊነት እንደ ሀገርና 
እንደ ሕዝብ የሚገባንን ያህል ተጠቅመን የሚገባቸውን  ያህል 
ደግሞ ለወንድሞቻችን ማካፈል ነው። አሁን እናካፍል ያልነው ውሃ 
ነው። ታስታውሳላችሁ ‹‹ግሪን ሌጋሲ›› ን እናካፍል ብለናል። ሲድ 
ሊንግ  ችግኞችን በነጻ እንስጥ ብለናል። ነገ በጣም በቅርቡ ስንዴ  
እናካፍላለን።

 ኢትዮጵያ አድጋ፣ ኢትዮጵያ በልጽጋ፣ ኢትዮጵያ  ተለውጣ 
ወንድሞቻችን እንዲራቡ የሚፈቅድ እሳቤ ካለን  ብልጽግና  
አልገባንም ማለት ነው። ብልጽግና  ከገንዘብ በላይ ሆኖ  ማሰብ ነው። 
የራስን ብቃት ማወቅ፤ ያን ብቃት ተጠቅሞ ማሳደግ ያን ያደገን ብቃት 
መንዝሮ ለብዙዎች እንዲተርፍ ማድረግ   እንጂ አቅምን ማወቅ ብቻ 

አይደለም። አቅምን ማሳደግና መጠበቅ ብቻ አይደለም።ያ አቅም 
ለብዙዎች ማካፈል ካልቻለ፣ ብዙዎችን መለወጥ ካልቻለ ፣ ብዙዎችን 
መድረስ ካልቻለ ዋጋ የለውም።

የብልጽግና እሳቤ ገንዘብ ሰብስቦ ምግብ መብላት አይደለም። 
የብዙዎችን ህይወት መቀየር ነው። በሀገር ውስጥም። ከዛም ባሻገር። 
ውሃ የምናካፍለው ፣ችግኝ የምናካፍለው፣ ስንዴ እናካፍል የምንለው 
ነገ የተማረ ሰው ዕወቀት ፣ ልምድ ሌሎችም ሀብቶች የምናካፍለው 
ዕድገት በጋራ መሆን ስላለበት ነው። እና ለታችኛው የተፋሰስ ሀገራት 
ትልቅ በረከትና ሲሳይ ነው።

ዛሬ አሁን በሰከንድ ይሄን የሚያክል ውሃ ተጨማሪ 
ስንለቅላቸው     እነሱ መጠበቅ  ከቻሉ ለረጅም ጊዜ የሚጠቀሙበትን 
ንጹህ ውሃ እየሰጠናቸው  ነው። ይሄ ነገር ፣  ይሄ ልምምድ ወደፊትም 
ይቀጥላል። ሌላው  መንገድ  ደግሞ እኛ 74 ቢሊዮኑን በአስር ቀን 
በአስራአምስት ቀን መያዝ አንፈልግም። ተጨማሪ ሥራዎች ስላሉን 
ያንን ሥራም እንዲያደናቅፍብን አንፈልግም። ለሁለቱም ‹‹ዊን ዊን›› 
ነው ማለት ነው።

 የእኛን ሥራ በሚመለከት እንዳያችሁት በአሁኑ ጊዜ ዛሬ አራት 
ተርባይን ኢነርጂ እያመረቱ ነው። ባለፈው ሁለት ነበሩ አሁን ደግሞ 
ሁለት ተጨምሮ እየሰራ ነው። ምንአልባት በሦስት ቢበዛ አራት 
ወር ገደማ ቢበዛ ዲሴምበር ላይ ተጨማሪ ሦስት ተርባይኖች ሥራ 
ይጀምራሉ። ሰባት ተርባይን ማለት ነው።

 ተርባይን ማምረት ጀኔሬተር ማምረት ከቦታ ቦታ ማጓጓዝ 
የሚወስደው  ጊዜ አለ። ባለቀ ሰዓት እየመጣ እየመጣ የሚገጠም 
ይሆናል። ነገር ግን “ፔኒስቶኩን“ ካያችሁ ሁሉም “ፔኒስቶኮች 
“ ተገጥመው አልቀዋል። “በፓዎር ሃውስ“  የሚሠሩ ሥራዎች 
አብዛኛዎቹ  ሥራዎች ተሠርተዋል። ጀኔሬተሮች ሲመጡ እየገጠሙ  
እየገጠሙ  እና እየፈተሸ /ቴስት እያደረጉ ወደ ሥራ የማስገባት ሥራ 
እንደየአመጣጡ የሚቀጥል ይሆናል። 

ታህሳስ ላይ ሰባት ተርባይን ኢነርጂ ያመርታሉ፣ ታህሳስ ላይ 
ቢያንስ ሰባ፣ ሰባ አንድ ቢሊዮን ሜትሪክ ውሃ እንይዛለን። ታህሳስ 
ላይ ድልድዩ ሙሉ ለሙሉ ገጥሞ እናያለን። ከሞላ ጎደል ታህሳስ ላይ 
ያለው ሥራ ያልቃል ። በእርግጥ እስከሚቀጥለው ክረምት ድረስ 
ተጨማሪ  የማጠቃለያ /ሪፋይንድ  ሥራዎች ይኖራሉ። 

አጠቃላይ ሥራው ያልቃል ተብሎ የሚታሰበው የዛሬ ዓመት 
ክረምቱ ካለፈ በኋላ ሊሆን ይችላል። ግን ዲሴምበር ላይ አለቀ 
ብንልም ችግር የለውም። የቀረው የድልድዩ ሥራ ብቻ ነው።   
ድልድዩ እንዳያችሁት ምሶሶው ቆሟል። ብረቱን እየበየዱ ማሻገር 
ነው የቀረው ሥራ። ያ ሲያልቅ የሲቪል ሥራው ታህሳስ አካባቢ  መቶ 
ፐርሰንት ይደርሳል።

ኤሌክትሮ መካኒካል ሥራውን በተመለከተ   “ፔኒሰቶኩ“  
ተገጥሟል፤ ታች ያለው አብዛኛው ሥራ አልቋል፤  ጄኔተሩን እያመጡ 
የመግጠም  ሥራ በገባበት የጊዜ ደረጃ ስለሚሄድ በሚቀጥሉት 
ስድስት ወራት አብዛኛው ነገር መልክ እየያዘ ይሄዳል።

ኢነርጂ ማምረትን በሚመለከት ሁለት ሦስት ቁም ነገሮች መያዝ 
አለባቸው። ለምሳሌ ዛሬ ሁሉም ተርባይን ቢነሳና ብናመርት ለእኛ 
ፋይዳ የለውም፤ ምክንያቱም አሁን እየተመረተ ያለውን ኃይል በበቂ 
እየተጠቀምን ስላልሆነ ዝምብለን ብናመርተው የሚፈሰው ውሃ ነው 
የሚሆነው፤ ኪሳራ ነው የሚሆነው። ፍላጎት /ዲማንድ እየፈጠርን 
ያንን ለመመለስ በሚያስችለን ደረጃ ነው የምናመርተው። 

ሁለተኛ ስርጭት ላይም ችግር ስላለብን አሁን በየቦታው 
ኢንቨስት እያደረግን ነው። ትራንስሚሽን፣ ሰብስቲሽን እያስፋፋን 
ስንሄድ የተጠቃሚ  ፍላጎት ይኖራል፤ ባመረትነው ልክ ግን ማድረስ 
ስላልቻልን በማድረሱ በኩል ኢንቨስት ስናደርግ ኢንዱስትሪው 
እያደገ ሲሄድ ነው የምናመርተው እንጂ ማምረት ስለቻልን ብቻ 
አምርተን አናፈሰውም። 

ያም የራሱ ሆነ የወጪና ገቢ ትንታኔ /ኮስት ቤኔፊት አናሊስስ/ 
አለው ማለት ነው። አሁን ብናመርት ምን እናገኝበታለን? ነገ 
ብናመርት ምን እናገኝበታለን? አምርተን ውሃው ቢፈስ፤ ኢነርጂው 
ቢፈስ፤ ምን ፋይዳ አለው? የሚለው ነገር አብሮ ቴክኒካሊ የሚታይ 
ነው የሚሆነው።   

 በድምሩ ህዳሴን ከሞላ ጎደል ጨርሰነዋል። ከእንግዲህ በኋላ  
ህዳሴ ላይ ሥጋት የለም። ፋይናንሻሊ ስጋት የለንም፤ ቴክኒካሊም 
አምብዛም  ስጋት የለንም። ሊያደናቅፉን የሞከሩ ኃይሎች ገድለውን 
ሊሆን ይችላል፣ ሰዎችን አፍነውብን ሊሆን ይችላል፣ አንዳንድ 
መኪና ጎድተውብን ሊሆን ይችላል፤ ግን አላቆሙንም ሥራውን 
ጨርሰነዋል።  

  ስለዚህ ያ ሁሉ ጉልበት፣ ገንዘብና ድካም ከንቱ ሆነ ማለት 
ነው። ያንን ገንዘብ እኛን ለመደገፍ አውለውት ቢሆን ኖሮ በተሻለ 
ቀና ትብብር ብዙ ነገር ጥቅም ላይ ሊውል ይችላል። እኛን 
ለማደናቀፍ ገንዘብ ማውጣት ተጨማሪ ሀብትና ጊዜ አባከንን እንጂ  
አጠቃላይ ሥራው እንዲቆም አላደረገውም። 

ህዳሴ  ዲሴምበር ላይ / በፈረንጆች የዚህ ዓመት መጨረሻ ላይ  
ሰባት ተርባይን ኢነርጂ እያመረተ የሲቪል ሥራው ተጠናቆ፣  ጥቂት  
ሪፋይን የሚደረጉ የፊኒሺንግ ሥራ እየተሠራ በቀዳሚነት የተርባይን 
እና  የፓወር ሃውስ ሥራ ላይ የሚሠሩ ሥራዎች ተጨማሪ ስድስት 
ወር ፤ሰባት ወር የሚወስዱ ይሆናል ማለት  ነው። 

እና ለመላው የኢትዮጵያ ሕዝብ፣ እንኳን ተባበርን፣ እንኳን 
ጨከንን፣ እንኳን አብረን ቆምን፣ እንኳን ለሀገራችን ክብርና እድገት 
የሚገባውን መስዋዕትነት ከፈልን፤ ምክንያቱም ፍሬው ጣፋጭ 
ነው። መስዋዕትነት ከፍለን ገንዘብ አባክነን መጨረሻ ላይ ይህን 
መመልከት ባንችል ኖሮ  ኪሳራ ነበር። 

ነገር ግን ከዛ ሁሉ ጭቅጭቅና መከራ መጨረሻ ላይ ለልጆቻችን 

62 ቢሊዮን ዶላር በላይ የሚገመት  ውሃ ለማኖር ነው። ያን 
አሳካነው፤ ዛሬ  በቂ የሚባል ኢነርጂ አፍሪካ ማምረት እንደምትችል 
ማሳያ ነው። ይህንን ዛሬ አሳካነው። 

እዚህ ቦታ ላይ በሺዎች የሚቆጠሩ ሰዎች አሉ። ስትንቀሳቀሱ 
እንዳያችሁት ሁሉም ቦታ  ጥቂትና በመቶ የሚቆጠሩ ብቻ ናቸው 
የውጭ ሰዎች ያሉበት። በሺዎች የሚቆጠሩ ኢትዮጵያውያን  
ላለፉት አስራ ሦስትና አስራ አራት ዓመታት እዚህ ቦታ   ቆይተዋል። 
አንዳንዱ 6 ፣አንዳንዱ 5 እና 3 ዓመታት እየቆዩ ሠርተዋል። 

ሥራ ብቻ አይደለም የተሠራው ፤ ይህ ሁሉ ሰው ሰልጥኗል። 
ለአፍሪካም ብዙ ቦታ ችግር መፍታት የሚችሉ ሙያተኞችን 
አፍርተናል። ነገ ለምናስባቸው ተጨማሪ ሥራዎች  ከባለፈው 
የተሻለ እርሾ ፣ልምድና አቅም  ፈጥረናል። ይህ ነገር እየቀጠለ ከሄደ 
ኢትዮጵያንም ፣ሱዳንንም ግብፅንም አፍሪካንም ይጠቅማል። 

ምክንያቱም የኢነርጂ ቀውስ በአፍሪካ ደረጃ፣ በዓለም ደረጃ  
አጠቃላይ የእድገት ማነቆ የሆነ ነገር ነው። ኢነርጂ ላይ በበቂ ሁኔታ 
ኢንቨስት ማድረግ ለማንኛውም ሀገር  ለትላልቆቹም ጭምር በጣም 
ወሳኝ ነው። ኢነርጂ ብቻ መሆኑ ሳይሆን  ንፁህ /ክሊን ኢነርጂ 
መሆኑ ነው። ሃይድሮ በጣም በጣም ጥሩ ኢነርጂ ምንጭ ነው። 
እንደዚህም ሆኖ ደግሞ ካለን አጠቃላይ ሀብት አንፃር መመንዘር 
ያለበት ሀብት ስለሆነ ጠቃሚ ነው።

ከኢነርጂ ባሻገር ውሃ በሚቀጥለው ዓለም ውስጥ በጣም በጣም 
ቁልፍ ነገር ነው። ባለፈው ዓመት ውስጥ ነዳጅ ቁልፍ እንደነበረው 
በሚቀጥለው ዓመት ውስጥ ውሃ  በጣም ቁልፍ ነገር ነው። ውሃን 
ማባከን   ለአፍሪካ ጎጂ ነው። እንደ ሀገርም ጎጂ ነው። 

 ውሃን በትክክሉ አንድ አርሶ አደር በቤቱ ደረጃ መቆጠብ 
ከቻለ፤ አንድ ማህበረሰብ በሰፈር ደረጃ ውሃን መቆጠብ ከቻለ፤ 
አንድ ሀገር በሀገር ደረጃ መቆጠብ ከቻለ፤ ልክ ብር ያላቸው ሀብታም 
ሀገራት እየተጋገዙ ችግርን እንደሚያልፉት፤ ውሃም ከተቀመጠ 
ተጋግዘን የችግር ወቅት ማለፍ ይቻላል። ውሃ መቀመጡ ጠቃሚ  
እንጂ ጎጂ አይደለም። ልክ እንደ ኢነርጂ ጠቃሚ (important) ነገር 
ነው። 

ግን እኛ ግድብ ባንገድብ ፣ ውሃ ባይዝ ፣ የግሪን ሌጋሲው 
(green legacy) ሥራ ባይሠራ ኖሮ ሌላ ኪሳራ ነበረበት። በቂ 
ዝናብ አናገኝም፣ ውሃው ሲሄድ በከፍተኛ ደረጃ አፈር ይሸረሸራል።  
ብዛት ያለው  አፈር እየተሸረሸረ ይሄዳል። ተራሮች ገላጣ ይሆናሉ። 
በረሃማነት ይፈጠራል። ወደፊትም የሰው ልጆች ለመኖር 
የሚቸገሩበት ሁኔታ ይፈጠራል። አሁን አፈራችንን እንታደጋለን፣ 
ግሪን ሌጋሲው ስላለ፤ ተጨማሪ ዝናብ እናገኛለን፣ ውሃ እንቆጥባለን። 

ከዚያ ግን እናስፋው ካልን ዓሳውን ተመልከቱ። 60፣ 70፣ 
80 ኪሎ ግራም የሚመዝኑ ዓሳዎች አሉ። ወደፊት የዓሳ ፋብሪካ 
እዚህ ስናቋቁም፤ ዓሳዎች በቀላሉ እያወጣን፣ እያዘጋጀን እያሸግን 
(packed)  በሀገር ደረጃም፣ ከሀገር ውጭም ለመጠቀም በእጅጉ 
ያግዛል። የተራራው አስደማሚ የተፈጥሮ ትእይንት (scenery)፣ 
ተፈጥሮ ሀብቱ እዚህ አካባቢ ያለው፣ የተፈጠሩ ደሴቶች (high-
lands) ወይም በርካታ ደሴቶች ተፈጥረዋል። ሪዞርት፣ መዝናኛ 
እያደረግን ስንሄድ፤ በአገልግሎት ኢንዱስትሪው ተፅዕኖ (impact) 
አለው።  እራሱ በኢንዱስትሪ ተፅዕኖ (impact)  አለው። ትልቅ 
ኢንዱስትሪ ስለሆነ። 

በተፈጥሮ (naturally) ከግሪን ሌጋሲው ጋር ተያይዞ በቢሊዮን 
የተከልነው በዚህ በተፋሰስ ቀጣናው ላይ፤ እሱም በከፍተኛ ደረጃ 
ውሃው እየጨመረ፤ ግን ደግሞ አፈር ደለል እየሞላ እንዳይሄድ 
ያደርጋል። ያ ኢንቨስትመንታችን፣  ግድባችን እንዲከላከል 
ያደርጋል። 

በጥቅሉ ከላይ በመግቢያዬ እንዳነሳሁት አስደማሚ የታሪክ 
ምዕራፍ ላይ ነው ያለነው። ህዳሴን የሚያህል ነገር አንድ ሺህ አንድ 
ፈተና እያለ ተቋቁሞ መጨረስ መቻል፤ ግሪን ሌጋሲን የመሰለ ነገር 
ተቋቁመን መጨረስ መቻል፤ ኮሊደር ልማት ብለን በአጭር ጊዜ 
ውስጥ ትላልቅ ታሪኮች መሥራት፤ ስንዴ ብለን ዛሬ ለብዙ ሀገራት 
ልምድ የሚሆን ነገር መፍጠር፤ አሁን ሩዝ ላይ፣ ሻይ ላይ፣ ቡና ላይ  
የጀመርነው ነገር፣ በትምህርት ቤት ግንባታ የጀመርናቸው ጉዳዮች 
አሁን ባይታዩንም ነጠብጣቦቹ (dots) ሲገናኙ የምናስበውን 
ብልጽግና ለማረጋገጥ በእጅጉ መሠረት የሚጥሉ ይሆናሉ። 

ጅማሮዎቻችን ፍሬ እያፈሩ ሲሄዱ፤ ልምድ እየቀሰምን ስንሄድ 
አንድ ተለቅ ያለ ሀሳብ እንዴት ማሰብ እንዳለብን፤ ይቻላል? መቼ? 
በማን? እንዴት? የሚለውን በቅጡ ማሰብና ማዘጋጀት እንድንችል፤ 
የኢትዮጵያን አቅም ለመመንዘር የሚያስችል ዘዴ (approach) 
ለመከተል፤ ያን ደግሞ በታማኝነት (devotion) ፣ በየቀኑ በመሥራት 
እንዴት ማሳካት እንደሚቻል የተሻለ ልምድ አግኝተናል። 

እኔ በሁሉም መስክ የኢትዮጵያ የብርሃን፣ የኢትዮጵያ የለውጥ፣ 
የኢትዮጵያ የመሻገር ዘመን ጅማሮ ስለሆነ በዚሁ አግባብ ተግተን 
ከሠራን ያለምንም ጥርጥር ልመናን ታሪክ እናደርጋለን፤ ድህነትን 
ታሪክ እናደርጋለን፤ መናቅን ታሪክ እናደርጋለን፤ እነሱ ይችላሉ 
እንዴ የሚለውን ታሪክ እናደርጋለን። ትናንት አባቶቻችን ተዋግተው 
ዋጋ ከፍለው ነጻነት እንዳስረከቡን ዛሬ ደግሞ እኛ ተዋግተንም፣ 
ሠርተንም፣ ከፍለንም፣ እንደዚህ አይነት አስደማሚ ታሪክ ለአፍሪካ 
ማኖር እንችላለን። 

አፍሪካዊ ወንድሞቻችን እዚህ ቦታ መጥተው ማየት አለባቸው፤ 
መማር አለባቸው፤ እነሱም ይችላሉ። ከተባበሩ ይችላሉ፤ ሀብት 
ሕዝብ ነው። ለዚች ግድብ አንድ ዶላር ብድር ማግኘት አልቻልንም። 
አበዳሪ በሙሉ ስላልፈለገ፣ ስላልፈቀደ። ትልቅ ሀብት ነው የወጣው፤ 
በሚሊዮን ዶላር የሚቆጠር ሀብት ነው እዚህ ቦታ ላይ የወጣው። 
ይሄ ሀብት የወጣው ከኢትዮጵያውያንና ከኢትዮጵያ ሀብት ነው። 

ነገም ለምንሠራቸው ሀብት ማመንጨት እንችላለን። አንደኛ 
ሌብነት ከቀነስን፤ ተግተን ከሠራን፤ አንዱ የአንዱን እግር እየጎተተ 
ማደነጋገር ካቆመ፤ መሰብሰብ፣ መተጋገዝ ከቻልን፤ ትላልቅ 
ፕሮጀክቶች ማሳካት ማከናወን እንችላለን ማለት ነው። 

ለዚህ መላው የኢትዮጵያ ሕዝብ ያገኘውን ድል፣ያገኘውን 
ፍሬ በወጉ አገናዝቦ፤ አርክሶ አራክሶ ሳያይ የተከፈለውን ዋጋ በልኩ 
መመዘን አለበት። አላስፈላጊ ግነት አያስፈልግም፤ በልኩ ማየት 
ያስፈልጋል። የእርካታ መንፈስ እንዳያጠቃው ነገን አርቆ አሻግሮ 
ማየት ያስፈልጋል። ለዚያ ግን ቀን ከሌሊት የሚሠራ፤ የቆረጠ፣ 
ወቅት/ ሲዝን የገባው። ወቅት/ ሲዝን የማያባክን። የተሰጠውን ጊዜ 
በሥራ በውጤት ለመተርጎም የሚጥር ከሆነ በሚቀጥሉት ጥቂት 
ዓመታት የሚጨበጥ ነገር ሀገራችን ውስጥ እናያለን። 

በዚህ ሁሉ አስደማሚ ሥራ ውስጥ የፈጣሪ ክንድ፣ የፈጣሪ 
እጅ ያስደምመኛል። በነበረው ፈተና፣ በነበረው መከራ፣ በነበረው 
መሳሳብ እንደዚህ አይነት ትልቅ ነገር ሊታሰብ አይችልም። ፈጣሪ 
በብዙ ነው የረዳን፤ በብዙ ነው ያገዘን፤ በብዙ ነው የቆመልን፤ በብዙ 
ነው የሠራልን። ለዚያ እጅግ አድርገን ልናመሰግነው ይገባል። 

በብዙ ምስጋና፤ በብዙ አድናቆት የተሞላ ውስጣዊ ማንነት ነው 
ያለን። እናደንቃለን ያንን ደግሞ እንናገራለን። እናመሰግናለን ያንን 
ደግሞ በጓዳም በአደባባይም እንገልጣለን። ምክንያቱም ብቻችንን 
ያደረግነው የእኛ ጭንቅላት ነው ያደረገው የሚል የተሳሳተ እሳቤ 
የለንም። ካለእሱ እርዳታ አይሆንም። 

ኢትዮጵያውያን አሁንም መጸለይ አለባቸው፤ አሁንም ማገዝ 
አለባቸው፤ አሁንም መደገፍ አለባቸው፤ አሁንም ከአሉባልታ ከወሬ 
መጠለፍ እራሳቸውን መጠበቅ አለባቸው። በየቦታው ያሉ ጉቶዎች፣ 
እንቅፋቶች፣ ጠላፊ ገመዶች ያስቀሩናል። የድህነት ታሪካችን 
እንዲቀጥል ስለሚያደርጉ ለሰላም እጃችን የተዘረጋ መሆን አለበት። 

በትክክል ልካችንን እና የሌሎችን ልክ የምናውቅ መሆን 
አለብን፡፤ ዝም ብሎ መፈለግ ብቻ ሳይሆን፣ መመኘት ብቻ ሳይሆን 
ማወቅ አለብን። በዚህ አግባብ ብንሄድ ይጠቅመናል ብዬ አስባለሁ።  
እኛን ያገዘን ነገር የረጅም ዘመን ዝግጅት ነው። ረጅም ዓመት 
ገብቶን ይህንኑ ለማሳካት ረዘም ላለ ጊዜ ሥንሠራ ራሳችን ላይ 
ሥንሠራ ራሳችን ላይም ከባቢያችንም ላይ ሥንሠራ ስለቆየን አሁን 
የምናደርጋቸው ነገሮች ቆይተን ያሰብንባቸው ስለሆኑ መመንዘር 
ብቻ ነው። ሳንዘጋጅ እንደው ሮጥ ብለን የምናዘጋጀው ነገር 
ቢመጣም ዋጋ የለውም ኪሳራ ነው።   አንዳንድ ነገሮችን ቆም ብለው 
ማየት ይጠበቅባቸዋል። 

በአጠቃላይ ግን የኢትዮጵያ ጉዞ ተስፋ ሰጪ፣ አስደማሚ 
ነው። ይህንን  ተስፋ ፈጣሪያችንን እያመሰገንን፣ እኛ እየተዛዘንን 
ይቅር እየተባባልን፣ እየታረቅን፣ ሰላምን እያበረታን፣ ሰላም እያበዛን፣ 
መትጋት መሥራትን ባህል እያደረግን፣ ክብር፣ ታይታ ምናምን ትተን 
በደንብ ወደ ሥራ እየገባን ከሄድን በጣም አስደማሚ ነገር ከፊታችን 
እንዳለ ይታያል። እንግዲህ ብልጽግናን እየጨበጥነው፣ እያየነው 
ነው። ብልጽግና ይህ ነው። 

አፍሪካ ላይ የለም፣ ኢትዮጵያ ላይ የለም። ስንመጣ አልነበረም፤ 
በገንዘብም በሥራም ላይ አልነበረም። ብዙ ውሳኔዎችን ወስነን 
ሞተን ነው ያሳካነው። አናራክሰውም። ስንመጣ አንድ ሊትር ውሃ 
አልያዝንም። ዛሬ 60 ቢሊዮን ፕላስ ይዘናል። 

ይህ ድል ነው። ብልጽግና ማለት እንደዚህ ዓይነቱን 

በየቦታው ማየት ማለት ነው። በተለያየ ዘርፍ በተለያየ ቦታ 

እንደዚህ ዓይነት በጣም ትልልቅ /ግራንድ የሆኑ ሥራዎች ማየት 

ማለት ነው። እሱን ማድረግ ከተቻለ ለሀገራችን፣ ለልጆቻችን 

በጣም በጣም ተስፋ ሰጪ ነገር ነው። እጅግ እጅግ ደስ የሚል 

ድል ነው። መላው የኢትዮጵያ ሕዝብ እንኳን ደስ አላችሁ። 

የሱዳን ወንድሞቻችን እንኳን ደስ አላችሁ። ተጨማሪ ውሃ 

አግኝታችኋል። ይህም ውሃ የጋራችን ነው ትጠቀሙበታላችሁ። 

የግብጽ ወንድሞቻችን እንኳን ደስ አላችሁ። ተጨማሪ ውሃ 

ዛሬ ጨምረንላችኋል። አረንጓዴ ዐሻራ በጣም ዝናብ ስላመጣ 
አፍስሰንላችኋል፤ ወደፊትም ይቀጥላል። 

ተባብረን ተጋግዘን ቀጣናችንን እናሳድጋለን። በዚህ 
መንፈስ ከሄድን ለሁላችንም ጠቃሚ የሚበጅ እንደሚሆን 
ተስፋ አደርጋለሁ። ለመላው የዓለም ሕዝብ፣ ድጋፍ ላደረጉ፣ 

ላደናቀፉ እንዲሁ አመሰግናለሁ። ያደናቀፉ አበርትተውናል፤ 
ያገዙ ምስጋና ይገባቸዋል። 

ከሁሉም በላይ ግን ኢትዮጵውያን እንደመር፣ አርቀን ነገን 
እንመልከት፣ ነገን አሻግረን እንመልከት፣ ትልቁን ነገር እናስብ፣ 
ትልልቁን ነገር እናሳካ። በትንንሽ ነገር ዘመን እና ጊዜ እንዳይባክን 
እንጠንቀቅ። ያንን ማድረግ ከቻልን መጪው ጊዜ ብሩህ ነው፤ 

ፈጣሪያችን የተመሰገነ ይሁን። የኢትዮጵያ ሕዝብ የተመሰገነ 
ይሁን። ይህን የሠሩ እጆች ሁሉ የተመሰገኑ ይሁኑ። እዚህ ያሉ 
ኢትዮጵውያን ፈጣሪ ዘመናቸውን፣ እጆቻቸውን ይባርክላቸው። 
በጣም አስደናቂ ትጋትና ሥራ ነው ያየንባቸው። እነርሱም 
የተመሰገኑ ይሁኑ። ሳሊኒ ኮንስትራክሽን በብዙ ምስጋና ይገባዋል። 
ብዙ ኮንትራክተሮች እዚህ አሉ፤ ለሁሉም ምስጋና ይገባቸዋል። 
ልጆቻችን በዚህ የተሳተፉ ሁሉ ኩራት ሊሰማቸው ይገባል። ሁሉም 
የከበረ ምስጋና እያቀረብኩ መላው የኢትዮጵያ ሕዝብ እንኳን ደስ 
ያላችሁ፤ ደስ ያለን፤ ተከናውኗል፣ ተሳክቶልናል፣ ሰምሮልናል፣ እናም 
ይቀጥላል ማለት እፈልጋለሁ።   

                                እጅግ አድርጌ አመሰግናለሁ። 

ሴቶች
ማህበራዊ

አዲስ ዘመን   ማክሰኞ ነሐሴ 21 ቀን 2016 ዓ.ም

‹‹እዚህ የደረስኩት በሕይወቴ የተፈጠሩብኝን ጥያቄዎች ለመመለስ  
ባደረግኩት  ጥረት ነው ››

ሰሚራ በርሀ 

ጅማሬዋ በጋዜጠኝነት ሙያ ነበር።  ሕይወቴን 
የምመራው ውስጤ ባሉ ሀሳቦች በሚፈጠሩብኝ ጥያቄዎች 
ነው የሚል እምነት አላት።  ከልጅነቷ ጀምሮ በደብተሮቿ 
ላይ የምትጽፈውን ጽሁፍ፤ የማንበብ ፍቅሯን ወደ መጽሀፍ 
እንድታሳድገው አደረጋት።  የመጀመርያውንም መጽሀፏን 
አሳተመች።  ከእነዚህ በተረፈ ጊዜዋ  ደግሞ ወደ ንግዱ ዓለም 
በመግባት የተለያዩ ስራዎችን ትፈጥራለች።  አሁን ላይ   አራት 
ድርጅቶችን እያስተዳደረች ትገኛለች -ዮርዳኖስ ጉዕሽ።  

የመጀመርያው ድርጅቷ ‹‹ ቑሩህ ማስታወቂያ እና ሁነት›› 
ዮርዳኖስ ገና የ17 ዓመት ልጅ እያለች የመሰረተችው ነው።  
ቑሩህ የሚለው ቃል ሶማሊኛ ሲሆን ቆንጆ ማለት ነው።  ይህ 
ድርጅትም የተለያዩ ማስታወቂያዎችን መስራት የተለያዩ 
ሁነቶች ማዘጋጀት በዚህ ተቋም ውስጥ የሚሰሩ ናቸው።  
ሁለተኛው በስራ ላይ የሚገኘው ድርጅት ደግሞ ‹‹ ኢኤስቢ 
ሰክሬት ››  የሚሰኝ ሲሆን የተለያዩ የውበት መጠበቂያ 
ምርቶችን ለቆዳም ሆነ ለጸጉር የሚሆኑ ምርቶችን የሚያቀርብ 
ነው።  እነዚህ ምርቶችም ራሱ ተቋሙ በሚፈጥራቸው የራሱ 
መሸጫ ሱቆች በተለያዩ የሀገሪቱ ክፍሎች ላይ ቅርንጫፉን 
ከፍቶ ለገበያ ያቀርባል።  ዮርዳኖስ ሌላኛው የተሳተፈችበት 
ዘርፍ ደግሞ ሬስቶራንት ሲሆን መላይካ አፍሪካን ግሪልስ 
ይሰኛል የምዕራብ አፍሪካ ባህል፣ አመጋገብ  የሚያስተዋውቅ 
ሲሆን የተለያዩ ግብዓቶችን እንዲሁ በማምጣት ለገበያ 
ያቀርባል።  

  ትውልድና እድገቷ በአዲስ አበባ አውቶቢስ ተራ 
ተብሎ በሚጠራበት ሰፈር ሲሆን መካከለኛ ገቢ ካላቸው 
ቤተሰቦች የተገኘች ናት።  እሷ የተወለደችበት እና የነበረችበት 
የልጅነት ጊዜ እኔ እና መሰሎቼ የፊውዳል ርዝራዥ ተብለን 
የምንጠራበት ወቅት ነበር ብላ ታስታውሳለች።  ዮርዳኖስ 
ዛሬ ላይ ደፋር ከሚባሉ እንስቶች ውስጥ አንዷ ሆኗ የተለያዩ 
የሕይወት ፈተናዎችን እየተጋፈጠች እና በከሰረችባቸው 
የንግድ ስራዎች ሳትሸነፍ እንደ አዲስ የምትጀምር ብርቱ ሴት  
ናት።  

ታዲያ ዮርዳኖስ ለዚህ ሁሉ የሕይወት ጉዞዎቿ ዋነኛው 
ምክንያት ወላጅ አባቷን በልጅነቷ መነጠቋ መሆኑን ታነሳለች።  
‹‹ አባቴን ባጣሁበት ጊዜ እናቴ የቤት እመቤት ስለነበረች 
ምንም ገንዘብ በእጇ ላይ አልነበረም፤ የገቢ ምንጫችን 
የነበረው አባታችን ነበር።  ›› የምትለው ዮርዳኖስ በጊዜው 
እናታቸው ማድረግ የምትችለው አንድ ነገር የነበራቸው ቤት 
ሸንሽና በጊዜው ወደ ኢትዮጵያ በብዛት ይመጡ ለነበሩት 
ሶማሊያውያን ማከራየት ነበር።  

የዮርዳኖስ አሁን ያለችበት የስራ ፈጠራ በንግድ ላይ 
በንቃት መሳተፍ እና በልጅነቷ የነበራትን ቅልጥፍና የሚያሳድግ 
ሕይወት እንድትመራ ያደረጋት ክስተት የተጀመረው በዚህ 
ወቅት ነበር ።  ‹‹ ከሶማሊያውያኑ ጋር በመኖሬ ቋንቋቸውን 
አወቅሁ፣ ባህላቸውን ተማርኩ እናም እነሱ ያሏቸውን 
ክህሎቶች ለመማር ችያለሁ።  ›› ከተማረቻቸው ክህሎቶች 
ውስጥም የተለያዩ ግብቶችን በመጠቀም እጣን መስራት፣ ሽቶ 
መቀመም፣ ሳሙና መስራት ለቆዳ ተስማሚ የሆኑ ውህዶችን 
ማዘጋጀት የሚሉ እውቀቶችን ማግኘት ቻለች።  ከዚህም 
በተጨማሪ የሶማሌ ሴቶች የሚሰሯቸው ስራዎች ለገበያ 
አውጥተው ሽጠው ራሳቸውን የማስተዳደር   ጥሩ ብቃት 
ያላቸው ሲሆን ዮርዳኖስ ይህንን ድፍረት ከእነሱ መማር 
እንደቻለች ትገልጻለች።  

በልጅነቷ ፈጣን የነበረችው ታዳጊዋ ዮርዳኖስ 
በማኅበረሰቡ ካለው እይታ እና አመለካከት ትምህርታቸውን 
እንዲጨርሱ በስነምግባር እንዲያድጉ በሚል ከብዙ ነገሮች 
ታቅበው በጣም ቁጥጥር በነበረበት ቤተሰብ ውስጥ ማደጓን 
ታስታውሳለች።  

የመጀመርያ ደረጃ ትምህርቷን አጠናቃ ወደ ከፍተኛ 
የትምህርት ተቋም ስትገባ የነበረውን ነጻነት  የማስተናገድ 
ችግር ገጥሟት እንደነበር ታስታውሳለች።  ከልጅነቷ 
ጀምሮ ማንበብ እና መጻፍ የምትወደው ተግባር መሆኑን 
የምታነሳው ዮርዳኖስ ጸሀፊ እና ደራሲ የመሆን ሕልሟን 
ለማሳካት  በዩኒቨርሲቲ ቆይታዋ የኢትዮጵያ ቋንቋዎች እና 
ስነ-ጽሁፍን ስታጠና ጋዜጠኛ የመሆን ፍላጎትም ነበራት።  ‹‹ 
እኔ ባደጉበት ወቅት የነበረው ውዥንብር፣ ሁከትና ውጥረት 
ብዙም ስለማልወደው ራሴን በንባብ እና በፊልም ውስጥ ነበር 
የምደብቀው፤ በዛ ወደ ኪነጥበብ ልሳብ ችያለሁ።  ››ትላለች። 

 ዮርዳኖስ ሌላ ከንባብ እና ከስራ ፈጠራ ጋር የተቆራኘችበት 
አጋጣሚን ስታስታውስ አያቷን ታስታውሳለች።  ‹‹ አያቴ 

ማንበብ ስለማትችል  በጊዜው የነበረው የተቋዋሚ እና የገዢ 
ፓርቲ ሀሳብ የሚንጸባረቅባቸውን ጋዜጦች አምጥቼ   ዜና 
አነብላትና ገንዘብ እሰራለሁ።  ›› ይህ አጋጣሚም ከ13 ዓመቷ 
ጀምሮ ስራ መስራት ገንዘብ ማምጣት ጀምራለች።  

ዮርዳኖስ የሰው ልጅ ሲያጣ የሚኖረውን ባህሪ 
አልወደውም።  ከሰውነት በታች የሆነ ተግባር ውስጥ ሊገኝ 
ይችላል።  ይህንንም አባቴን በሞት ባጣሁበት ወቅት በነበሩት 
ክስተቶች አይቻቸዋለሁ።  ስለዚህ ማጣትና ችግር  በፍጹም 
የማልወድ ሰው ነኝ  ትላለች።  

 አባቷ ሹፌር በመሆናቸው  ለልጆቻቸው እና 
ለቤተሰባቸው ሕይወት መልካም እና ችግር የሌለበት  ቤተሰብ 
ይመሩ ነበር።  እርግጥ አባታቸው ካለፈ በኋላም ችግር 
አላየሁም የምትለው ዮርዳኖስ በሕይወት  እያሉ ደግ እና 
ለሰዎች ደራሽ የነበሩት አባቷ በዙርያቸው  በሰዎች የተከበቡ 
ነበሩ።  ሕይወታቸውን ያጡት በመኪና አደጋ ሲሆን በወቅቱ 
ከአሰብ የተለቀቁ  መኪኖች መኖራቸውን ሰምተው ለመግዛት   
ያጠራቀሙትን  ገንዘብ ይዘው  አቀኑ፤  ነገር ግን  በተፈጠረው   
አደጋ  ብራቸው ተሰረቀ።  በወቅቱ የዮርዳኖስ እናት 
ባለቤታቸው ያበደሩትን ገንዘብ ለማስመለስ የወዳጆቻቸውን 
በር ቢያንኳኩም ምላሽ የሚሰጣቸው ታማኝ የሆኑ ሰዎች 
ግን አልነበሩም።  ይህ አጋጣሚ ለዮርዳኖስ በሕይወቷ ብዙ 
ጥያቄዎችን  እንድትጠይቅ ራሷን እንድትመረምር ራሷን  
እንድትፈልግ አደረጋት።       

‹‹ በልጅነቴ   አይቻልም፣ አይሆንም፣ አትችይም 
አትደርሺም የሚሉ መልሶችን እያስተናገድኩ ነው ያደግሁት 
እኔ ደግሞ የምጥረው ይቻላል፣ ይሆናል፣ ይደረጋል የሚለውን 
በሕይወቴ ውስጥ ለማረጋገጥ  ከችግር እና ከድህነት 
ለመውጣት  ነው ። ››  ትላለች። 

ዮርዳኖስ ምንም እንኳን ልጅ ብትሆንም ብዙ ሕልም 
ነበራትና ለመጀመርያ ጊዜ ስራ የጀመረችው የ17  ዓመት 
ታዳጊ እያለች ነበር።  እሱም ቑሩህ የማስታወቂያ ድርጅት 
የተመሰረተው በዚያን ጊዜ ነበር።  ዮርዳኖስ ይህንን ድፍረት 
ያገኘችው በልጅነቷ ፈጣን የነበረች ሲሆን ከእናቷ ተደብቃ 
የተለያዩ ስራዎችን በመስራት እና  እቃዎችን በመሸጥ ነው።   

በልጅነቷ ወደዩኒቨርሲቲ የገባችው ዮርዳኖስ ትምህርቷን 
የተማረችው በአዲስ አበባ ዪኒቨርሲቲ  ነው።  እየተማረች 
በደጃች ውቤ ሰፈር ትንሽ ቢሮ በመከራየት ከተለያዩ 
ድርጅቶች ጋር በመሆን የግጥም ምሽቶችን ማዘጋጀት፤ 
የማስታወቂያ ስራዎችን መስራት በጊዜው ትልልቅ የሚባሉ 
ፕሮጀክቶችን  ተቀብላ መስራትን ተያያዘችው።  

‹‹ የዩኒቨርሲቲ ቆይታዬ አይኔን ለዓለም እንድገልጥ 
ሰዎችን እንዳውቅ የሀገሪቱን ማኅበራዊም ሆነ ፖለቲካዊ 
ነባራዊ ሁኔታ እንዳውቅ አድርጎኛል።  ›› የምትለው 
ዮርዳኖስ  በአንድ ወቅት የገጠማትን ስራ ታስታውሳለች   ‹‹ 
የአሜሪካን ኤምባሲ በወቅቱ የጸረሽብር መጽሄትን በመላው 
ሀገሪቱ የሚያሰራጭ ሰው እፈልጋለሁ ብሎ ጨረታ ሲያወጣ   
በቑሩህ የማስታወቂያ ድርጅት አማካኝነት ተቀብዬ ለመስራት 
ተስማማው።  ›› በማለት  ከዚያም  አብረዋት   የሚማሩ 
ተማሪዎችን ገንዘቡ ከተከፈለኝ በኋላ ነው የምከፍላችሁ ብላ 
230 ሰው አሰማርታ ስራውን ለመስራት ችላለች።    ትልልቅ 
ድርጅቶች ቢሮዋን ለማየት ጥያቄ በሚቀያርቡበት ወቅት 
ቢሮዋ ደረጃውን የጠበቀ ባለመሆኑ ወደቤትዋ ይዛቸው 
ትሄድ ነበር።     

ከተመረቀች በኋላ ለመጀመርያ ጊዜ ስራዋን የጀመረችው 
የኢትዮጵያ ቴሌቪዥን በጊዜው ባወጣው ማስታወቂያ 
ተወዳድራ ለመቀጠር ቻለች።  ‹‹ መጀመርያ ስገባ የተሰጠኝ 
ኃላፊነት ዜና ማንበብ ነበር።  ነገር ግን ብዙም ደስተኛ 
አልነበርኩም።  ›› የምትለው ዮርዳኖስ የሰዎች ታሪክ 
አልያም ሰው ሰው የሚሸት ፕሮግራም ለመስራት ከመፈለግ 
የሴቶች ፕሮግራምን ለማዘጋጀት ጥያቄ አቅርባ ተሳካላት።  ‹‹ 
ፕሮግራሙን ሳዘጋጅ ያስተዋልኩት ነገር አብዛኛዎቹ ሴቶች 
በችግር ውስጥ የሚገኙ እና ዝቅተኛ የኢኮኖሚ ደረጃ ውስጥ 
ያሉ ናቸው።  ይህ ደግሞ ለእኔ ልቆይበት የማልችለው ስራ 
ሆነ።  ››ትላለች።  

ዮርዳኖስ በስራዋ ሴቶች ራሳቸውን በኢኮኖሚ የቻሉ 
አለመሆናቸው በዛ ላይ ደግሞ የሚያሳድጓቸው ልጆች 
መኖራቸው በችግር ውስጥ መኖራቸው ይከነክናት ነበር።  
የአብዛኛው ሴቶችም ከችግር ጋር የተያያዘ መሆኑ  ጠንካራ  
ታሪክ ያላቸውን ስኬታማ ሴቶች ማግኘት ከባድ ነበር ትላለች።   

 በኢትዮጵያ ቴሌቭዥን የነበራትን ስራ ካቆመች በኋላ 
በነበራት ጊዜ ደራሲ የመሆን  ሕልሟን የመጀመርያ  መጽሀፍ 
አሳተመች ‹‹ልቡሰ ጥላ ›› የመጽሀፉ ርዕስ ሲሆን  ስለ ሕይወት 

የሚሰማኝን ፍልስፍና ለማስፈር  
የሞከርኩበት መጽሀፍ ነው  ካለች 
በኋላ  ፍልስፍናም እንደሚመስጣት 
ትናገራለች።  

በጊዜው በአሜሪካ ለሴቶች 
ነጻ የትምህርት እድል ለመስጠት 
የሚያስችል እድል በማግኘት ለሁለት 
ዓመት ያክል በስራ ላይ ከቆየች 
በኋላ ወደ አሜሪካን ሀገር አቀናች።  
በአሜሪካ በነበራት ቆይታ ጥሩ 
እድል እና   እዛው እንድትቀር ጥሪ 
ቢቀርብላትም ለዮርዳኖስ ግን ምቹ 
አልነበረም 

‹‹ እኔ ሰው በጣም እወዳለሁ፤ 
መጣር መስራት ነበር ምፈልገው፤ 
በአሜሪካ ደግሞ የተዘረጋ ሲስተም 
በመኖሩ ማንኛውም ሰው በዛ 
ሲስተም ውስጥ ሰርቶ ተመሳሳይ 
የሆነ ሕይወትን ነው የሚመራው፤ ያ 
ደግሞ ለእኔ አሰልቺ ነበር ።  ››  ስትል 
ሁኔታውን ታስረዳለች። 

ዮርዳኖስ አዳዲስ ነገሮችን 
በመፈለግ ለመፍጠር የተዘጋጀች 
በመሆኗ በአሜሪካ የቀረበላትን ጥሪ 
ትታ ወደ ጋና ሄደች።  በዚያ የነበረው 
የስራ እንቅስቃሴም ሆነ ሕይወትን 
በዚያ በቆየችባቸው ጊዜያት ምቹ ሆኖ  
አግኝታዋለች።  በጋና በነበረችበት ወቅት ሕይወቴን በንግድ 
መምራት የምችልበትን እውቀትና ክህሎት  እንዳዳብር 
ረድቶኛል  የምትለው ዮርዳኖስ በልጅነቷ ከሶማሊያ ጎረቤቶቿ 
የተማረችውን ለቆዳ መንከባከቢያ የሚረዱ ምርቶች በሀገር 
ውስጥ የሚገኘውን ቀሲል ጨምሮ ከኢትዮጵያ ኤክስፖርት 
በማድረግ መስራቷን ቀጠለች።  ከዚያም የቆዳ መጠበቂያ 
ምርቶችን ወዳለቀላቸው ምርቶች የመቀየር ጥያቄ ሲቀርብላት 
የኮስሞቲክስ ምሮችን ማምረት እና መቀመም  ላይ  
በትምህርት ቤት ውስጥ   ከተማረች በኋላ ሙሉ ለሙሉ ወደ 
ኢትዮጵያ መጣች።     

ወደ ኢትዮጵያ ከመጣች በኋላ የጀመረችውን የንግድ 
ስራዋን ለማስቀጠል ስራ ስትጀምር ያለው ሲስተም እጅግ 
በጣም ከባድ  ሆኖ አገኘችው።   ስራዎችን ከጅምሩ መስራት 
ለሚፈልጉ አዳዲስ እሳቤዎችን እና የስራ ሀሳቦችን ይዘው 
ለሚመጡ ያለው ሲስተም እንዲያድጉ ሳይሆን  በቶሎ  ግብር 
እንዲከፍሉ  የሚያስገድድ ነበር።  ይህ ደግሞ  አዳዲስ 
ቢዝነሶች እንዲዳከም ያደርጋል።  በመሆኑም አዳዲስ 
የስራ ሀሳብ ይዘው ወደ ገበያው የሚመጡ የስራ ፈጣሪዎች 
የሚበረታቱበት እና የሚደገፉበት መንገድ ቢኖር የሚል  
ሃሳብ ታነሳለችለ። 

ዮርዳኖስ ኢትዮጵያ ከመጣች በኋላ ኢኤስቢ የተሰኘ 
የተለያዩ ለጸጉር እና ለቆዳ የሚሆኑ ምርቶችን ወደ ገበያው 
የሚያቀርብ ድርጅት መሰረተች።  ወደፊትም ይህ ምርት 
በኢትዮጵያ የተመረተ ሆኖ በሌሎች ሀገራት እውቅና  ያለው 
እና ለጥቁር ሴቶች ቆዳ እና ጸጉር ተስማሚ የሚሆን ነው።  
ዮርዳኖስ ባለትዳር እና የሁለት ልጆች እናት ስትሆን የኢኤስቢ 
ብራንድ ወደፊት ልጆቼ የሚያስቀጥሉት እና ቀጣዩ ትውልድ 
ሊጠቀምበት የሚችል ነው ስትልም ሕልሟን  አካፍላናለች።   

ዮርዳኖስ በስራዋ አራት የሚያህሉ የስራ ፈጠራዎችን 
ወደ ገበያው ለማውጣት በተጓዘችበት ሂደት ውስጥ 
ሲስተሙ ለሴቶች አልተሰራም ወደ ስራ ለመግባት ለሚፈልጉ 
እንስቶች  ምቹ  እንዳልሆነ ተረድታለች።  ‹‹ ለምሳሌ የስራ 
ሀሳብ ላላቸው ሰዎች ባንኮች ብድር ሲያመቻቹ የማስያዣ 
ኮላተራል ንብረትን ይጠይቃሉ።  አብዛኛዎቹ የሀገራችን 
ሴቶች ከእናታቸው ቤት ወጥተው ንብረት ሳያፈሩ ትዳር 
ለሚመሰርቱ ሴቶች ይህ ሲስተም ከኢኮኖሚው እንድትገለል 
የሚያደርግ ነው።  ስለዚህ ሴቶችን የትልልቅ ንግድ አካል  
ለማድረግ ከተፈለገ የሆነ ያህል ርቀት መጥቶ ለሴቶች እድል 
መስጠት፤  ሴቶችን ተጠቃሚ የሚያደርግ ልዩ ድጋፍና  የተለየ 
ስርዓት መዘርጋት አለበት።  ›› ትላለች። 

በሀገራችንም ሆነ በዓለማችን ላይ ከሚፈጸሙ 
ጾታዊ ጥቃቶች ሴቶች በሚያውቋቸውና በማያውቋቸው 
ሰዎች በይበልጥ ጥቃት ይደርስባቸዋል።  የሴቶች መብት 
ለማስከበር ኢኮኖሚያዊ ተጠቃሚነትን ለማረጋገጥ የሚሰሩ 
እንቅስቃሴዎችም ሆኑ ተቋማት በዓለም ላይ ይገኛሉ።  ነገር 

ግን እነዚህ ጥቃቶች አሁንም ድረስ ባደጉትም ሆኑ ባላደጉ 
ሀገራት ሪፖርት ይደረጋሉ።  ‹‹ ሴቶችን ኢኮኖሚ ተጠቃሚ 
ለማድረግ የሚያስችሉ ጅማሮዎች ቢታዩም የማኅበረሰባችን 
ግማሹ ክፍል ሴት በሆነበት ሀገር አንድ ተቋም ብቻውን በቂ 
ሊሆን አይችልም።  ሴቶች ላይ መሰረት ያደረጉ ተቋማት 
በሴቶች መብት እና ጥቃት ጉዳይ የተለያዩ ስብሰባዎችን 
ቢያደርጉም ውጤት ሲያመጡ ግን አይታይም።  በመሆኑም 
ማብቃት ላይ መስራት ይገባቸዋል። ›› የምትለው ዮርዳኖስ 
ሴቶች የልማቱ አካል መሆን ይገባቸዋል የሚለውን አክላለች።  

ዮርዳኖስ ባላት የማህበራዊ ገጽ ያሏትን ሀሳቦች በተለያዩ 
ርዕሰ ጉዳዮች ላይ ታጋራለች።  በዚህም ሀገር ያላት ትልቁ 
አቅም  ሰው መሆኑን አንስታ ሕዝባችንን ማሰልጠን እና 
ከዓለም እኩል ማድረግ ላይ በይበልጥ መስራት ይገባልም 
ትላለች።  

በንግዱ ዓለም ላይ ሰዎች በተለያዩ አጋጣሚ ከስረው 
ከገበያ የሚወጡበት አልያም የጀመሩትን መቀጠል ሳይችሉ 
የሚቀሩበት ፈተና ይገጥማቸዋል።  ዮርዳኖስ  ካሳለፈችው 
ለዚህ የምትለው አላት።  ‹‹ በንግድ ዓለም ላይ ከስሮ ሙሉ 
ለሙሉ መውጣት የሚባል እሳቤ ትንሽ ነው።  ምክንያቱም 
በየቀኑ ፈተናዎችን ማስተናገድ ያለ በመሆኑ አዕምሮ የተለያዩ 
ውሳኔዎችን እየወሰነ እና መፍትሄ የሚሆኑ መንገዶችን እያሰበ 
ስራው እንዲቀጥል ያደርጋል እንጂ ተስፋ መቁረጥ መታሰብ 
የለበትም።  ምክንያቱም በንግድ ውስጥ መውደቅ መነሳት ያለ 
ነው።  ›› ትላለች 

ለዚህም አሁን ላይ በስራ የሚገኘው መላይካ ሬስቶራንትን 
ለመክፈት ያነሳሳት ሀሳብ የኮቪድ ወረርሺኝ በዓለም ስጋት 
ሆኖ የስራ እንቅስቃሴዎች በተዘጉበት ወቅት በውበት 
መጠበቂያ ምርቶች ላይ ያሉ ሰራተኞቿ በቤት ውስጥ ሆነው 
ለረጅም ጊዜ ደሞዝ መክፈል ይጠበቅባት ነበር፤ ዮርዳኖስም 
ይህንን ለተወሰኑ ወራት ካደረገች በኋላ ደሞዝ ለመክፈል 
በተቸገረችበት ወቅት ግን ተጨማሪ ስራ እንደሚስፈልጋት 
በማሰብ ያሏትን ሰዎች  እና ግንኙነቶች ተጠቅማ ሌላ ስራ 
መፍጠር እና ለሰዎችም የስራ እድል ለመስጠት ችላለች።  

በመሰረተቻቸው የፈጠራ ስራዎች ሴቶች በኢኮኖሚ 
ውስጥ እንዴት ገንዘብ ማንቀሳቀስ እና ገንዘብ መስራት 
ይቻላል የሚለውን እንዲያውቁ እና ራሳቸውን እንዲችሉ 
እንዲሁም ድምጻቸውን ማሰማት እንዲችሉ ነው።  ‹‹ 
የፌሜኒዝም አልያም የሴቶች መብት ጥያቄ ምግብ የማብሰል 
እና ያለማብሰል ወንዶች ከሴቶች ይበልጣሉ የሚለው ክርክር 
ሳይሆን የሴቶችን ምርጫ በማክበር ትክክለኛ ኑሮ እንድትኖር 
ማድረግ ነው ።  ›› ትላለች።  

ዮርዳኖስ አሁን ላይ ከዚህ ቀደም ትሰራው የነበረውን 
የጋዜጠኝነት ስራ መመለስ እና ያለፈበችትን የሕይወት 
መንገድ ለሌሎች በመጽሀፍ መልክ የማጋራት ሕልም እንዲሁ 
አላት።  

 - ወይዘሮ ዮርዳኖስ ጉዕሽ 

ማረፊያ

ዓለም አቀፍ

አዲስ ዘመን ድሮ

ግርማ መንግሥቴ 

አብዛኛዎቹን መሠረታዊና ታሪካዊ ጉዳዮች ከአሁኑ 
ዘመን ጋር በንጽጽርም ይሁን በሌላ አተያይ የመቃኘቱን 
ተግባር ለአንባቢያን በመተው የዛሬውን የ“አዲስ ዘመን 
ድሮ” አምድ እንደሚከተለው እናቀርባለን።

የኢትዮጵያ ወንዞች ከፍ ያለ ጥቅም ሊያበረክቱ 
ነው። 

አንድ ኢትዮጰያዊ ገበሬ አንድ ጊዜ “ውሃ ያለበት መሬት 
ወርቅ ነው። ውሃ የሌለበት መሬት ግን አቧራ ብቻ ነው። 
እንዳለው ለኢትዮጵያ ሀገራችን ወንዞች ከፍ ያለ ጥቅም 
እንደሚሰጡ የታወቀ ነው። ኢትዮጵያ እንደ አንዳንዶቹ 
ሀገሮች ሳትቸገር በቂ ወንዞች ስላሏት ለእግዚአብሔር 
ምስጋና ማቅረብ ይገባል። መልካም ዝናም በጊዜ ታገኛለች፤ 
እንዲሁም ብዙ ወንዞችና ውሃ የሚያበረክቱ ጉድጓዶች 
በየቦታው አሉ። (· · ·) ኢትዮጵያ ገበሬዎች እጅግ በጣም 
ያስፈልጓታል። የኢትጵያም እርሻ የሚለመልመው በወንዞቿ 
እርዳታ ነው። ዛሬ የገበሬዎቹም ድካም በያለበት በሳይንስ 
ፍልስፍና እየተነቀሰ ሄዷል። ኢትዮጵያም የገበሬዎችዋንና 
የእርሻዎችዋን ደረጃ ከፍ ለማድረግ ሌት ከቀን ትጣጣራለች። 
ገበሬዎቹም ይህንን የተጣለባቸውን ተስፋ በስራ ላይ ማዋል 
እንደሚፈለግባቸው ተገንዝበዋል።

(አዲስ ዘመን፣ ግንቦት 3 ቀን 1951 ዓ·ም)

የተሳሳተ አስተያየት
“አል ጉምሔሪያ” የተባለ የግብፅ ጋዜጣ ሚያዝያ 26 

ቀን (እንደ አውሮፓዊያን ቆጣጠር ግንቦት 4 ቀን) ባወጣው 
ቁጥሩ ኢትዮጵያን የሚነካ ጽሑፍ በጻፈበት አርቲክል 
ውስጥ ስለዚህችው የአረብ አንድነት ሬፐብሊክ ጎረቤትና 
ወዳጅ ስለሆነችው አገር ፖሊስና አስተያየት ሲሰነዝር ፈፅሞ 
ተደርጎ ያልታወቀውን ነገር አውርቷል። የራሱን የተሳሳተ 
አስተያየት የሚለጥፍበት ሰው በመፈለግና በማዘጋጀት “አል 

ጉምሔሪያ” ጋዜጣ በብዙ ጥንቃቄ የተቀመመው ሀሰተኛና 
ልብ ወለድ የሆነ ታሪክ ጋዜጣው ራሱ ምን ያህል የተሳሳተ 
መሆኑን አጉልቶ ለማሳየት ካልሆነ በቀር፤ ለሌላ ለምንም 
አይጠቅምም። ከዚህም በቀር ይህን የመሰለው ሀሰተኛ 
ስብከት ዞሮ ተጠምጥሞ የሚጎዳው ያንኑ ወጣኙን መሆኑን 
ሊያስረዳ ይችላል።

(አዲስ ዘመን፣ ግንቦት 4፣ 1951 ዓ·ም)

የመርከብ ስጥመት
175 መሐንዲሶችንና የእርሻ ሰራተኞችን የያዘ መርከብ 

ከከፍተኛው ዓባይ ከዴልታ ውስጥ እንደ ሰጠመ ከካይሮ 
ተነገረ።

ይህ መርከብ የሰጠመበት ምክንያት ለከፍተኛው 
ኒል (ናየል) ግድብ ስራ መሀንዲሶችንና ሞያተኞችን ወደ 
አስዋን ይዞ ሲሄድ አንድ የሚፈነዳ ነገር ፈንድቶ ከተቃጠለ 
በኋላ ነው። የ75 ሰው ሬሳ ከባህሩ ላይ ሲንሳፈፍ ተገኝቶ 
ተለቅሟል። የእርዳታ አገልግሎት ሰራተኞች የሌሎቹን 
ሰዎች ሬሳዎች መፈለጋቸውን ቀጥለዋል።

(አዲስ ዘመን፣ ግንቦት 3 ቀን 1951 ዓ·ም)

አማርኛን የዲግሪ ቋንቋ ለማድረግ
በሴኔት ሉዊስ ሚዙሪ የሚገኘው የዋሺንግተን 

ዩኒቨርሲቲ ሚስተር ሁግ ሩክ በፈለጉት መሰረት አማርኛ 
የዶክተር ኦፍ ፊሎዞፊ ዲግሪ ከሚሰጥባቸው ሁለት የውጭ 
አገር ቋንቋዎች አንዱ እንዲሆን ወስኗል። ይህም አማርኛ 
የዶክተር ዲግሪ እንዲገኝበት ከተደረጉት ጥቂት ውሳኔዎች 
አንዱ ሲሆን፣ ይህንን ሀሳብ ያቀረቡት ካሁን ቀደም 
በኢትዮጵያ ስድስት አመት ያህል በመቆየት በደብረ ዘይት 
የመመርመሪያ ጣቢያና በአለማያ የርሻና የሜካኒክ ጥበብ 
ኮሌጅ ተግባራቸውን ያከናወኑት ሚስተር ሩክ ናቸው። ወደ 
ዩናይትድ ስቴትስ ከመሄዳቸው በፊት ሚስተር ሩክ የጅማ 
የርሻ ት/ቤት ዲሬክተር ከመሆናቸውም በላይ በኢትዮጵያ 

የርሻ ምርመራ የተመሰገነና ጠቃሚ ተግባር በማሳየታቸው 
ለታላቁ ስራቸው ወሮታ ይሆን ዘንድ ግርማዊ ንጉሠ 
ነገሥት የሜዳይ ሽልማት ሰጥተዋቸዋል። ሚስተር ሩክ 
ከአንድ አመት በፊት ከአንድ የትምህርት ወራቶች ያነሰ 
ጊዜ በዩኒቨርሲቲው ትምህርታቸውን ይቀጥላሉ፤ ነገር ግን 
የዶክተር ኦፍ ፊሎዞፊ ዲግሪአቸውን ቆይተው ይቀበላሉ። 
በፖይንት ፎር ኮንትራት መሰረት ለኦክላሆማ ስቴትስ 
ዩኒቨርሲቲ የምርመራ ዲሬክተር በመሆን በሚመጣው 
መስከረም ወደ ኢትዮጵያ ተመልሰው በአዲስ አበባ 
ይቆያሉ።

(አዲስ ዘመን፣ ግንቦት 6 ቀን 1951 ዓ·ም)

ስለ የዋህ ሰው
የዋህ ሰው በመቆየት ጥቅም አለው፤ አንድ ሰው 

በሚሰራው ስራ ሁሉ ይውህናን ተንተርሶ በመስራቱ 
ለጊዜው ስራው ቶሎ አይከናወንለትም፤ አብረውት 
የሚሰሩት የመስሪያ ቤቱ ሰራተኞችም ቃሉን አጠናቅቀው 
አይቀበሉትም። ከሀሳቡ የተሻለ ሀሳብ አግብተው 
ሳያርሙለት አንዱን ሲቀንሱ አንዱን ሲጨምሩበት ይቆዩና 
በመጨረሻም ለእግዚአብሔርና ለመንግሥት ለባለ ጉዳይም 
ጠቃሚ ሆኖ የሚገኘው የዚያው የየዋሁ ሰው ሀሳብ ብቻ 
ነው።

ይውህና ይጠቅማል። “ኩን ጠቢባን ከመ ዓርዌ  
ምድር ወየዋህን ከመርግብ” እንደ ተባለው በይህውናውም 
ውስጥ ጠላትህንና ወዳጅህን ማወቅ አስፈላጊ ሲሆን 
ሁሉንም አንድ አይነት አድርገህ ማየት ግን ባንድ በኩል 
የወንጀል ቃልን ለመፈጸም “ለእመ ጸፍአከ መልታህቴክ 
ዘየማን ሚጥ ካልእታ” እንደሚለው ይመስላል። ባንድ 
በኩልም ያለ ማወቅ አስመስሎ ያስገምታልና በጥበብ ዐውቆ 
ወደ ይውህና ማዘንበል የተሻለ ነው። አንዳንድ ሰዎች 
የተንኮል ነገር ንቀው በይውህና መንገድ ሲሄዱ የሚታዩትን 
ቅጠላችሁ የለመለመ ሆኖ ፍሬያቸው ደስ የሚያሰኝ 

ይሆናል። እምብዛም ይውህና ጥቅሙ በመቆየት ለወደፊት 
ያስደስታል እንጂ ለጊዜውስ ተንኮለኞቹ ሲተናኮሉበት 
ሲታይ በይውህና ያለፈውን ነገር ያለ ማስተዋል መስሎ 
ሲታይ ለተመልካች አሳዛኝ ይሆናል። የሆነ ሆኖ አውቆ 
በይውህና መጓዝ ይሻላል።

የይህውና አርእስቶችስ የትኞቹ ናቸው? 1ኛ 
እግዚአብሄርን መፍራት፤ 2ኛ ለንጉሥህ በቅን መገዛት፤ 3ኛ 
አገርህን መውደድ፤ 4ኛ ለሰው የሚያገኘውን ጉዳት ለራስህ 
እንደሚያገኝህ ጉዳት ማሰብና ማዘን፤ 5ኛ አፍቅሮ ንዋይን 
መናቅና ለተቸገረ በሚቻልህ መርዳት ነው። እነኝህ ከአንድ 
እስከ አምስት ተራ ቁጥር የተዘረዘሩትን ቃላት ከፈፀማችሁ 
በፀግነትና በይውህና እንደሚቆጠርላችሁ ለክቡራን 
አንባቢዎች አሳስባችኋለሁ።

(አጽበሃ ኃይሉ፣ አዲስ ዘመን፣ ግንቦት 4 ቀን 
1951 ዓ·ም)

ኳስ አበደች
እ·አ ቁጥር ከ1933 ዓመተ ምሕረት ላይ የእንግሊዝና 

የኢታሊያ የእግር ኳስ ተጨዋች ቡድኖች በ1 ለ1 እኩል 
ለእኩል ሁነው ተለያይተው ነበር።

ከዚያ ዘመን ጀምሮ ቡድኖቹ በየተራቸው እየተገባበዙ 
አድርገውት በነበረው የእግር ኳስ ጨዋታ ሳይቸናነፉ 
ቆይተዋል።

ዘንድሮም እንደዚሁ ግንቦት 1951 ዓመተ ምሕረት 
ባደረጉት ግጥሚያ በ2 ለ2 ግብ እኩል ለእኩል ሁነው 
ተለያይተዋል።

ከእንግሊዝ ቡድኖች አስራ አንዱ፤ ሴጋቶ፣ ባፎን፣ 
ጋሊ፣ ካስ፣ ቄሌቲ፣ ሮቦቲ፣ ግራተን፣ ፔትሪስ፣ ማሪያኒ፣ 
ብሪጌንቲና የጨዋታው ካፒቴን ቢሊ ራይት ናቸው። 

ከኢታሊ ቡድኖች አስራ አንዱ ካሌጋራስ፣ ኮምቢ፣ 
ኮሊታንቲኖ፣ ኦርሲ፣ ቤርቶሎኒ፣ ሞንቲ፣ ስኪአቪዮና 
ሮዚታ ናቸው። 

(አዲስ ዘመን፣ ግንቦት 13፣ 1951 ዓ·ም)

በጋዜጣው ሪፖርተር

በሊባኖስ የሚንቀሳቀሰው ሄዝቦላህ የወታራዊ አዛዡን 
ግድያ ለመበቀል እስራኤል ላይ ጥቃት ሰንዝሯል፤ እስራኤል 
ጥቃቱን አስቀድማ ጀምራለች።

እስራኤል እና ሄዝቦላህ ትናንትና ከጠዋት ጀምረው 
በሊባኖስ እና እስራኤል ድንበር ላይ እርስ በእርሳቸው ጥቃት 
መሰናዘራቸውን ተከትሎ በመካለኛው ምስራቅ ያለው ስደጋት 
ተባብሷል።

የእስራኤል የጦር ጄቶች ትናንትና ማለዳ ላይ በደቡባዊ 
ሊባኖስ ላይ ጥቃት መሰንዘር የጀመሩ ሲሆን፤ እስራኤል 
ጥቃቱን ቀድማ የጀመረችውም እስራኤልን ለመምታት 
በዝግጅት ላይ በነበሩ የሂዝቦላህ ሮኬት ማስወንጨፊያዎችን 
ቀድሞ ለማውደም ነው ብላለች።

የእስራኤል ጦር ሄዝቦላህ ንጋት 11 ሰዓት ወደ መካከለኛው 
እስራኤል በመቶዎች የሚቆጠሩ ሮኬቶችን ለመተኮስ በዝግጅት 
ላይ እንደሆነ እንደደረሰበት እና ጥቃቱ ከመሰንዘሩ 30 ደቂቃ 
ቀደም ብለው 100 የእስራኤል የጦር ጄቶች የሄዝቦላህ የሮኬት 

ማስወንጨፊያዎችን መምታታቸውን አስታውቋል።
ሄዝባላ በበኩሉ ባለፈው ወር በቤሩት በከፍተኛ 

ወታደራዊ አዛዡ ላይ የተፈጸመውን ግድያ ለመበቀል በዛሬው 
እለት በእስራኤል ላይ በመቶዎች የሚቆጠሩ ሮኬቶች እና 
ድሮኖችን መተኮሱን አስታውቋል።

የሊባኖሱ ሄዝቦላህ 11 የእስራኤል ጦር መገልገያዎችን 
መምታቱን ያስታወቀ ሲሆን፤ ከዚህም ውስጥ ሜሮን 
የጦር ሰፈር እንደሚገኝበት አስታውቋል። በተጨማሪም 
በጎላን ተራራ ላይ የሚገኙ አራት ስፍራዎችን መምታቱንም 
አስታውቋል።

የእስራኤል ጦር በበኩሉ በሺዎች የሚቆጠሩ የሄዝቦላህ 
የሮኬት ማስወንጨፊያዎችን መምታቱን አስታውቋል።

ሄዝቦላህ “እስራኤል የሮኬት ማስወንጨፊያዎቼን 
አልመታችም” ሲል ያስተባበለ ሲሆን፤ “የመጀሪያው ዙር 
የበቀል ርምጃዬ ስኬታማ ነበር” ብሏል።

እስራኤል በሰሜናዊ የሀገሪቱ ክፍል ላይ የደህንነት 
መመሪያዎችን አውጥታለች፣ ነገሮች የተረጋጉ መምሰሉን 
ተከትሎም ለጥቂት ሰዓታት ተዘግቶ የነበረውን የቤን ጉሪዮን 

የእስራኤል እና ሄዝቦላህ ጥቃት የፈጠረው አዲስ ውጥረት

በጋዜጣው ሪፖርተር

ሰሜን ኮሪያ በራሷ አቅም የሰራቻቸውን ዘመናዊ ድሮኖች 
ሞከረች።

የሀገሪቱ ብሄራዊ የቴሌቪዥን ጣቢያ (ኬሲኤንኤ) ነጭ 
ቀለም ያላት ድሮን የተቀመጠላትን ኢላማ ስትመታ የሚያሳይ 
ምስል አጋርቷል።

ኢላማዋን ከመታች በኋላ ስለምትፈነዳ “አጥፍቶ ጠፊ” 
የሚል ስያሜ የተሰጣት ድሮን፥ የደቡብ ኮሪያን “ኬ-2” የውጊታ 
ታንክ የሚመስል ኢላማ ስታጋይ ታይታለች።

በምዕራባውያን ጫና የአየር ሃይሏን በሚገባ ማዘመን 
የተሳናት ፒዮንግያንግ በአለማችን በሚካሄዱ የተለያዩ ጦርነቶች 
የድሮን ሚና እያየለ መሄዱን ተገንዝባለች ይላል አሶሼትድ ፕረስ 
በዘገባው።

ባለፈው ቅዳሜ በየብስ እና በባህር ላይ ኢላማቸውን በሚገባ 
ይመታሉ የተባሉ ከአራት አይነት በላይ ድሮኖችን መሞከሯንና 
መሪው ኪም ጆንግ ኡንም ሙከራውን መመልከታቸውንም 
አብራርቷል።

ኪም በዚሁ ወቅት የሰሜን ኮሪያ ጦር ጥቃት ለመፈጸምና 

አውሮፕላን ማረፊያ እንደገና ከፍታለች።
የሄዝቦላ ወታደራዊ አዛዥ ሹክር እና የሀማስ ፖለቲካዊ 

መሪ ሀኒየህን ግድያ ተከትሎ በመካከለኛው ምስራቅ 
ከመቼውም ጊዜ የበለጠ ውጥረት ተፈጥሯል።

የሰሜን ኮሪያ አዲሶቹ ድሮኖች
ቅኝት ለማድረግ የሚውሉ ዘመናዊ ድሮኖችን በፍጥነት ሊታጠቅ 
እንደሚገባው አሳስበዋል ተብሏል።

ሰሜን ኮሪያ በራሷ አቅም የሰራቻቸውን ድሮኖች የሞከረችው 
አሜሪካ እና ደቡብ ኮሪያ ባለፈው ሳምንት አመታዊ ወታደራዊ 
ልምምድ መጀመራቸውን ተከትሎ ነው።

የተወሰኑ ተንታኞች ግን ፒዮንግያንግ የሞከረቻቸው ድሮኖች 
ከሩሲያው “ዛላ ላንሴት-3” ድሮን ጋር እንደሚመሳሰል በመጥቀስ፤ 
ሞስኮ ለወዳጇ የድሮን ቴክኖሎጂን እያሸጋገረች ነው ይላሉ።

ኪም ጆንግ ኡን በሩሲያ ጉብኝት ሲያደርጉ የድሮን ስጦታ 
ተበርክቶላቸው እንደነበር በማውሳትም ፒዮንግያንግ ምናልባትም 
በስጦታው ላይ ማሻሻያ አድርጋበት ሞክራው ሊሆን እንደሚችል 
ግምታቸውን አስፍረዋል።

ደቡብ ኮሪያ አዲሱ የጎረቤቷ የሰው አልባ አነስተኛ 
አውሮፕላን (ድሮን) ሙከራን በቅርበት እየተከታተልኩት ነው 
ብላለች።

የሀገሪቱ ጦር ቃል አቀባይ ሊ ቻንግ ዩን፤ ሰሜን ኮሪያ 
ስለሞከረቻቸው ድሮኖች ዝርዝር መረጃን ባይሰጡም ሁሉንም 
የፒዮንግያንግ ድሮኖች ከርቀት ለይቶ የሚመታ ስርአት አለን 
ብለዋል።

በአለምነህ ቸርነት

ሀገር አቀፍ የኀብረት ሥራ ሴክተር ዓመታዊ 
የምክክር ጉባዔ በ2016 በጀት ዓመት የኀብረት 
ሥራ ማህበራት የሪፎርም ትግበራ፣ የአበይት 
ተግባራት አፈጻጸም ላይ በመምከርና የ2017 
በጀት ዓመት ቀጣይ አቅጣጫዎች በማስቀመጥ 
ተከናውኗል።  

በበጀት ዓመቱ ሁለቱ ጥቅል የትኩረት 
መስኮች የኀብረት ሥራ ማህበራት ልማት 
እና የኀብረት ሥራ ማህበራት ቁጥጥር ሲሆኑ 
በስራቸው በአስራ አንድ ስትራቴጂካዊ ግቦች 
ከኀብረት ሥራ ማህበራት ዕድገትና ተወዳዳሪነት 
ማሻሻያ ሪፎርም ጋር በማስተሳሰር ታቅደው 
ተተግብረዋል።  

በዘርፉ አፈጻጸም በሪፎርም ተግባራት 
በተወሰኑ ክልሎችና ከተማ አስተዳደሮች 
መልካም ተሞክሮዎችና ጅማሬዎች የታዩበትና 
ዝቅተኛ አፈጻጸም ላላቸው በአስተማሪነት 
የሚወሰዱ ሆነው ተገኝተዋል።  ሆኖም ግን 
በሪፎርምም  ሆነ በአበይት ተግባራት አፈጻጸም 
በክልሎች መካከል ከፍተኛ ልዩነት የተስተዋለበት 
መሆኑ ተመላክቷል።  

ለዚህም በመንስዔነት የበጀትና ሎጂስቲክስ 
እጥረት፣ የመንግሥት አመራር ትኩረት ማነስና 
የባለቤትነት ስሜት ዝቅተኛ መሆን፣ የክትትልና 
ድጋፍ ስራዎች አለመኖር፣ የቴክኖሎጂ 
አጠቃቀም ክፍተትና የግንዛቤ ፈጠራ ስራ በቂ 
አለመሆን በጉባዔው ተሳታፊዎች ከተጠቀሱት 
መካከል ናቸው። 

በአበይት ተግባራት የዕቅድ አፈጻጸም 
በማጠናከርና ማደራጀት የተሻለ አባላትን ማፍራት 
እንደተቻለና ካፒታልን ከ6 ነጥብ 6 ቢሊዮን ብር 
በላይ በማሳደግ ከቀደሙት ዓመታት የተሻለ ውጤት 
የተገኘበት አፈጻጸም መሆኑ ታይቷል።  ሆኖም ግን 
የካፒታል መጠን የማሳደግ አፈጻጸም በክልል ድርሻ 
ሲታይ ከዚህ ውስጥ 71 በመቶ የሚሆነው የሶስት 
ክልሎች ብቻ ሽፋን መሆኑ ሰፊ  ልዩነት እንዳለ 
አመላካች ነው ተብሏል።  

እንዲሁም በግብርና፣ ሸማችና ገንዘብ ቁጠባና 
ብድር ኀብረት ሥራ ማህበራት 34 ሺህ (42%) 
የተጠናከሩ መሆኑን ያሳየው የአፈጻጸም ሪፖርቱ 
በቀጣይ ጠንካራ ስራ እንደሚያስፈልግ ጠቁሟል።  

በበጀት ዓመቱ የሀገር ውስጥ ግብይት ድርሻን 
18 በመቶ ለማድረስ ታቅዶ በአፈጻጸም 14 በመቶ 
ማሳካት የተቻለ ሲሆን በዚህም ከ7ሺህ 900 በላይ 
ኀብረት ሥራ ማህበራት በሀገር ውስጥ ግብይት 
መሳተፋቸው ተገልጿል።  ይሄም ከባለፈው ዓመት 
ጋር ሲነጻጸር የ23 በመቶ ብልጫ ቢያሳይም በሃገር 
አቀፍ ደረጃ ካሉት ግብርና ነክ ኀብረት ሥራ 
ማህበራት ቁጥር አንጻር የተሳታፊዎች ቁጥር ማደግ 
እንዳለበት ታይቷል።  

እንዲሁም በበጀት ዓመቱ የ 3 ነጥብ 3 ቢሊዮን 
ብር የፋይናንስ ግብይት ትስስር መፍጠር እንደተቻለ 
በጉባዔው ሪፖርት ተጠቅሷል።  ከዚህ ውስጥ 
በገንዘብ ቁጠባና ብድር ኀብረት ስራ ማህበራት 
እና በሌሎች ማህበራት መካከል ለግብይት የዋለ የ 
1 ነጥብ 5 ቢሊዮን ብር የፋይናንስ ትስስር መደረጉ 
ከሴክተሩ ፖሊሲ አንጻር አበራታች አፈጻጸም መሆኑ 
ተጠቁሟል።  

በውጪ ግብይት ሀገራዊ ድርሻ በበጀት ዓመቱ 
6 በመቶ ለማድረስ ታቅዶ እንደተሰራ ያመላከተው 
ሪፖርቱ በአፈጻጸም 4 በመቶ እንደተሳካ ለመረዳት 
ተችሏል።  የኀብረት ስራ ማህበራት የውጪ ግብይት 
ተሳትፎና ድርሻም ካለው ዕምቅ አቅም አንጻር 
ዝቅተኛ በመሆኑ መንስዔዎቹ ተለይተው የማሻሻያ 
ዕርምጃ መውሰድ እንዲያስፈልግ ጉባኤው መክሯል።  

በገንዘብ ቁጠባና ብድር አገልግሎት 13 ቢሊዮን 
ቁጠባ ማሰባሰብ፣ 17 ነጥብ 9 ቢሊዮን ብር ብድር 
ማሰራጨት እና ለ 11ሺህ 637 ቋሚ የስራ ዕድል 
መፍጠር እንደተቻለ ተገልጿል።  ብድር ከወሰዱትና 
ወደ ስራ ፈጠራ ከገቡት ውስጥ 50 በመቶ ያህሉ 
ሴቶች መሆናቸው ተጠቁሟል።  በቀጣይ ቁጠባ 
የማሰባሰብ ስራን ማሳደግና የቴክኖሎጂ አጠቃቀምን 
በማዘመን ከሌሎች የፋይናንስ ተቋማት ጋር 
ማስተሳሰር እንደሚገባ ጉባዔው አመላክቷል።  

በበጀት ዓመቱ በኢንስፔክሽን አገልግሎት ለ 30 
ሺህ ኀብረት ስራ ማህበራት ሽፋን መስጠት የተቻለ 
መሆኑን ያመላከተው የጉባዔው ሪፖርት በሶስተኛ 
ወገን የኦዲት አገልግሎት ሽፋን ለማሳደግ በተሰጠው 
የኦዲት አገልግሎት 19 ሺህ ኀብረት ሥራ ማህበራት 
አገልግሎቱን እንዲያገኙ ተደርጓል።  

የኦዲት አገልግሎት ያገኙት ኀብረት ሥራ 
ማህበራት ጥቅል ሀብታቸው ወደ 15 ነጥብ 4 
ቢሊዮን ብር፣ ካፒታላቸው 6 ነጥብ 7 ቢሊዮን ብር 
መሆኑ እና የትርፍ ክፍፍል ወደ 2 ነጥብ  4 ቢሊዮን 
ብር በ 5 ሺህ 909 ኀብረት ስራ ማህበራት መካከል 
እንደተደረገ  የተረጋገጠ መሆኑ ታይቷል።  እንዲሁም 
ጉድለት የታየባቸው 3 ሺህ 700 ማህበራት እንዳሉ 
እና ጉድለቱም 425 ሚሊዮን ብር እንደሆነ የኦዲት 

ውጤት እንደሚያሳ ተገልጿል።  
በቀጣይ ትኩረት ሊሰጣቸው እንደሚገባ 

ጉባዔው ካመላከታቸው ተግባራት መካከል 
የኅብረት ሥራ ማህበራት የሪፎርም ትግበራን 
ያልጀመሩት በፍጥነት እንዲጀምሩ ማድረግ፣ 
በሪፎርም ትግበራ የተገኙ ውጤቶችን መቀመርና 
ተግዳሮቶችን በአሰራር መፍታት፣ የበጀት 
ችግርን ለመቅረፍ ትላልቅ ፕሮጀክቶችን ቀርፆ 
ፋይናንስ ማፈላለግ፣ የሬጉላቶሪ ስራን አጠናክሮ 
ማስቀጠል፣ የሀገር ውስጥና የውጭ ግብይት 
አፈጻጸም ማሳደግ፣ የዲጂታል ኢኮኖሚ ግንባታ 
ስራን ማጠናከር እና የሴክተሩ የኮሙዩኒኬሽንና 
የገጽታ ግንባታ ስራዎች በልዩ ትኩረት መስራት 
የሚሉት ይገኙበታል።  

እንዲሁም በ2017 የበጀት ዓመት ኀብረት 
ሥራ ማህበራትን በማጠናከር፣ በአቅም ግንባታ፣ 
በቁጠባና ኢንቨስትመንት፣ በአግሮፕሮሰሲንግ፣ 
በኢንስፔክሺንና ኦዲት አገልግሎት ሽፋን 
እና በብቃት ደረጃ ልየታና ዕውቅና መስጠት 
በትኩረት እንደሚሰራ ተመላክቷል።  

ከዚህው ጋር ተያይዞ በዓለማአቀፋዊ፣ 
አህጉራዊና ሀገራዊ ደረጃ የተፈጠረውን የምርት 
መስተጓጎል ወደ ዕድል ለመቀየር እንደ የአካባቢው 
ነባራዊ ሁኔታ በአዳዲስ የኀብረት ሥራ ዘርፎች 
የማደራጀት አስፈላጊነት ካለ መታየት አለበት 
ተብሏል።  ለአብነትም በኦሮሚያ  እስከ አሁን 
ያልተሰሩ አዳዲስ መስኮች እና ተሰርተውም 
ስኬታማ ያልሆኑ ዘርፎችን በጥናት በመለየት 
ወደ ስራ ለማስገባት በዕቅድ እንደተያዘ ማንሳት 
ይቻላል። 

የሀገር አቀፍ የኀብረት ሥራ ሴክተር ዓመታዊ ጉባዔ እና የትኩረት አቅጣጫዎቹ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ማ
ክ

ሰኞ
  በሪሁ አረጋዊ የኢትዮጵያን የ3ሺ ሜትር ክብረወሰን ሰበረ

ቦጋለ አበበ

የፓሪስ ኦሊምፒክ የ10ሺ ሜትር የብር ሜዳሊያ 
አሸናፊው አትሌት በሪሁ አረጋዊ የኢትዮጵያን የ3ሺ 
ሜትር ክብረወሰን በእጁ አስገብቷል። 

የ2024 የዳይመንድ ሊግ ውድድር ባለፈው 
እሁድ 12ኛው መዳረሻ ከተማ በሆነችው በፖላንዷ 
ቾርዞው ከተማ በሴሌሲያን ስቴዲየም ሲካሄድ 
ወጣቱ አትሌት በሪሁ አረጋዊ የ3ሺ ሜትር ፉክክሩን 
ሁለተኛ ሆኖ አጠናቋል። የረጅም ርቀት በርካታ 
ከዋክብት ኢትዮጵያውያን በተሳተፉበት ውድድር 
በሪሁ ቀዳሚ ሆኖ ማጠናቀቅ ባይችልም ሁለተኛ ሆኖ 
ሲፈፅም ያስመዘገበው 7:21:28 ሰዓት የኢትዮጵያን 
ክብረወሰን መጨበጥ አስችሎታል። ይህ ሰዓቱም 
በርቀቱ የዓለም ሦስተኛው ፈጣን ሰዓት ሆኖም 
ተመዝግቧል።

አስደናቂ ፉክክር በታየበት ውድድር ኖርዌዣዊው 
የ5ሺ ሜትር የኦሊምፒክና የዓለም ቻምፒዮን ጃኮብ 
ኢንግብሪግስተን የ3 ሺ ሜትር የዓለም ክብረወሰንን 
ሰብሯል። ጃኮብ  7:17.55 በሆነ ሰዓት ክብረወሰኑን 
ሲያሻሽል፣ እኤአ 1996 በታሪካዊው ኬንያዊ አትሌት 
ብሪያን ዳንዔል ኮመን በ7:20:67 ተይዞ ለ28 
ዓመታት የቆየውን ክብር ተረክቧል። ለዚህም ሁለተኛ 
ሆኖ ያጠናቀቀው ወጣቱ ኢትዮጵያዊ አትሌት በሪሁ 
ውድድሩን ከመጀመሪያ አንስቶ በማፍጠን ያሳየው 
ድንቅ ብቃት ትልቅ ሚና ነበረው። 

ከፓሪስ 2024 ኦሊምፒክ ማግስት በርካታ 
ኢትዮጵያውያን አትሌቶች በተሳተፉበት በዚህ 
የዳይመንድ ሊግ ፉክክር ለድል የተጠበቁ አትሌቶች 
ሳይሳካላቸው ቀርቷል።  በሦስት ሺ ሜትር የወቅቱ 
የዓለማችን ቁጥር አንድ ደረጃ ላይ የተቀመጠው 
ዮሚፍ ቀጀልቻ 7:28:44 በሆነ ሰዓት ሦስተኛ ሆኖ 
ሲያጠናቅቅ፣ በርቀቱ ለመጀመሪያ ጊዜ የተፎካከረው 
ሌላኛው ኢትዮጵያዊ አትሌት ጥላሁን ኃይሌ 7:30:97 
አራተኛ ደረጃን በመያዝ አጠናቋል።  የቶኪዮ 2020 
ኦሊምፒክ የ10ሺ ሜትር ባለድሉ አትሌት ሰለሞን 
ባረጋ በ7:32:49 ሰዓት ሰባተኛ ደረጃን ይዞ ፈፅሟል።

በፖላንዷ ቾርዞው ከተማ ሴሌሲያን ስቴዲየም 

በተለያዩ ውድድሮች የዓለም ክብረወሰኖችና 
ፈጣን ሰዓቶች በተመዘገቡበት ምሽት በጉጉት 
ሲጠበቅ የነበረው የሴቶች 1500 ሜትር ውድድር 
በኢትዮጵያውያን አትሌቶች የበላይነት ተጠናቋል።  
ኢትዮጵያዊቷ ወጣትና ትልቅ ተስፋ የተጣለባት 
አትሌት ድሪቤ ወልተጂ የ1500 ሜትሩ ፉክክር 
አሸናፊ ሆናለች። ወጣቷ አትሌት ርቀቱን 3:57:08 
በሆነ ሰዓት ማጠናቀቅ ችላለች። ድርቤ ከፓሪስ 
ኦሊምፒክ መልስ ባለፈው ሳምንት በስዊዘርላንድ 
ሉዛን ዳይመንድ ሊግ በ3000 ሜትር ተሳትፋ 
የውድድሩን ክብረወሰን ጭምር በመስበር ማሸነፏ 
ይታወሳል። ይህም በዳይመንድ ሊጉ በአራት ቀናት 

ልዩነት በሁለት የተለያዩ ርቀቶች ጣፋጭ ድል 
እንድታጣጥም አስችሏታል። 

ሌላኛዋ ኢትዮጵያዊት አትሌት ፍሬወይኒ ኃይሉ 
በፓሪስ ኦሊምፒክ አስደናቂ ብቃት ላይ ሳለች 
ካለመሳተፋ ቁጭት በኋላ በዳይመንድ ሊጉ ድንቅ 
ፉክክር አድርጋ 3:57:88 በሆነ ሰዓት ሁለተኛ ደረጃን 
ይዛ ስታጠናቅቅ፣ እንግሊዛዊቷ ቤሊ ጂዮርጂያ 
3:58:11 በመግባት ሦስተኛ ሆና ፈፅማለች።

በተመሳሳይ በጉጉት ሲጠበቅ በነበረው በወንዶች 
3000 ሜትር መሰናክል ውድድር  ሞሮኳዊው 
የኦሊምፒክና የዓለም ቻምፒዮና የርቀቱ ባለድል 
ሶፊያን ኤልባካሊ አሸንፏል። ኤልባካሊ ከፓሪስ 
ኦሊምፒክ የርቀቱ ድል በኋላ በዚህ ዳይመንድ ሊግ 
ብርቱ ፉክክር ቢገጥመውም ከኬንያዊው አሞስ 
ሴሬም ጋር እኩል በሆነ ሰዓት (8:04.29) አጠናቆ 
በፎቶ ፊኒሽ አሸናፊነቱ ሊረጋገጥለት ችሏል። 

በፓሪሱ ኦሊምፒክ የርቀቱን የወርቅ ሜዳሊያ 
ለማሸነፍ ጥቂት ሲቀረው መሰናክሉ ጠልፎት 
የወደቀው የርቀቱ የዓለም ክብረወሰን ባለቤት 
ለሜቻ ግርማ በዳይመንድ ሊጉ አልተሳተፈም።  
በዚህ ውድድር ቀደም ብሎ የአሸናፊነት ግምት 
የተሰጣቸው ሌሎች ኢትዮጵያውያን አትሌቶችም 
ማሸነፍ አልቻሉም።  ሳሙኤል ፍሬው 3ኛ፣ 
ሳሙኤል ዱጉማ 8ኛ እንዲሁም ጌትነት ዋለ 11ኛ 
ሆነው ውድድራቸውን ያጠናቀቁ ሲሆን አብርሃም 
ስሜ ደግሞ አቋርጦ ወጥቷል።

በሪሁ አረጋዊ የኢትዮጵያን ክብረወሰን ባሻሻለበት ውድድር ድርቤ ወልተጂ የ1500 ሜትር አሸናፊ ሆናለች፣

